
Dana því þegar Capacent Gallup spurði um umfjöllun 
Ekstrablaðsins sögðust um 72% ekki hafa lesið eða heyrt 
um hana. Skýringin er m.a. sú að enginn annar danskur 
fjölmiðill tók málið upp og fylgdi því eftir. Það segir 
líklegast mest um skrif Ekstrablaðsins.

ÞÓTT VIÐHORF DANA og Íslendinga séu jákvæð 
í garð fyrirtækja og athafnamanna þá hefur það alls ekki 
alltaf verið þannig. Ef við horfum t.d. til íslensks við-
skiptalífs þarf ekki að fara langt aftur í tímann til að sjá 
mikla flokkadrætti innan þess. Fólk leit á sum fyrirtæki 
sem trúfélög – svo mikil var tryggðin og hollustan við 
þau. Viðskiptalífið skiptist þá upp í Sambandið, einka-
geirann og ríkið varðandi eignarhald á fyrirtækjum. Og 
menn voru annaðhvort með eða á móti Sambandinu og 
kaupfélögunum. 

ÆTLI KEA Á Akureyri sé ekki þekktasta trúfélagið. 
Hollusta Akureyringa við þetta kaupfélag var slík að 
Pálmi heitinn Jónsson í Hagkaupum sýndi mikla dirfsku 
þegar hann opnaði þar Hagkaupsverslun og bauð Kea 
byrginn. Obbinn af Akureyringum tóku honum ekki vel 
vegna þess að hann var ekki Akureyringur. Sama var upp 
á teningnum þegar Bónus opnaði þar verslun. Það átti 
nú ekki að styrkja einhverja kaupmenn úr Reykjavík „og 
láta peningana renna suður“. Í Reykjavík var sömuleiðis 
fullt af fólki sem tók þátt í þessum leik af heilum hug. 
Það skipti við Skeljung og Olís vegna þess að það ólst 
upp við að vera á móti Sambandinu og Olíufélaginu. Ég 
hef áður sagt það að þetta fólk varð frekar bensínlaust 
en dæla á tankinn frá andstæðingunum. Með aukinni 
hnattvæðingu í viðskiptum og frjálsum fjármagnsflutn-
ingum lætur fólk sér fátt um finnast hverjir eiga fyr-
irtækin. Auðvitað verða alltaf einhverjir sem geta ekki 
hugsað sér að skipta við þennan eða hinn. En fólk hugsar 
fyrst og fremst um það hvort fyrirtækin veiti góða þjón-
ustu og bjóði lágt vöruverð. Þannig er það alls staðar. 

ERLENDIS HEFUR MIKIÐ verið skrifað um að 
íslensku kaupsýslumennirnir fari hratt og endalaust 
hefur verið spurt um hvaðan þeir fái peningana. En ekki 
ber á öðru en að jákvæðni gæti í garð þeirra og að þeim 
sé vel tekið. Flestum stendur þó nákvæmlega á sama 
um þá; á meðan þeir útvega fólki vinnu og bjóða góða 
þjónustu og lágt vöruverð. Tími trúfélaga í viðskiptum 
er liðinn undir lok.

Jón G. Hauksson

NÝLEGA VAR ÞVÍ slegið upp að könnun Capacent 
Gallup á viðhorfum Dana til íslenskra kaupsýslumanna 
hefði leitt í ljós að þriðjungur Dana væri jákvæður í garð 
þeirra, en að einn af hverjum tíu væri neikvæður. Lang-
flestir voru hins vegar hlutlausir, eða um 58%. Ég held 
að þetta hljóti að teljast mjög viðunandi niðurstaða fyrir 
íslensku kaupsýslumennina. En þarf þetta að koma svo 
mjög á óvart? 

FÓLK LÆTUR SIG miklu minna varða en áður 
hverjir eiga fyrirtækin svo fremi sem þau standa sig vel og 
bjóða góða þjónustu og lágt vöruverð. Þannig er þetta úti 
um allan heim. Áhrifafólk í erlendu viðskiptalífi lætur sig 
hins vegar meira varða hverjir eiga fyrirtækin og standa 

að baki þeim. Á þeim vettvangi bendir 
margt til að íslensku kaupsýslumennirnir 
njóti talsverðrar virðingar. Kaup Björgólfs 
Guðmundssonar og Eggerts Magnússonar á 
breska úrvalsdeildarliðinu West Ham mælt-
ust afar vel fyrir. Þá sýnir nýleg frétt um 
að breska tískutímaritið Drapers Fashion 
magazine hafi valið Jón Ásgeir Jóhannesson, 
forstjóra Baugs Group, annan áhrifamesta 
manninn í breskum tískuiðnaði, og Gunnar 
Sigurðsson, framkvæmdastjóra Baugs Group 
í Bretlandi, þann fjórtánda áhrifamesta, að 
borin er virðing fyrir þeim og að þeir eru 
hátt skrifaðir á meðal áhrifafólks í bresku 
viðskiptalífi.

JÁKVÆÐNI Í GARÐ fyrirtækja og eig-
enda þeirra er yfirleitt almenn og mikil. Fyrirtæki þurfa 
nánast að hafa gert einhvern fjárann af sér og komið illa 
við neytendur til fá almenningsálitið upp á móti sér. Þetta 
hefur komið berlega í ljós í árlegum könnunum Frjálsrar 
verslunar um vinsælustu fyrirtæki. Þegar spurt er hvort 
viðkomandi geti nefnt eitt til þrjú fyrirtæki, sem hann hafi 
neikvætt viðhorf til, verður oftast fátt um svör og mælist 
neikvæðnin í mesta lagi um 10% - líkt og í viðhorfi Dana 
til íslensku kaupsýslumannanna. 

KÖNNUNIN Á VIÐHORFI Dana til íslensku 
kaupsýslumannanna var gerð eftir mjög harðskeytta og 
óvægna umfjöllun Ekstrablaðsins sem hélt því fram í 
stórum greinaflokki að þeir væru nánast upp til hópa 
bófar og skúrkar með óhreint mjöl í pokahorninu. Þessi 
skrif blaðsins hafa hins vegar ekki náð að fanga athygli 

HVERJIR EIGA FYRIRTÆKIN?

Flestum stendur á sama
HVERJIR EIGA FYRIRTÆKIN?

Flestum stendur á sama

RITSTJÓRNARGREIN

Jákvæðni er í 
garð íslensku 

kaupahéðnanna og 
þeim er vel tekið. En 
flestum stendur þó 

nákvæmlega á sama 
um þá; á meðan þeir 
útvega fólki vinnu og 
bjóða góða þjónustu 

og lágt vöruverð.

Frelsi þitt til að sveifla hand-
leggjunum endar þar sem nefið 
á mér tekur við.

Stuart Chase
___

Frelsi felur í sér rétt til að hafa 
rangt fyrir sér, en ekki rétt til 
að gera rangt.

J.G. Diefenbaker
___

Frelsi merkir að ef dyrabjöllunni 
er hringt snemma morguns er 
það líklega mjólkurpósturinn.

Winston Churchill
___

Frjálst samfélag er þar sem 
mönnum er óhætt að vera 
óvinsælir.

Adlai Stevenson
___

Frelsi er nokkuð sem þú getur 
ekki öðlast nema vera fús að 
veita það öðrum.

William A. White

Frelsi er voldug skepna sem 
ræðst á hindranir svo að fólk 
óskar þess stundum að hafa 
hærri girðingar.

Lance  Morrow
___

Frjálsir fjölmiðlar geta verið 
bæði góðir og vondir, en 
ófrjálsir fjölmiðlar verða líklega 
aldrei annað en vondir.

Albert Camus
___

Þar sem dagblöð eru frjáls og 
allir eru læsir, er ekkert að 
óttast.

Thomas Jefferson
___

Enginn maður er frjáls sem 
hefur ekki stjórn á sjálfum sér.

Epictetus
___

Frelsi er súrefni sálarinnar.
Moshe Dyan

Réttlætiskennd mannsins gerir 
lýðræði mögulegt, en tilhneig-
ing hans til óréttlætis gerir 
lýðræði nauðsynlegt.

Ralph W. Sockman
___

Að búa hvar sem er í heim-
inum og vera á móti jafnrétti 
kynþátta er eins og að búa í 
Alaska og vera á móti snjó.

William Faulkner
___

Það er oft auðveldara að mót-
mæla óréttlæti hinum megin á 
hnettinum en kúgun og misrétti 
í næsta húsi við okkur.

Carl T. Rowan
___

Lýðræðið er eins og ástin, 
hvort tveggja getur lifað af allar 
raunir – nema vanrækslu og 
tómlæti.

Paul Sweeney

Í hvert sinn sem þér finnst 
þú vera á bandi meirihlutans 
skaltu staldra við og hugsa 
þinn gang.

Mark Twain
___

Stundum þýðir meirihluti ein-
faldlega að allir bjánarnir eru í 
sama liði.

Claude McDonald
___

Betra er að deyja uppistand-
andi en lifa á hnjánum.

Dolores Ibarruri
___

Lýðræði er stjórnskipulag þar 
sem þú mátt segja það sem 
þú vilt og gera það sem þér er 
sagt.

Gerald Barry
___

Lýðræði er versta stjórnskipu-
lagið – fyrir utan allt annað 
sem hefur verið reynt.

Winston Churchill

Frelsi þitt til að sveifla handleggjunum ...
Spakleg orð um frelsi og lýðræði

UMSJÓN: PÁLL BJARNASON

Prentsmiðjan Gutenberg flutti 
á dögunum starfsemi sína að 
Suðurlandsbraut 24 í Reykjavík 
og var viðskiptavinum fyrirtækis-
ins boðið til hófs af því tilefni.

Gutenberg býður viðskipta-
vinum sínum upp á alhliða 
prentlausnir, allt frá stærstu 
verkum til þeirra smæstu. 

„Með flutningnum verður 
aukin áhersla lögð á stafræna 
prentun og er sá hluti prent-

smiðjunnar í húsinu við 
Suðurlandsbraut. Flutningurinn 
er annars lokahnykkurinn á 
nokkuð viðamiklu breytingar-
ferli hér hjá Gutenberg. Við 
höfum breyst úr prentsmiðju í 
prentmiðlun með megináherslu 
á þjónustu, sölu og vöruþróun. 
Þessi góða aðstaða er frábær 
fyrir bæði viðskiptavini og 
starfsmenn,“ segir Einar Birkir 
Einarsson framkvæmdastjóri.

Gutenberg flytur

Frá vinstri: Stefán Kjærnested og Helgi Nilsen frá Fjársýslu ríkisins 
og Einar Birkir Einarsson, framkvæmdastjóri Gutenberg.

María G. Guðjónsdóttir, til vinstri, og Sigurlín Hermannsdóttir, báðar 
frá útgáfudeild Alþingis.

Björgvin Guðjónsson, Jónína Helga Þórólfsdóttir, Friðbjörg 
Ingimarsdóttir og lengst til hægri er Guðmunda Elíasdóttir, 
markaðsstjóri Gutenbergs.

Skrafað um hið skemmtilega. Frá vinstri talið: Sigurður Albertsson 
frá Sambandi íslenskra bankamanna, Helga Bragadóttir frá Glitni og 
Stefán Hjaltalín, þjónustustjóri Gutenbergs. Einar Birkir Einarsson, framkvæmdastjóri Gutenbergs, og Þorgeir 

Baldursson, forstjóri Kvosar.

Landnámssetur Íslands í 
Borgarnesi hlaut á dögunum 
nýsköpunarverðlaun Samtaka 
ferðaþjónustunnar. Setrið fékk 
verðlaunin fyrir vel útfærðar 
sýningar sem þykja til þess 
fallnar að styrkja ímynd 
Íslands og efla ferðaþjón-
ustuna utan hins hefðbundna 
ferðamannatíma. Í tengslum 
við sýningarnar eru land og 
þjóð kynnt með leiksýningum, 
sögumönnum, námskeiðum og 
hlöðnum vörðum á sögustöðum 
Eglu í Borgarfjarðarhéraði.

Aðstandendur Landnáms-
setursins eru Kjartan 
Ragnarsson leikstjóri og eig-
inkona hans, Sigríður Margrét 
Guðmundsdóttir, sem lengi var 
fréttamaður  á Sjónvarpinu. 
Þau tóku við verðlaununum úr 
hendi Sturlu Böðvarssonar sam-
gönguráðherra og Jóns Karls 
Ólafssonar, formanns Samtaka 
ferðaþjónustunnar.

Landnámssetrið fær nýsköpunarverðlaun

Aðstandendur Landnámssetursins, þau Kjartan Ragnarsson og Sigríður Margrét Guðmundsdóttir, tóku við nýsköpunarverðlaununum 
úr hendi Sturlu Böðvarssonar samgönguráðherra. Fjær stendur Jón Karl Ólafsson, formaður Samtaka ferðaþjónustunnar.

Sýningin Tækni og vit 2007 verður haldin 
í Fífunni í Kópavogi dagana 8.-11. mars 
næstkomandi en þar munu íslensk tækni- 
og þekkingarfyrirtæki kynna vörur sínar og 
þjónustu. Fyrstu tvo dagana verður sýn-
ingin einungis opin fagfólki en almenningur 
er boðinn velkominn helgina 10.-11. mars. 
Margit Elva Einarsdóttir er framkvæmdastjóri 
sýningarinnar og segir hún áhuga íslenskra 
fyrirtækja vera framar vonum. „Nú þegar hafa 
um 60% sýningarsvæðisins verið bókuð og 
greinilegt að mikil gróska er í tæknigeiranum 
hér á landi um þessar mundir.“ AP sýningar, 
dótturfyrirtæki AP almannatengsla, standa 
að Tækni og viti 2007. Nánari upplýsingar 
um sýninguna má finna á vefnum www.
taekniogvit.is.

Margit Elva Einarsdóttir, framkvæmdastjóri Tækni 
og vits 2007, undirbýr sýninguna af kappi þessa 
dagana ásamt starfsfólki AP sýninga. 

Tæknifyrirtæki
undirbúa
stórsýningu

Æviminningar Jóhannesar 
Zoëga hitaveitustjóra koma út 
um miðjan desember. 

Í bókinni rekur Jóhannes 
uppvaxtarár sín á Norðfirði 
og segir frá námsárunum á 
Akureyri og í Reykjavík. Hann 
segir frá ýmsum ævintýrum 
frá stríðsárunum í Þýskalandi, 
„njósnaferð“ og verkbanni sem 
hann lenti í vegna ógætilegra 
ummæla um ráðamenn. Þegar 
loftárásir hófust náði hann 
oftar en einu sinni að bjarga 
húsi frá eyðileggingu með því 
að slökkva í logandi sprengju. 

Hann og félagi hans kom-
ust á ævintýralegan hátt til 
Danmerkur eftir stríðslok. Eftir 
stríð markaði hann spor í sög-
una með því að byggja upp 
Hitaveituna sem arðbærasta 
fyrirtæki landsins.

Bókin er 224 bls. að stærð, 
prýdd fjölda mynda. Áætlað 
verð í bókabúðum er 3.500 
krónur. Hægt er að panta bók-
ina með því að hringja í síma 
512 7575 eða senda tölvupóst 
á póstfangið bj@heimur.is.

Útgefandi bókarinnar er 
Heimur hf.

Jóhannes (t.h.) á göngu með kunningja sínum í München árið 1937. 

ÆVIMINNINGAR 
JÓHANNESAR ZOËGA

Eitt af síðustu verkum Jóhannesar var að hafa umsjón með 
byggingu Perlunnar.

Árni
opnar vef

Félag viðskiptafræðinga og 
hagfræðinga efndi á dög-
unum til fundar um hina mjög 
svo neikvæðu umræðu um 
íslenskt atvinnulíf og fjárfest-
ingar Íslendinga í Danmörku. 
Er þar skemmst að minn-

ast frægra skýrslna Danske 
Bank og nýlegrar umfjöllunar 
Ekstrablaðsins. Ritstjóri 
Nyhedsavisen, David Trads, 
kom sérstaklega hingað til 
landsins til að fjalla um þetta 
efni, en aðrir frummælendur 

voru Þórður Pálsson, fram-
kvæmdastjóri viðskiptaþró-
unar Kaupþings banka, og 
Hafliði Helgason, ritstjóri 
Markaðarins. Að því er fram 
kom á fundinum ber mönnum 
saman um að gagnrýni Dana 

á umsvif íslenskra fjárfesta 
í Danmörku megi rekja til 
næsta fámenns hóps miðaldra 
manna í þarlendu viðskiptalífi 
sem eigi gömlu peningana, en 
séu kannski hræddir við hina 
nýju.

Umræðan um umsvif Íslendinga í dönsku atvinnulífi er hávær 
og fundurinn var því fjölsóttur.

Árni M. Mathiesen fjármála-
ráðherra opnaði á dögunum 
nýtt alþjóðlegt vefsetur um 
íslenska skuldabréfamark-
aðinn, sem er á slóðinni www.
economy.is. Vefurinn er sam-

Meðal frummælenda 
var David Trads, ritstjóri 
Nyhedsavisen.Ísland - Danmörk 

starfsverkefni allra helstu 
banka landsins, Lánasýslu 
ríkisins, Kauphallarinnar og 
Íbúðalánasjóðs. 

Vefurinn var opnaður við upp-
haf ráðstefnu um íslenska 
skuldabréfamarkaðinn, þar 
sem m.a. var fjallað um hvaða 

fjárfestar hefðu virkastir verið 
á íslenska markaðnum og 
búast mætti við breytingum 
þar.

Fjármálaráðherra opnar vefsetur um íslensk skuldabréf

Um eitt þúsund manns, þar af 
um 40-50 erlendir gestir, sóttu 
hið árlega jólaboð Samskipa 
sem venju samkvæmt var 
haldið á Kaffi Reykjavík síð-
asta föstudaginn í nóvember. 
Í margra vitund er þetta boð 
fyrsti öruggi vitnisburður þess 
að hin helga hátíð sé í nánd. 
„Jólaboðið er ómetanlegt 

tækifæri til að hitta bæði við-
skiptavini og samstarfsfólk og 
spjalla á aðeins léttari nótum 
en venjulega,“ segir Ásbjörn 
Gíslason forstjóri. „Það hefur 
mikill tími farið í endurmörkun 
og sameiningu félagsins undir 
einu nafni og gott að staldra 
aðeins við og horfa yfir farinn 
veg.“

Samskipafólk hefur ávallt lagt 
metnað sinn í að boðið sé sem 
glæsilegast og margir bíða 
þess með eftirvæntingu að fá 
boðskortið þar sem jafnan er 
brugðið á leik í anda jólanna.
Í fyrra var það til dæmis hangi-
kjötsbréf í loftþéttum umbúð-
um og í ár pappaaskja með 
norðlensku laufabrauði.

Laufabrauð og léttar nótur

Kampakátir Samskipamenn. Ásbjörn Gíslason forstjóri og Ólafur Ólafsson stjórnarformaður.

Kaffi Reykjavík var fært í hátíðarbúning vegna jólaboðs Samskipa.Samskipskonur í góðum gír á góðri stundu.

Borð svignuðu undan 
veisluföngum og 
krásum sem komu 
víða að. 
Ljósmyndari: 
Hreinn Magnússon.

Svava Jónsdóttir, kennari og sjálfstætt starfandi 
blaðamaður á Frjálsri verslun, er ein margra sem 
koma við sögu í jólabóka flóðinu. Hún skráði ævi-
sögu Kristjáns Hólms Óskarssonar skipstjóra. Bókin 
heitir Captain Oskarsson – sögur skipstjórans.

Líf Kristjáns er ævintýri líkast. Hann hélt á vit 
ævintýranna 17 ára gamall þegar hann réð sig 
sem hjálparkokk á kolakynta skipið Costa Rica. 
Hann varð síðar stýrimaður og skipstjóri á fjölda 
skipa en skipakosturinn var fjölbreyttur í gegnum 
árin. Kristján sigldi meðal annars á skipum í eigu 
Íranskeisara og Gaddafis Líbýuleiðtoga. Þá varð 
hann vitni að stríðsátökum og spillingu í fjarlægum 
höfnum.

Kristján segir skemmtilega frá og húmorinn er 
ekki langt undan. Móðurmissir í æsku hefur stýrt 
lífssiglingu skipstjórans og undir niðri krauma 
margslungnar tilfinningar sem hann lýsir á 
einlægan hátt.

Svava Jónsdóttir blaðamaður:

Captain
Oskarsson

Captain Oskarsson 
– sögur skipstjórans er 
saga Kristjáns Hólms 
Óskarssonar skipstjóra.

Svava Jónsdóttir, höfundur bókarinnar. Lesendur kannast ef til vill betur við hana sem sjálfstætt starfandi blaðamann á Frjálsri verslun.

Sparisjóðabanki Íslands hefur 
fengið nýtt nafn, Icebank. 
Jafnhliða nafnbreytingunni verða 
teknar upp nýjar áherslur í 
starfseminni og þær miðast nú 
fyrst og síðast við það að veita 
þjónustu á fyrirtækjamarkaði, til 
dæmis með langtímalánum og 
gjaldeyris- og afleiðuviðskiptum 

við þá sem hafa mikið umleikis. 
Bankinn mun svo áfram veita 
sparisjóðunum í landinu marg-
víslega þjónustu. 

„Stefnan er að auka sjálf-
stæði bankans og stuðla að 
breiðara eignarhaldi með skrán-
ingu í Kauphöll Íslands á næstu 
misserum, en bankinn stendur 

traustum fótum fjárhagslega,“ 
segir Finnur Sveinbjörnsson, 
bankastjóri Icebank. Nafnið 
Icebank hefur verið notað gagn-
vart erlendum viðskiptavinum 
Sparisjóðabankans allt frá 
stofnun, 1986, auk þess sem 
vefslóð bankans er www.
icebank.is. 

Icebank stefnir á markað

Kátir karlar! Frá vinstri talið; Finnur Sveinbjörnsson bankastjóri. Geirmundur Kristinsson 
formaður stjórnar, Ásgeir Baldurs framkvæmdastjóri VÍS og Ari Bergmann Einarsson 
útibústjóri hjá Spron.

Verið velkomin! Finnur 
bankastjóri ávarpar gesti.

TVÖFALT FLEIRI 
ÆTLA AÐ SÆKJA ÚT

Greinarhöfundur, Ásta Dís Óladóttir, er kennari við Viðskiptaháskólann í Kaupmannahöfn og í doktorsnámi í alþjóðaviðskiptum.

TVÖFALT FLEIRI 
ÆTLA AÐ SÆKJA ÚT

1) 200 FYRIRTÆKI YFIRTEKIN – 130 NÝ ERLEND STOFNUÐ
Frá árinu 1915 til ársins 2006 (júlí) hafa þau fyrirtæki, sem 
tekin voru til skoðunar, yfirtekið rúmlega 200 fyrirtæki og 
stofnað um 130 ný á erlendum vettvangi.

2) EKKERT ÓEÐLILEGT VIÐ FJÁRFESTINGAR ÍSLENDINGA 
ERLENDIS Erlendar fjárfestingar Íslendinga eru á svipuðu róli 
og hjá Bretum, Dönum og  Svíum séu horft til erlendra fjár-
festinga sem hlutfall af vergri landsframleiðslu.

3) VIÐUREIGN DAVÍÐS VIÐ GOLÍAT Nýleg kaup Íslendinga á 
erlendum fyrirtækjum virðast um margt lík viðureign Davíðs 
við Golíat, þar sem lítil íslensk fyrirtæki í örum vexti hafa 
sum hver yfirtekið mun stærri erlend fyrirtæki.

4) FJÁRFESTINGARGLEÐINNI EKKI AÐ LJÚKA Fjöldi  þeirra 
hefur tvöfaldast sem segist ætla að fjárfesta erlendis á 
næstu  mánuðum; tímabilinu 2006 – 2007.

5)  TEKJUR FRÁ ÖÐRUM LÖNDUM Árið 2005 komu um 75% 
tekna fyrirtækja í íslensku kauphöllinni erlendis frá.

6) HVAÐAN KOMA PENINGARNIR? Þeir sem höfðu keypt ráð-
andi hlut í fyrirtæki erlendis á sl. 12 mánuðum voru   beðnir 
um að svara þeirri spurningu hvaðan fjármagnið kæmi. Tæp-

lega 50%  svöruðu því til að notast væri við blöndu af lánsfé 
og eigin fé. Um 35% notuðust einungis við lánsfé.

7) 57 FYRIRTÆKI FJÁRFEST ERLENDIS 
Fyrst var spurt hvar fyrirtækin störfuðu og þá kom í ljós að 
einungis 57 fyrirtæki af 497 höfðu tekið það skref að fjár-
festa erlendis. Af þessum 57 fyrirtækjum störfuðu 38 í fleiru 
en einu landi og langflest fyrirtækin höfðu starfsemi í Bret-
landi og Danmörku.

8) GRUNNURINN Í RANNSÓKNINNI ER 21 FYRIRTÆKI
Rannsóknin var gerð til þess að sjá hvert umfang erlendra 
fjárfestinga væri í raun og veru. Í upphafi voru fyrirtækin 
rúmlega 30 en smám saman fækkaði þeim niður í 21. Þessi 
fyrirtæki eru grunnurinn í rannsókninni sem hér er kynnt.

9) EIMSKIP ÁRIÐ 1915 Fyrsta beina erlenda fjárfestingin 
sem sjá má hjá íslensku fyrirtæki átti sér stað árið 1915 
þegar Eimskip opnaði fyrstu söluskrifstofu sína í Danmörku.

10) 85-FÖLD AUKNING FJÁRFESTINGA
Fjárfestingar íslenskra fyrirtækja jukust úr 5,2 milljörðum 
króna árið 1997 í tæplega 442,2 milljarða árið 2005. Þetta 
er nærri 85-föld aukning á aðeins 7 árum og samsvarar um 
44% af vergri landsframleiðslu (GDP).

TEXTI: ÁSTA DÍS ÓLADÓTTIR • MYND: ÓLAFUR RAFNAR ÓLAFSSON

HELSTU NIÐURSTÖÐUR:

Fjárfestingagleði íslenskra fyrirtækja erlendis er ekki að ljúka! Fjöldi þeirra hefur tvöfaldast 
sem segist ætla að fjárfesta erlendis á næstu mánuðum; tímabilinu 2006-2007.

Ásta Dís Óladóttir hefur gert fyrstu umfangsmiklu rannsóknina á kaupum Íslendinga á 
erlendum fyrirtækjum. Þetta er fróðleg rannsókn og nær aftur til ársins 1915.

FJÁRFESTINGAR ÍSLENDINGA ERLENDIS Á NÆSTA ÁRI:

A
ukin umsvif íslenskra fjárfesta erlendis 
hefur vakið mikla athygli í fjármálageir-
anum og í fjölmiðlum, sérstaklega í Dan-
mörku og á Bretlandi, þar sem hvað mest 
hefur verið fjárfest og Íslendingar hafa 

verið áberandi í sínum fjárfestingum. Spurt hefur verið 
hvernig fyrirtæki sem koma frá svo litlu hagkerfi ráði 
við svo stórar fjárfestingar. Hver er hvatinn að baki 
þessum fjárfestingum og hvaðan koma peningarnir?

Markmið þessarar greinar er að draga fram þau 
megineinkenni sem eru á fjárfestingum Íslendinga 
erlendis og skýra frá því helsta sem einkennir þessar 
fjárfestingar. Falla þær undir þau viðmið og þær kenn-
ingar sem settar hafa verið fram innan alþjóðaviðskipta 
eða má sjá einhver ný einkenni sem ekki hafa sést 
áður? Ennfremur er vert að spyrja hvort hér sé eitthvað 
óeðlilegt á ferðinni.

Alþjóðavæðing fyrirtækja hefur mikið verið rann-
sökuð innan alþjóðaviðskipta síðustu áratugina. 

Löngum hefur verið litið á alþjóðavæðingu sem stíg-
andi ferli sem á sér stað á tiltölulega löngum tíma og 
gerist í ákveðnum þrepum. Nýlegar rannsóknir hafa 
hins vegar leitt í ljós að alþjóðavæðing í dag er iðulega 
hröð. Fyrirtæki hlaupa gjarnan yfir mörg skref sem 
áður voru talin nauðsynleg og sækja á erlenda markaði 
skömmu eftir stofnun. 

Alþjóðavæðing íslenskra fyrirtækja er áhugavert 
rannsóknarefni. Það er þrennt sem vert er að nefna:
1) Smæð hagkerfisins, sem er eitt hið minnsta innan 
OECD landanna.
2) Þær miklu breytingar sem orðið hafa á íslensku 
hagkerfi.
3) Sá mikli kraftur og hraði sem einkennt hefur beinar 
erlendar fjárfestingar Íslendinga frá árinu 2000.

Íslenski markaðurinn er lítill, of lítill fyrir mörg 
íslensk fyrirtæki og því hafa sum þeirra keypt fyrirtæki 
af svipuðum toga erlendis í þeim tilgangi að stuðla að 
áframhaldandi vexti.

„Smám saman fóru skjálftarnir að verða sýnilegri og þættir í 
umhverfinu urðu þess valdandi að gosið hófst árið 1999. Þetta 
var lítið í upphafi en smám saman jókst það og ekki sér fyrir 
endann á því ennþá.  Hraunið sem gosið hefur leitt af sér hefur 
breytt landslaginu svo um munar og þannig að eftir hefur verið 
tekið bæði á innlendum og erlendum vettvangi.“

Ekkert óeðlilegt við fjár-
festingar Íslendinga erlendis

TEXTI: ÁSTA DÍS ÓLADÓTTIR

Erlendar fjárfestingar Íslendinga eru á svipuðu róli og hjá Bretum, 
Dönum og Svíum sé horft til erlendra fjárfestinga sem hlutfalls af 
vergri landsframleiðslu.

GOSIÐ HÓFST ÁRIÐ 1999

Gosið í Vatnajökli árið 1996. Þremur árum síðar hófst gos í íslensku viðskiptalífi sem hefur magnast síðan og ekki sér fyrir endann á.

Samkvæmt heimildum Seðlabankans jókst flæði beinna erlendra 
fjárfestinga milli áranna 1997 og 2005 úr 5,2 milljörðum íslenskra 
króna í tæplega 442,2 milljarða. Þetta er nærri 85-föld aukning 
á aðeins 7 árum og samsvarar um 44% af vergri landsframleiðslu 
(GDP). 

Þess ber að geta að verg landsframleiðsla á Íslandi hefur aukist um 
u.þ.b. 50% frá árinu 1995. Erlendar fjárfestingar Íslendinga námu í 
heild sinni 642,5 milljörðum króna, eða um 64% vergrar landsfram-
leiðslu í lok árs 2005.

Eins og sjá má á mynd 1 þá er þetta í svipuðu hlutfalli og beinar 
erlendar fjárfestingar (FDI) margra þeirra ríkja sem Ísland er borið 
saman við og í því samhengi eru þær því ef til vill ekkert óeðlilegar. 

Hvernig þessar fjárfestingar hafa komið til er að öllum líkindum 
ólíkt því sem gerst hefur í öðrum ríkjum og forvitnilegt verður að 
fylgjast með því hvernig þessi hlutföll þróast í framtíðinni.

Hvað gerði Íslendingum kleift að fjárfesta erlendis? En hvers 
vegna var alþjóðavæðing íslenskra fyrirtækja nánast óþekkt fram 
undir lok síðasta áratugar tuttugustu aldarinnar og hvað hratt af 
stað hinni gríðarlegu aukningu beinna fjárfestinga erlendis í byrjun 
þeirrar tuttugustu og fyrstu? 

Ástæðurnar er margar. Fyrst ber að nefna að íslenskir bankar fengu 
fullt frelsi til viðskipta með gjaldeyri árið 1992, en áður fyrr voru 
mikil höft á slíkum viðskiptum af hálfu íslenskra stjórnvalda.

Tilurð opins fjármagnsmarkaðar árið 
1992 hafði líka mjög mikið að segja en þá 
hófust viðskipti með íslensk verðbréf í Verð-
bréfaþingi Íslands, síðar Kauphöllinni, en 
það jók aðgang að fjármagni svo um mun-
aði. Fyrir þann tíma voru nánast eingöngu 
viðskipti með ríkistryggð skuldabréf.

Árið 1990 hófst skráning húsbréfa sem voru helstu bréf langtíma-
fjárfesta á þeim tíma. Með inngöngu í EES játaðist svo Ísland undir 
„fjórfrelsið“ í flæði fjármagns, vöru, þjónustu og mannafla og jafn-
framt liðu þá undir lok áratuga höft ríkisins á frjálsu fjármagnsflæði. 

Tekjuskattar á íslensk fyrirtæki hafa einnig haft sín áhrif. Árið 
2002 var tekjuskattur fyrirtækja lækkaður úr 30% niður í 18%, 
sem er með því lægsta sem gerist í heiminum. Margir telja að þessi 
ráðstöfun hafi ýtt undir þessa miklu framþróun sem hefur átt sér 
stað. Síðast en alls ekki síst ber að nefna að sterkir lífeyrissjóðir og 
einkavæðing bankanna og annarra ríkisfyrirtækja höfðu einnig mikið 
að segja. Þetta ásamt mörgu öðru skapaði mörg ný tækifæri fyrir 
íslensk fyrirtæki til þess að fjárfesta í öðrum löndum.

Hefði efnahagsleg og pólitísk þróun orðið með svipuðum hætti á 
Íslandi og hjá flestum öðrum Evrópuþjóðum er líklegast að alþjóða-
væðingin hefði orðið hægari og stigskiptari líkt og margar kenningar 
innan alþjóðaviðskipta gera ráð fyrir. Mörg íslensk fyrirtæki virðast 
hins vegar hafa alþjóðavæðst nánast við stofnun.

Hvað gerðist eiginlega? Nýleg kaup Íslendinga á erlendum fyrir-
tækjum virðast um margt lík viðureign Davíðs við Golíat, þar sem 
lítil íslensk fyrirtæki í örum vexti hafa sum hver yfirtekið mun stærri 
erlend fyrirtæki. 

Þeir sem lítið þekkja til Íslands klóra sér undrandi í kollinum 
yfir þessari þróun, en ekki er langt síðan erlend starfsemi fór að hafa 

einhver áhrif á íslenskt efnahagslíf, sem 
áður fyrr snérist aðallega um fiskveiðar og 
vinnslu sjávarfangs. Á þessu hefur orðið 
stórfelld breyting, því að árið 2005 komu 
um 75% tekna fyrirtækja í íslensku kaup-
höllinni frá öðrum löndum.

Þótt það sé kannski klisjukennt má 
segja að í augum margra stjórnenda sé 

Erlendar fjárfestingar Íslendinga eru á svipuðu róli og hjá Bretum, Dönum og  
Svíum sé horft til erlendra fjárfestinga sem hlutfall af vergri landsframleiðslu.

Það sem hratt bylgju fjárfestinga af stað.

heimurinn að verða að einu markaðssvæði fyrir vörur og þjónustu. 
Hnattvæðingin hefur leitt til alþjóðlegrar samkeppni á mörkuðum, 
samskiptaleiðir hafa styst, flutningskostnaður lækkað og hreyfanleiki 
fólks, fjármagns og jafnvel fyrirtækja eykst stöðugt. Af þessum sökum 
skiptir samkeppnishæfni íslenskra fyrirtækja meira máli nú en nokkru 
sinni fyrr.

Frá árinu 1915 til ársins 2006 (júlí) hafa þau 21 fyrirtæki, sem 
tekin voru til skoðunar, yfirtekið rúmlega 200 fyrirtæki og stofnað 
um 130 ný fyrirtæki á erlendum vettvangi. 

Rannsóknin staðið yfir síðastliðin tvö ár Til þess að varpa ljósi á 
viðfangsefnið hefur undirrituð síðastliðin tvö ár safnað upplýsingum 
um beinar erlendar fjárfestingar íslenskra fyrirtækja í samanburði við 
önnur lönd. Samhliða því fóru fram tvenns konar athuganir. Annars 
vegar voru lagðar spurningar fyrir um 500 íslenska framkvæmda-
stjóra, sem svöruðu  símleiðis spurningum varðandi alþjóðavæðingu 
fyrirtækja sinna og áætlanir þar um. Einnig voru athuguð 21 fyrirtæki 
sem hafa fjárfest umtalsvert erlendis á undanförnum árum. 

Upplýsingum um þessi fyrirtæki var safnað á margvíslegan hátt 
en þegar öll gögn lágu fyrir fengu stjórnendur fyrirtækjanna sendar 
upplýsingar um fyrirtæki sitt og þeir beðnir að staðfesta þær. Sú 
spurning sem vaknaði var hvort alþjóðavæðing þessara fyrirtækja 
væri í samræmi við kenningar á þessu sviði eða hvort um séríslenskt 
mynstur væri að ræða.

500 íslensk fyrirtæki Einn helsti tilgangur þessarar rannsóknar 
er eins og áður sagði að skoða hvernig íslensk fyrirtæki hafa farið á 
markað erlendis. Til þess að fá yfirsýn yfir yfirtökur íslenskra fyrir-
tækja í öðrum löndum var gerð könnun í ársbyrjun 2006. Um 500 
stjórnendur tóku þátt í könnuninni sem var gerð í gegnum síma. 
Nokkrar spurningar voru lagðar fyrir stjórnendurna. 

Fyrst var spurt hvar fyrirtækin störfuðu og þá kom í ljós að ein-
ungis 57 fyrirtæki af 497 höfðu tekið það skref að fjárfesta erlendis. Af 
þessum 57 fyrirtækjum störfuðu 38 í fleiru en einu landi og langflest 
fyrirtækin höfðu starfsemi í Bretlandi og Danmörku. Þetta kemur 
ekki á óvart því það er eðlilegt að íslenskir stjórnendur leiti á mið 
sem eru nálæg og þeir þekkja vel, að minnsta kosti á fyrstu stigum 
alþjóðavæðingarinnar. Seinna meir, þegar stjórnendur hafa öðlast 
meiri þekkingu og reynslu, sækja þeir án efa á enn fjarlægari mið.

Hefur þú fjárfest eða hyggur þú á fjárfestingar erlendis? Þegar 
stjórnendur voru spurðir að því hvort þeir hefðu keypt ráðandi hlut 
í fyrirtæki erlendis á sl. 12 mánuðum, eða á árinu 2005, kom í ljós 
að það voru aðeins tæp 4% sem höfðu lagt í slíkar fjárfestingar. Þetta 
sýnir að tiltölulega fá fyrirtæki eru að fjárfesta í öðrum löndum en 
þau fjárfesta hins vegar mörg hver stórt. Hins vegar er ljóst að fjárfest-
ingagleði íslensku fyrirtækjanna er ekki að ljúka, því rúmlega tvöfalt 
fleiri hafa hug á að fjárfesta á tímabilinu 2006-2007.

Er stærra endilega betra? Hvort telur þú vænlegra fyrir fyrirtæki 
þitt að kaupa hlutfallslega stór fyrirtæki og vaxa þannig hratt eða að 
kaupa smærri fyrirtæki og vaxa hægar? 

Allir stjórnendurnir, sem tóku þátt í könnuninni, höfðu kost á að 
svara þessari spurningu því að hún gefur vísbendingu um almennt 
viðhorf íslenskra stjórnenda. Rúmlega 400 aðilar svöruðu spurning-
unni og af þeim töldu 210 að betra væri að kaupa smærri fyrirtæki og 
vaxa þannig hægar. Að kaupa stór fyrirtæki töldu 52 stjórnendur væn-
legast, en 24 sögðu að best væri að kaupa bæði stór og lítil fyrirtæki. 

Það að fjárfesta erlendis, hvort heldur að kaupa stærri eða smærri 
fyrirtæki, hentaði ekki tæplega 30% þessara stjórnenda. Ef einungis 
þeir sem höfðu fjárfest voru spurðir þessarar spurningar kom í ljós að 
tæplega helmingur vildi kaupa smærri fyrirtæki, 40% stór, en 13% 
vildu blanda þessu saman og kaupa bæði stór og lítil fyrirtæki.

Ásta Dís Óladóttir, kennari við 
Viðskiptaháskólann í Kaup-
mannahöfn, hefur gert fyrstu 

umfangsmiklu rannsóknina á kaupum 
Íslendinga á erlendum fyrirtækjum. 
Rannsóknin nær aftur til ársins 1915 og 
er hluti af doktorsverkefni hennar. Ann-
ars vegar voru lagðar spurningar fyrir 
um 500 íslenska framkvæmdastjóra, sem 

svöruðu  símleiðis spurningum varð-
andi alþjóðavæðingu fyrirtækja sinna og 
áætlanir þar um. Einnig voru athuguð 
21 fyrirtæki sem hafa fjárfest umtalsvert 
erlendis á undanförnum árum. Ásta Dís 
hefur að undanförnu haldið fyrirlestra um 
rannsókn sína og fjárfestingar Íslendinga 
erlendis, m.a. á fjármálaráðstefnu í Osló 
nýlega.

FYRSTA UMFANGSMIKLA RANNSÓKNIN

Hvers vegna að fjárfesta erlendis? Það eru margar ástæður fyrir 
fjárfestingum stjórnenda erlendis. Þær geta til dæmis verið að fá 
aðgang að nýjum markaði, að draga úr kostnaði, draga úr áhættu og 
auka fjölbreytni. Það getur verið persónulegur metnaður stjórnenda, 

aðgangur að auðlindum og 
að sjálfsögðu til þess að ná 
samlegðaráhrifum.

Þegar stjórnendurnir 
voru spurðir að því hver 
hvatinn að baki kaupum 
þeirra  á  fyr i r tækjum 
erlendis væri þá nefndu 
flestir að ástæðan væri að 
ná fram auknum hagnaði 
og að þeir sæktust eftir 
aðgangi að nýjum mörk-
uðum. Auknar tekjur, 

aðgangur að dreifileiðum og vinnuafli fylgdi fast á eftir en aðgangur 
að þekkingu rak svo lestina. Einungis þeir sem höfðu fjárfest erlendis 
voru spurðir þessarar spurningar.

Hvaðan kemur fjármagnið? Þeir sem höfðu keypt ráðandi hlut í 
fyrirtæki erlendis á sl. 12 mánuðum voru beðnir um að svara þeirri 
spurningu hvaðan fjármagnið kæmi. Tæplega helmingur svaraði því 

til að notast væri við blöndu af lánsfé og eigin fé. Um 35% notuðust 
einungis við lánsfé en rúm 17% nýta eingöngu eigið fé til erlendra 
fjárfestinga. 
1)  Flest fyrirtækjanna, eða 57%, höfðu fengið lánsfé frá innlendum 
 lánastofnunum.
2)  Tæplega 29% höfðu fengið lánsfé frá bæði innlendum og 
 erlendum lánastofnunum.
3)  Rúm 14% einungis frá erlendum lánastofnunum.

Lykillinn að vel heppnuðum fjárfestingum Íslendinga erlendis 
Flestir voru sammála um að lykillinn að vel heppnuðum fjárfest-
ingum Íslendinga á erlendri grundu væri að hafa skýra stefnu og 
vel skilgreindar áætlanir um allt kaupferlið. Það er ekki nóg að taka 
ákvörðun um að kaupa fyrirtæki því að það þarf að fylgja skýr áætlun 
sem segir hvernig eigi að fanga það virði sem stjórnendur sjá og ekki 
síður þarf að vera vel skilgreint hvernig á að skapa frekara virði í 
kjölfarið.

Margir stjórnendur hafa á undanförnum árum sagt að aðferðir 
þeirra við erlendar fjárfestingar séu í engu samræmi við þær kenn-
ingar sem settar hafa verið fram í alþjóðaviðskiptum. Það er gott og 
blessað en það er ekki hægt að rjúka til og kaupa fyrirtæki án þess að 
hafa nokkuð hugsað um hvernig hið nýja fyrirtæki muni auka við 
virðið í framtíðinni. Það þarf að hafa skýra sýn og góðar áætlanir áður 

Fyrsta beina erlenda 
fjárfestingin sem sjá má 

hjá íslensku fyrirtæki 
átti sér stað árið 1915 
þegar Eimskip opnaði 
fyrstu söluskrifstofu 

sína í Danmörku.

Eimskip var með fyrstu erlendu fjárfestinguna árið 1915.

en af stað er haldið, jafnvel þótt góð kauptækifæri komi upp í hend-
urnar á stjórnendum við ýmis tækifæri.

Þessi athugun var gerð til þess að sjá hvert umfang erlendra fjár-
festinga væri í raun og veru. Til þess að fá dýpri skilning á alþjóða-
væðingu íslenskra fyrirtækja voru valin fyrirtæki sem hafa verið að 
fjárfesta markvisst erlendis. Í upphafi voru fyrirtækin rúmlega 30 en 
smám saman fækkaði þeim niður í 21. Þessi fyrirtæki eru grunnurinn 
í rannsókninni sem hér er kynnt.

Fjárfestingar íslenskra fyrirtækja Þau fyrirtæki sem athuguð hafa 
verið má sjá í töflunni hér að ofan.

Til þess að sjá hvernig fyrirtæki alþjóðavæðast er fyrsta skrefið að 
sjá hversu langur tími líður frá því að þau eru stofnuð og þangað til 
þau fjárfesta erlendis. Í þessum hluta rannsóknarinnar eru beinar 
erlendar fjárfestingar skoðaðar. 

Beinar erlendar fjárfestingar í þessu tilviki fela í sér bæði yfirtöku 
á fyrirtæki erlendis sem og að hefja starfsemi frá grunni á erlendum 
mörkuðum. Þær spurningar sem leitast er við að svara eru m.a. hversu 
mikið og hvar íslensku fyrirtækin hafa fjárfest, hversu mikið þau hafa 
stækkað með tilliti til starfsmannafjölda. Hvar starfsmennirnir eru 
og hvar velta fyrirtækjanna verður til. Auk þessa er skoðuð þróun í 
ýmsum fjármálalegum stærðum þeirra.

Sum íslensku fyrirtækjanna hófu alþjóðavæðingu sína fyrst með 
útflutningi, svo með því að byrja starfsemi frá grunni erlendis og að 

lokum þá skuldbundu þau sig með því að yfirtaka fyrirtæki erlendis. 
Hins vegar hafa mörg íslensku fyrirtækjanna hafið sókn á erlenda 
markaði fljótlega eftir að þau voru stofnuð og hafa þannig sleppt 
mörgum skrefum sem áður voru nefnd. 

Í þessari rannsókn sáust einnig dæmi um þróun sem ekki hefur 
sést áður. Ef þessi 21 fyrirtæki eru skoðuð þá kemur í ljós að ellefu 
þeirra byrjuðu á því að flytja út vörur sínar eða þjónustu. Tvö þeirra 
hófu útflutning sama ár og þau voru stofnuð en þrjú til viðbótar 
innan fyrstu fimm áranna. Einhver þeirra hófu ekki útflutning fyrr 
en um það bil 40 árum eftir að þau voru stofnuð. 

Fyrsta beina erlenda fjárfestingin sem sjá má hjá íslensku fyrirtæki 
átti sér stað árið 1915 þegar Eimskip opnaði fyrstu söluskrifstofu 
sína í Danmörku. Fyrsta erlenda yfirtakan átti sér þó ekki stað fyrr 
en mörgum áratugum síðar eða 1955 þegar Icelandic Group (áður 
Sölumiðstöð hraðfrystihúsanna) yfirtók Snax (Ross) Ltd. í Bretlandi. 
Það er áhugavert að fyrstu beinu erlendu fjárfestingarnar skuli einmitt 
hafa verið í þeim löndum þar sem Íslendingar eru atkvæðamestir í 
dag. Þó svo að þessar fyrstu beinu erlendu fjárfestingar hafi átt sér stað 
í upphafi og um miðja tuttugustu öldina þá gerðist ósköp lítið þangað 
til í lok síðustu aldar eða á fyrstu árum þessarar.

Stór fyrirtæki – kannski ekki á alþjóðlegan mælikvarða  Hið 
dæmigerða íslenska fyrirtæki í dag er miðlungsstórt ef gert er ráð fyrir 
að lítil fyrirtæki hafi færri en 1000 starfsmenn, miðlungsfyrirtæki 

hafi 1000 – 10.000 starfsmenn en stór fyrirtæki hafi fleiri en 10.000 
starfsmenn. Í töflu 4 má sjá hvernig íslensku fyrirtækin hafa verið að 
vaxa á síðastliðnum 6 árum með tilliti til starfsmannafjölda. 

Ef miðað er við að smá fyrirtæki hafi færri en 1000 starfsmenn þá 
töldust flest íslensku fyrirtækin smá árið 2000. Aðeins fjögur fyrirtæki 
höfðu fleiri en 1000 starfsmenn. Í september 2005 gátu sjö þeirra 
talist til smárra fyrirtækja miðað við starfsmannafjölda, ellefu voru 
meðalstór en þrjú voru komin í hóp stórra fyrirtækja, með fleiri en 
10.000 starfsmenn. 

Í júní 2006 hafði þeim fyrirtækjum, sem töldust smá, fækkað úr 
sjö í fjögur, eitt hafði bæst í hóp meðalstóru fyrirtækjanna en þrjú 
voru ennþá talin til stórra fyrirtækja. Eins og sjá má á töflunni þá er 
vöxturinn oft gríðarlegur.

Það fyrirtæki sem ber höfuð og herðar yfir önnur hvað varðar 
fjölgun starfsmanna er Actavis sem hefur rúmlega 68-faldast að 
stærð á einungis sex árum sé miðað við starfsmannafjölda. Talan er 
enn hærri í dag því nú starfa hátt í ellefu þúsund manns hjá Actavis. 
Öðrum fyrirtækjum er einnig vert að gefa gaum. Baugur hefur 
fimmtugfaldast að stærð á þessum sex árum. Þegar tölur um starfs-
mannafjölda eru skoðaðar þá ber að geta þess að FL Group og Avion 
Group höfðu ekki verið stofnuð árið 2000.

Bakkavör var áður lítið fjölskyldufyrirtæki sem flutti út vörur sínar, 
en telst í dag til stórra fyrirtækja á alþjóðlegan mælikvarða. Bakkavör 
hefur gjörbreytt starfsemi sinni á þeim 20 árum sem liðin eru frá því 
að fyrirtækið var stofnað. Í dag hefur það 16.000 starfsmenn innan 
sinna vébanda. Það er líka áhugavert að sjá hvar starfsmenn íslensku 
fyrirtækjanna eru staðsettir og hafa menn velt fyrir sér hvort íslensku 
fyrirtækin séu í raun íslensk lengur þegar meira en 90% starfsmanna 
þeirra vinna utan Íslands, öll framleiðsla þeirra fer fram í öðrum 
löndum og velta þeirra myndast að nær öllu leyti erlendis.

Eins og sést í töflunni hér að ofan þá eru fleiri en fjórtán fyrirtæki 
með meira en helming starfsmanna sinna erlendis. Aðeins fimm af 
fyrirtækjunum, sem skoðuð voru, hafa fleiri starfsmenn á Íslandi en 
erlendis. Eflaust er ekki rétt að setja upplýsingar t.d. um Bakkavör 
fram á þennan hátt því að þeir 8 starfsmenn sem nefndir eru í töfl-
unni og sagðir eru vinna á Íslandi eru þeir sem vinna í höfuðstöðvum 
fyrirtækisins og þeir vinna jöfnum höndum á Íslandi og í Bretlandi. 
Hins vegar var ákveðið að setja þetta fram á þennan hátt til þess að 
sýna hversu hátt hlutfall starfsmanna þeirra er í öðrum löndum.

Hvar starfa fyrirtækin? Til að varpa ljósi á hvar fyrirtækin hafa 
starfsemi var skoðað í hversu mörgum löndum fyrirtækin starfa. Eins 
og sjá má á töflu 6 er Actavis með starfsemi í flestum löndum þ.e. 32, 
næst á eftir kemur Samskip í 22 löndum. 

Eins og sjá má myndu öll þessi fyrirtæki vera flokkuð sem fjölþjóð-
leg. Skilgreiningin á fjölþjóðlegu fyrirtæki er á þá leið að ef fyrirtæki 

Beinar erlendar fjárfestingar íslenskra fyrirtækja voru vart mælan-
legar fram eftir 20. öld.

Aðgangur að markaði er langalgengasta ástæða þess að 
íslensk fyrirtæki sækja út á erlenda markaði.

á dótturfyrirtæki eða er með starfsemi í fleiri en 
tveimur löndum telst það fjölþjóðlegt. Það sem er 
þó kannski áhugaverðara er að sjá hver hvatinn að 
baki þessum erlendu fjárfestingum er.

Hvatinn að baki fjárfestingunum Ástæður þess 
að fyrirtæki ákveða að fjárfesta á erlendum mörk-
uðum eru margvíslegar eins og fram hefur komið 
og oftar en ekki eru fleiri en ein ástæða fyrir því að 
fyrirtæki fjárfesta erlendis. Hér er einungis greint 
frá helstu ástæðum þess að umrædd fyrirtæki hafa 
keypt önnur fyrirtæki eða stofnað til reksturs frá 
grunni í öðrum löndum.

Eins og sést á mynd 2 þá er aðgangur að mark-
aði langalgengasta ástæða þess að íslensk fyrirtæki 
sækja á erlenda markaði. Þetta er í fullu samræmi 
við svör stjórnendanna sem tóku þátt í símakönn-
uninni sem áður hefur verið kynnt.

Alþjóðavæðing fyrirtækjanna í rannsókninni 
Eins og sjá má á mynd 3 voru beinar erlendar 
fjárfestingar íslenskra fyrirtækja vart mælanlegar 
fram eftir 20. öld. Það er ekki fyrr en á síðasta 
áratug aldarinnar að eitthvað markvert fer að 
gerast. Segja má þetta eðlilega þróun sem fylgdi 
í kjölfarið á þeim breytingum sem gerðar hafa 
verið á íslenska hagkerfinu sem og þátttöku okkar 
í evrópsku samstarfi á borð við EES-samninginn 

1994. Allt hefur þetta hjálpað til við að ýta undir 
alþjóðavæðinguna.

Hér hefur verið greint frá fyrstu rannsókn sem 
gerð hefur verið á alþjóðavæðingu íslenskra fyrir-
tækja og því er við hæfi að sjá hvort niðurstöð-
urnar koma heim og saman við kenningar innan 
alþjóðaviðskiptanna.

Kenningar um alþjóðavæðingu fyrirtækja Til 
eru margar kenningar sem nota má til þess að lýsa 
því ferli þegar fyrirtæki alþjóðavæðast. Til þess að 
einfalda hlutina verður einungis gerð örstutt grein 
fyrir tveimur kenningum hér. Önnur þeirra er 
svokölluð þrepakenning sem er oftast nefnd Upp-
sala-kenningin („The Uppsala model“) því að hún 
spratt fram við háskólann í Uppsölum í Svíþjóð. 

Hin fjallar um fyrirtæki sem gera ráð fyrir 
alþjóðavæðingu strax í byrjun („The Born Global 
Theory“). Hún er algjörlega andstæð Uppsala-
kenningunni og gerir ráð fyrir því að fyrirtæki 
fjárfesti erlendis fljótlega eftir stofnun. Hér mætti 
einnig nefna The Network Theory eða kenn-
inguna um tengslanet, en ekki verður gerð grein 
fyrir henni hér.

Uppsala-kenningin Kenningin þróaðist í kjölfar 
þess að fræðimenn í Svíþjóð skoðuðu nokkur 
sænsk iðnfyrirtæki á áttunda áratug síðustu aldar, 

Hópur fjárfesta og blaðamanna á vegum Actavis (þá Pharmaco) í Búlgaríu haustið 2002. Actavis starfar núna í 32 löndum.

sem höfðu náð hvað mestum árangri í alþjóðavæðingu. Athugunin 
leiddi í ljós að fyrirtækin höfðu farið mjög hægt á erlenda markaði og 
það hafði gerst í ákveðnum skrefum. 

Fyrst höfðu fyrirtækin eingöngu beint sjónum sínum að heima-
markaði. Þegar þau höfðu byggt sig upp á markaðnum var byrjað að 
flytja vörur fyrirtækisins á erlenda markaði í gegnum umboðsaðila. 
Í þriðja skrefinu settu þau upp eigin söluskrifstofur og að lokum 
hófu þau framleiðslu á erlendum mörkuðum. Lykilatriðið í þessu 
var að þetta gerðist hægt og bítandi og fyrirtækin skuldbundu sig 
smám saman og tóku sífellt stærri skref, en til þess að gera það þurftu 
stjórnendur þeirra að búa yfir þekkingu á þeim mörkuðum sem þeir 
störfuðu á. Annað sem einkennir þau fyrirtæki sem alþjóðavæðast 
samkvæmt kenningunni er að þau byrja á að fara á markaði sem eru 
nálægir og stjórnendurnir þekkja.

Alþjóðleg frá upphafi („Born Global“) Hraði og flækjustig margra 
fyrirtækja hefur aukist til muna á undanförnum árum sem leiðir til 
þess að fyrirtæki fara á erlenda markaði fljót-
lega eftir stofnun þeirra. Þessi fyrirtæki sleppa 
mörgum skrefum sem talin eru nauðsynleg sam-
kvæmt kenningu Uppsalaháskólans. Það sem 
einkennir þessi fyrirtæki er að þau eru alþjóðleg 
frá upphafi. 

Miklar breytingar hafa orðið á íslenska hag-
kerfinu og samskipti og ferðalög eru mun auð-
veldari en þekktist á áttunda áratugnum. Þetta 
hefur leitt til þess að heimamarkaður skiptir 
mörg fyrirtæki ekki eins miklu máli nú og áður 
fyrr. Mörg íslensk fyrirtæki eru háð alþjóðlegum mörkuðum og fjár-
mögnunarmöguleikar þeirra hafa margfaldast. Auk þess þykir ekki 
tiltökumál fyrir margt starfsfólk að færa sig, t.d úr banka við Borg-
artún yfir á skrifstofu í London. Viðhorf starfsmanna og stjórnenda 
hafa breyst mikið.

Hvað einkennir íslensk fyrirtæki sem hafa verið að alþjóðavæðast 
á undanförnum árum? Er ferli þeirra í einhverju samræmi við þessar 
tvær kenningar sem hér voru nefndar?

Samantekt og helstu einkenni íslensku fyrirtækjanna Ef alþjóða-
væðing íslenskra fyrirtækja er skoðuð kemur glöggt í ljós að kenn-
ingin um að alþjóðavæðingin gerist í hægum skrefum á vel við sum 
þeirra, en ekki nærri öll. Hér má nefna fyrirtæki eins og Plastprent, 
Hampiðjuna og sjávarútvegsfyrirtækin Icelandic Group og Alfesca. 
Þau íslensku fyrirtæki sem stofnuð eru í dag eru ekki endilega sett á 
laggirnar í þeim tilgangi að þjóna íslenskum markaði, heldur fyrst og 
fremst til að herja á erlenda markaði, líkt og sjávarútvegsfyrirtækin 
gerðu í upphafi. 

Segja má um fyrirtæki eins og Actavis að það hafi fylgt kenningum 
Uppsalaháskólans í byrjun. Uppruna fyrirtækisins má rekja til ársins 
1956 þegar Pharmaco var stofnað sem innkaupasamband íslenskra 
lyfsala. Árið 1960 hóf fyrirtækið að framleiða lyf fyrir heimamarkað 

en árið 1992 steig það sín fyrstu skref í alþjóðavæðingunni er það hóf 
að flytja út lyf til Þýskalands. 

Næstu ár á eftir voru tíðindalítil á erlendum vettvangi, en árið 
1999 fór fyrirtækið á fullt skrið sem hefur haldist allar götur síðan. 
Actavis hefur starfsemi í fleiri löndum en nokkurt annað íslenskt fyr-
irtæki. Það hefur stækkað hvað mest miðað við fjölda starfsmanna 
og í dag er svo komið að um 99% af veltu fyrirtækisins myndast á 
erlendum vettvangi. 

Hnattræn hugsun  „Born Global“- kenningin á að mörgu leyti vel 
við um mörg íslensk fyrirtæki. Markaðurinn er mjög lítill og margvís-
leg starfsemi gæti ekki þrifist ef stjórnendur fyrirtækjanna einblíndu 
um of á landamæri. Hnattræna hugsun þarf í þá hnattvæðingu sem 
nú er í auknum mæli að skila ávöxtun í íslenska hagkerfið. 

Ef litið er á íslensku fyrirtækin sem hafa skotið rótum á alþjóða-
mörkuðum má sjá að þau eiga það sameiginlegt að hafa frá bernsku 
skilgreint markað sinn langt út fyrir Íslandsstrendur. Þetta eru fyrir-

tæki á borð við Össur, Marel, Actavis, Kaupþing 
og Bakkavör svo einhver séu nefnd.

Alþjóðavædd frá upphafi Mörg af íslensku fyr-
irtækjunum hafa alþjóðavæðst í samræmi við 
þessa kenningu og virðast fleiri og fleiri ætla að 
feta þá slóð. Frá því um 1999 hafa mörg íslensk 
fyrirtæki alþjóðavæðst hratt. Þau hafa verið með 
starfsemi á Íslandi en lítinn sem engan útflutn-
ing stundað, en eiga í dag mörg hver mjög öflug 
fyrirtæki erlendis. Dæmi um fyrirtæki gætu verið 

Avion Group, sem stofnað var 1. janúar 2005, til þess að fjárfesta í 
fyrirtækjum í flutningastarfsemi. Til marks um það hversu hratt hlut-
irnir gerast þá hefur Avion Group breytt um nafn og heitir nú Hf. 
Eimskipafélag Íslands, nafni sem á sér langa og farsæla sögu í íslensku 
viðskiptaumhverfi. 

Annað einkenni þeirra fyrirtækja sem teljast alþjóðavædd frá upp-
hafi er það að stór hluti veltu þeirra verður til í öðrum löndum. Sé 
litið á veltu og hvar hún verður til þá skapa 17 fyrirtæki af þessum 
21 meira en helming af veltu sinni erlendis, þar af níu þeirra meira 
en 90% veltunnar, en einungis fjögur mynda meira en helming veltu 
sinnar hér á landi.

Þriðja og síðasta einkenni „born global“- fyrirtækja er að þau starfa 
oft og tíðum á mjög sérhæfðum markaðssyllum. Dæmi um fyrirtæki 
sem falla hér undir eru Marel, Össur og Promens. Þó svo að þessi 
fyrirtæki hafi ekki fetað sín fyrstu skref fyrr en nokkrum árum eftir 
stofnun, þá starfa þau öll á mjög sérhæfðum markaðssyllum. Össur 
hefur fengið viðurkenningu á þessu ári sem Technology pioneer. 
Þessi fyrirtæki eru leiðandi á sínu sviði í heiminum. Annað dæmi er 
Actavis, það er nú þegar orðið eitt af fimm stærstu samheitalyfjafyrir-
tækjum í heiminum.

Sú breyting, sem orðið hefur á alþjóðavæðingu íslenskra fyrirtækja, 
er í hnotskurn sú að þau hafa farið frá mjög hægu ferli yfir í að hlut-
irnir gerast mjög hratt. Má segja að þetta sé hin dæmigerða aðferð 

Ljóst að fjárfestingagleði 
íslensku fyrirtækjanna 
er ekki að ljúka, tvöfalt 

fleiri hafa hug á að 
fjárfesta á tímabilinu 

2006-2007.

meginþorra þeirra íslensku fyrirtækja sem haslað hafa sér völl í öðrum 
löndum á síðustu árum.

Annað sem á sinn þátt í þessum hröðu breytingum hjá nokkrum 
íslenskum fyrirtækjum eru breytingar á eignarhaldi, stjórnendateymi, 
skipulagi og vöruframboði. Mörg þeirra hafa tekið upp nýtt nafn í 
kjölfarið. Um sum þessara fyrirtækja væri hægt að setja fram nýja 
kenningu innan alþjóðaviðskiptanna og það er „Reborn global“ eða að 
fyrirtækin séu að endurfæðast með alþjóðavæðingu að leiðarljósi. 

Heimamarkaðurinn er ekki aðalatriðið hjá þeim heldur er heim-
urinn allur eitt markaðssvæði og þau grípa þau tækifæri sem gefast. 
Samskip er dæmi um fyrirtæki sem flokka mætti undir þessa nýju 
kenningu. Samskip var upphaflega stofnað sem Skipadeild SÍS árið 
1943. Það fyrirtæki gekk hins vegar í gegnum miklar breytingar í 
kjölfar eigendaskipta árið 1990. Allt ofangreint, nýir eigendur, ný 
stefna, nýir stjórnendur og nýtt nafn má finna hjá Samskipum.

Ef setja ætti fram myndlíkingu til þess að lýsa þeirri hröðu þróun 
sem átt hefur sér stað undanfarin 6 ár og til þess að lýsa þeirri hægu 
þróun sem átti sér stað áður, þá mætti segja að eldfjallakenningin 
ætti vel við um Ísland. Það er vel við hæfi, þar sem Ísland er þekkt 
fyrir eldvirkni, að setja fram þessa myndlíkingu um alþjóðavæðingu 
íslenskra fyrirtækja.

Sé litið á fjárfestingar íslenskra fyrirtækja þá var virknin harla lítil 
og vart mælanleg framan af tuttugustu öldinni. Einstaka sinnum 
komu skjálftar en varla að nokkur tæki eftir þeim nema þeir sem 
hlut áttu að máli. Smám saman fóru skjálftarnir að verða sýnilegri 
og þættir í umhverfinu urðu þess valdandi að gosið hófst árið 1999. 
Þetta var lítið í upphafi en smám saman jókst það 
og ekki sér fyrir endann á því ennþá.  Hraunið 
sem gosið hefur leitt af sér hefur breytt landslaginu 
svo um munar og þannig að eftir hefur verið tekið 
bæði á innlendum og erlendum vettvangi.

Þrennt sem einkennir alþjóðavæðingu íslenskra 
fyrirtækja Það er einkum þrennt sem einkennir 
alþjóðavæðingu íslenskra fyrirtækja. Það er sem 
á ensku nefnist „3 s“ (á íslensku „uhs“); Umfang 
(scope); Hraði (speed) og Sérhæfni (specificity).

Umfang íslensku fyrirtækjanna hefur verið tals-
vert. Íslensku fyrirtækin virðast hafa fylgt fjárfest-
ingarstefnu sem hefur gert þeim kleift að stækka 
umtalsvert með einstaka fjárfestingum. Fyrirtækin 
hafa ekki verið að fjárfesta í óþekktum eða illa 
reknum fyrirtækjum heldur hafa þau fjárfest í 
þekktum, vel reknum fyrirtækjum með breiðan og 
tryggan hóp viðskiptavina. Sú spurning, sem hefur 
vaknað og undirrituð vinnur að  rannsóknum á, er 
hvort sú stefna hafi verið meðvituð og fyrirfram 
ákveðin eða hvort hún hafi verið sjálfsprottin.

Annað sem einkennir íslensku fyrirtækin er 
hraði, en hann er mjög mikilvægur í erlendum fjár-
festingum og hafa íslenskir fyrirtækjastjórnendur 

sýnt það að tíminn er mikilvægur og ekki er eftir neinu að bíða þegar 
fyrirtækjakaup eru annars vegar. Hvað varðar tíma þá er það líka 
þannig að þær beinu erlendu fjárfestingar sem íslensk fyrirtæki hafa 
stundað hafa allar gerst á tiltölulega skömmum tíma, eða á sl. 6 árum 
eða svo. Séu íslensku fyrirtækin skoðuð kemur í ljós stutt stjórnunar-
spönn og hröð ákvarðanataka. Þetta er mjög mikilvægt því íslensku 
fyrirtækin búa yfir snerpu sem mörg erlend fyrirtæki skortir.

Þriðja og síðasta atriðið er sérhæfing. Svo virðist sem íslensku 
fyrirtækin hafi fylgt stefnu sem gerir þeim kleift að verða leiðandi 
á sínu sviði í heiminum. Mörg íslensku fyrirtækjanna starfa á mjög 
sérhæfðum markaðssyllum sem hefur gert þeim kleift að verða fremst 
í sínum flokki.

Eru fjárfestingar Íslendinga erlendis að renna sitt skeið? Það er 
ekkert sem bendir til þess að Íslendingar séu að hægja á umsvifum 
sínum í öðrum löndum. Þó svo að hér hafi aðeins verið fjallað um 
þau fyrirtæki sem mynda grunninn í þeim rannsóknum sem ég hef 
verið að sinna, þá er það ljóst að mörg lítil íslensk fyrirtæki eru að 
stíga sín fyrstu skref á erlendum mörkuðum um þessar mundir. 

Stjórnendur þeirra hefðu væntanlega ekki látið sér detta í hug 
fyrir örfáum árum að þeir ættu eftir að eiga og reka fyrirtæki í öðrum 
löndum. Því er kannski við hæfi að vitna aftur í svör framkvæmda-
stjóranna fimm hundruð, þar sem rúmlega tvöfalt fleiri en áður hafa 
hug á að fjárfesta erlendis á allra næstu misserum. Þetta er í fullu 
samræmi við þá þróun sem hefur átt sér stað og því óhætt að fullyrða 
að hér er ekkert óeðlilegt á ferðinni.

Bjarni Ármannsson.

8. nóvember

Það munar um 
skatta bankanna
Yfirleitt heyrum við fréttir um 
ofurhagnað bankanna. En eitt 
leiðir af öðru. Á stofnfundi 
Samtaka fjármálafyrirtækja 

kom fram að áætlað sé að 
greinin í heild, fjármálafyrir-
tækin, greiði um 15 milljarða 
í tekjuskatt eða um 40% af 
öllum tekjuskatti fyrirtækja í 
landinu. Útlit er fyrir að skatt-
greiðslur fjármálafyrirtækjanna 
aukist enn meira á næsta ári 
vegna mun meiri hagnaðar 
þeirra á þessu ári.

Aðeins um hin nýstofn-
uðu samtök: Það eru Samtök 
banka- og verðbréfafyrirtækja 
(SBV), Samband íslenskra 
tryggingafélaga (SÍT) og 
Samband íslenskra sparisjóða 
(SÍSP) sem eru að sameinast 
undir einum hatti í Samtökum 
fjármálafyrirtækja frá og með 
næstu áramótum. Bjarni 
Ármannsson,  forstjóri Glitnis, 
er formaður samtakanna.

10. nóvember

20 milljarðar 
út úr Iceland
Hluthafar í 
matvælakeðj-
unni Iceland 
í Bretlandi, 
sem er í eigu 
Baugs, Pálma 
Haralds-
sonar, Lands-
bankans, 
Kaupþings 
banka og 
fleiri fá góðan arð. En sagt var 
frá því þennan dag að ákveðið 
hefði verið að greiða rúmar 
150 milljónir punda, jafnvirði 
nærri 20 milljarða króna, í arð 
til hluthafa. Kom fram að með 
þessu fái fjárfestar til baka 
rúmlega tvöfalt það fé sem 

þeir lögðu í fyrirtækið á sínum 
tíma.

Búist er við að fyrirtækið 
verði að mestu skuldlaust í 
árslok. Búist er við að Iceland 
skili umtalsverðum hagnaði á 
þessu ári. Á fyrsta ársfjórðungi 
var 7 milljóna punda hagnaður 
á rekstrinum en á síðasta ári 
var 25 milljóna punda tap á 
rekstrinum allt árið.

10. nóvember

Hvað heldur DeCode 
það lengi út?
DeCode, móðurfélag Íslenskrar 
erfðagreiningar, tapaði 4,2 
milljörðum fyrstu níu mán-
uði ársins. Í tilefni af því voru 
vangaveltur í Morgunkorni 
Greiningar Glitnis um framtíð 

D A G B Ó K I N
TEXTI: JÓN G. HAUKSSON • MYNDIR: GEIR ÓLAFSSON o.fl.

Sagt var frá því að Baugur 
Group og meðfjárfestar 
hefðu lokið yfirtöku á öllu 
hlutafé í bresku versl-
unarkeðjunni House of 
Fraser. Heildarkaupverðið 
með fjármögnun skulda 
var 603 milljónir punda 
eða 77 milljarðar króna. 
Það var í lok ágúst sem 
Baugur, ásamt meðfjár-
festum, gerði tilboð í HoF. 

Meðfjárfestar Baugs 
eru Don McCarthy, sem 
verður stjórnarformaður 
félagsins, FL Group, Tom 
Hunter, eigandi West 
Coast Capital, Kevin 
Stanford, stofnandi Karen

 Millen, Halifax Bank 
of Scotland (HBOS) í 
gegnum fjárfestingafélag 
sitt Uberior og Stefan 
Cassar, fyrrum fjármála-
stjóri Rubicon Retail, en 
hann verður fjármálastjóri 
félagsins.

John King, sem hefur 
verið forstjóri bresku 
verslunarkeðjunnar 
Matalan frá árinu 2003, 
hefur verið ráðinn forstjóri 
House of Fraser. Hann 
mun hefja störf í byrjun 
árs 2007. 

9. nóvember

YFIRTAKAN Á HOUSE OF FRASER

Jón Ásgeir Jóhannesson.Hannes Smárason.

House of Fraser í London.

Pálmi Haralds-
son er stjórnar-
formaður 
Iceland.

DeCode. Þar var talið að ef 
fram færi sem horfði hefði 
DeCode fjármuni til að halda 
áfram rekstri í aðeins tvö ár til 
viðbótar. 

Tap DeCode á fyrstu níu 
mánuðum þessa árs nam 62,2 
milljónum dollara, um 4,2 millj-
örðum króna, samanborið við 
41,6 milljóna dollara tap á 
sama tímabili í fyrra.

11. nóvember

Halldór hættur 
– Höskuldur ráðinn
Hún kom talsvert á óvart fréttin 
um að Halldór Guðbjarnason, 
framkvæmdastjóri Visa Ísland, 
hefði látið af störfum hjá fyrir-
tækinu og færi á eftirlaun. 
Halldór, sem er sextugur, sagði 
við fjölmiðla að hann hefði 
alltaf hugsað sér að fara í fyrra 
fallinu á eftirlaun. Höskuldur 
H. Ólafsson var ráðinn forstjóri 
í stað Halldórs. Hann kemur 
frá Eimskip þar sem hann var 
aðstoðarforstjóri.

13. nóvember

Pfaff-Borgarljós 
aftur Pfaff
Tilkynnt var að hið 77 
ára gamla fyrirtæki, Pfaff-
Borgarljós, hefði skipt um nafn 
og starfaði framvegis undir 

heitinu Pfaff. Það nafn er svo 
sem ekki nýtt af nálinni. Undir 
því heiti hafði félagið alla tíð 
starfað þar til fyrir nokkrum 
árum er það yfirtók Borgarljós. 
Pfaff var því endurvakið með 
einni styttingu.

15. nóvember

Pier 1 hækkar í 
verði vegna Jákups
Jákup Jacobsen í Rúmfata-
lagernum, sem á um 10% hlut 
í bandaríska húsgagna-  og 
búsáhaldafyrirtækinu Pier 1, 
hefur haft mikinn vilja til að 
yfirtaka félagið þótt hætt hafi 
verið við sölu á því. Jákup fékk 
í október aðgang að bókhaldi 
Pier og öðrum upplýsingum um 

starfsemi 
félagsins. 
Þegar Reuter 
birti síðan 
frétt um að 
Jákup ætl-
aði að gera 
yfirtökutilboð 

í félagið hækkuðu bréf þess í 
verði um 20% í einu stökki.

14. nóvember

„Þetta var 
orðið gott“
Tilkynnt var þennan dag að 
Axel Gíslason myndi láta af 
störfum sem framkvæmda-
stjóri Eignarhaldsfélaganna 
Samvinnutrygginga og Andvöku 
í lok nóvember. Axel varð for-

stjóri þessara 
félaga í árs-
byrjun árið 
1989 og hafði 
því verið við 
stjórnvölinn í 
tæp 18 ár. 

Hann var 
jafnframt for-
stjóri VÍS og Líftryggingafélags 
Íslands frá stofnun þeirra - eða 
þar til hann lét þar af störfum 
árið 2002. 

„Ég var löngu búinn að taka 
ákvörðun um að vilja hætta 
áður en ég yrði mikið eldri en 
60-62 ára,“ sagði Axel í sam-
tali við Morgunblaðið. „Nú er 
þetta bara orðið gott og ég vil 
fara að snúa mér að mínum 
hugðarefnum meðan heilsan er 
enn góð.“

10. nóvember

STYRKJA UNICEF UM 60 MILLJÓNIR

Kári Stefánsson, forstjóri 
Íslenskrar erfðagreiningar.

Það var ekki svona kalt úti. Fulltrúar UNICEF og bakhjarlanna settu upp rauða nefið.

Baugur Group, FL Group, Fons, Glitnir og 
Samskip halda áfram að styrkja UNICEF á 
Íslandi, Barnahjálp Sameinuðu þjóðanna. 
Tilkynnt var að þau hefðu sem bakhjarlar 
samtakanna skrifað undir samning upp 

á 60 milljónir króna sem nær til næstu 
þriggja ára. Eftir undirskriftina settu full-
trúar UNICEF og bakhjarlanna upp rauða 
nefið, en þau stóðu að Degi rauða nefsins 
á Íslandi.

Jákup Jacobsen Axel Gíslason.

Eitt síðasta verk Axels var 
að standa að kaupum félags-
ins á kjölfestuhlut í Icelandair. 
Finnur Ingólfsson er stjórnar-
formaður Icelandair fyrir hönd 
félagsins.

Stærsta eign eignarhalds-
félaganna er hins vegar í 
Exista, en Exista á VÍS og 
LÍFÍS og stóra eignarhluti í KB 
banka, Bakkavör og Símanum.

15. nóvember

Marel að missa 
af Food Systems
Marel er líklegast að missa af 
fyrirtækinu Food Systems sem 

er í eigu Stork. Marel hefur átt 
í óformlegum viðræðum um 
að kaupa fyrirtækið. Sagt var 
frá því þennan dag að stjórn 
Stork hefði hafnað samþykkt 
hluthafafundar félagsins um að 
skipta upp félaginu. Í fréttatil-
kynningu frá stjórn Stork var 
haft eftir forstjóra félagsins 
að miklir möguleikar væru á 
verðmætasköpun innan Stork 
en þeir fælust ekki í uppskipt-
ingu fyrirtækisins.

Engu að síður verður mjög 
fróðlegt að fylgjast með þessu 
máli því að það er ekki á 
hverjum degi að stjórnir fyrir-
tækja hafni samþykkt hluthafa-
funda.

17. nóvember

Jón Ásgeir stjórnar-
formaður 365
Það kom verulega á óvart 
þegar fréttir bárust um að 
Jón Ásgeir Jóhannesson, for-
stjóri Baugs Group, væri orð-
inn stjórnarformaður 365. 
Fannst flestum sem uppnefnið 
„Baugsmiðlar“, sem Jón Ásgeir 
hefur verið mjög ósáttur við, 
fengi meiri vigt með hann sem 
stjórnarformann félagsins.  
Aðrir í stjórn 365 eru Magnús 
Ármann, Pálmi Haraldsson, 
Árni Hauksson og Þorsteinn M. 
Jónsson. 

Flestir túlkuðu þó setu Jóns 
Ásgeirs í stóli formanns 365 
þannig að þar væri mikið verk 
að vinna við að laga rekst-
urinn.

17. nóvember

Nýr framkvæmda-
stjóri Iceland 
Express 
Hún kom eins og þruma úr 
heiðskíru lofti fréttin um að 
Birgir Jónsson væri hættur 
hjá Iceland Express og að 
Matthías Imsland hefði verið 
ráðinn í hans stað, að vísu 
tímabundið. Hann er náinn 

18. nóvember

MILTON FRIEDMAN – JÖTUNN Í DVERGSHAM
Hannes Hólmsteinn Gissurarson skrifaði 
mjög góða grein í Morgunblaðið þennan 
dag um hagfræðinginn Milton Friedman 
sem lést tveimur dögum áður. Hannes 
minntist m.a. á komu Friedmans hingað 
til lands árið 1984 og um kynni sín 
af honum. Við grípum hér á nokkrum 
stöðum niður í greininni:

„Ég kynntist Milton Friedman fyrst í 
Stanford í Kaliforníu haustið 1980, þegar 
ég sótti þing Mont Pelerin-samtakanna, 
sem eru alþjóðlegt málfundafélag frjáls-
lyndra fræðimanna. Hafði Friedrich von 
Hayek boðið mér á þingið, en Pálmi 
Jónsson í Hagkaup lagt til farareyrinn. 
Ég sagði Friedman í þessu fyrsta sam-
tali okkar, að ég hefði oft orðið að verja 
hann í umræðum á Íslandi. Hann sagði að 
bragði: „Þú átt ekki að verja mig. Þú átt 
að verja þær hugsjónir, sem við höfum 
báðir.“ Sjálfur var Friedman laus við alla 
áreitni í garð andstæðinga sinna. Hann 
var vissulega fastur fyrir í rökræðum, 
en gerði aldrei ráð fyrir, að viðmælendur 
sínir stjórnuðust af annarlegum hvötum. 
Hann taldi, að flestir væru sammála um 

markmið, en 
þá greindi á 
um leiðir, og 
til þess væri 
hagfræðin að 
leysa úr slíkum 
ágreiningi...

Hagfræðin 
var Friedman 
skært kastljós, 
sem lýsti upp 
veruleikann 

í kringum okkur, auðveldaði okkur að 
greina afleiðingar gerða okkar og skilja... 

Eftir heimsókn Friedmans til Íslands 
þá um haustið urðum við samferða á þing 
Mont Pelerin-samtakanna í Cambridge, 
þar sem rætt var um arf Keynes lávarðar, 
en Friedman hafði gagnrýnt hann um 
margt, þótt hann bæri líka virðingu fyrir 
honum. Má segja, að Friedman hafi 
verið eins áhrifamikill á síðasta fjórð-
ungi tuttugustu aldar og Keynes um og 
eftir miðja öldina. Friedman lagði meg-
ináherslu á það, að verðbólga væri alls 
staðar og alltaf peningalegt fyrirbæri. Hið 

sama gilti um 
peninga og 
aðra vöru, að 
aukið framboð 
þeirra að öðru 
óbreyttu hefði 
í för með sér 
verðlækkun 
þeirra. 
Stjórnvöld 
ættu því að 
einbeita sér að 
því að mynda 

festu í peningamálum og ríkisfjármálum, 
en láta fyrirtæki úti í atvinnulífinu sjálf 
um að tryggja afkomu sína... 

Friedman var mjög lágvaxinn maður, 
allt að því dvergvaxinn. En þegar hann 
tók til máls, heyrðu allir, að þar fór 
afburðasnjall maður, andlegur jötunn. 
Hann fæddist í New York borg 31. júlí 
1912, sonur fátækra innflytjenda af gyð-
ingaættum, og stundaði nám í Chicago, 
þar sem hann kynntist eftirlifandi konu 
sinni, Rose Director, sem einnig sinnti 
þar hagfræðinámi...“

Hannes Hólmsteinn 
Gissurarson.

Milton Friedman.

samstarfsmaður Pálma 
Haraldssonar í Fons.

Matthías sinnir einnig öðrum 
störfum fyrir eignarhaldsfélagið 
Fons ehf. Hann er t.d. stjórnar-
formaður sænska ferðafyrir-
tækisins Ticket og breska 
flugfélagsins Astreaus og situr 
einnig í ýmsum stjórnum fyrir-
tækja fyrir Fons ehf.

Birgir Jónsson hefur tekið 
við starfi framkvæmdastjóra 
erlendrar starfsemi eignarhalds-
félagsins Kvosar hf., móður-
félags Prentsmiðjunnar Odda 
og tengdra félaga.

20. nóvember

Eggert og Björgólfur 
kaupa West Ham
Einhver umtalaðasta fjárfesting 
Íslendinga erlendis til þessa 
var í höfn þennan dag; kaup 

þeirra Eggerts Magnússonar 
og Björgólfs Guðmundssonar á 
enska úrvalsdeildarliðinu West 
Ham. Viðræður um kaupin 
höfðu staðið yfir í nokkrar 
vikur. Eggert er stjórnarfor-
maður félagsins og Björgólfur 
heiðursforseti þess fyrir lífstíð. 
Fjárfestingarfélag þeirra, West 
Ham Holding, keypti 83% 
hlutafé í félaginu fyrir 11,4 
milljarða og yfirtók skuldir fyrir 
3,1 milljarð. Miklir tekjumögu-
leikar eru taldir í auknum sjón-
varpstekjum sem og dýrum 
lóðum sem félagið á, verði 
heimavöllur þess í framtíðinni 
hinn nýi Ólympíuleikvangur 
sem byggður verður fyrir 
Ólympíuleikana í London 2012. 
Sjá nánar um þessa fjárfestingu 
í grein Sigrúnar Davíðsdóttur á 
bls. 64 hér í blaðinu.

24. nóvember

Goldman Sachs 
keypti í Kaupþingi
Morgunblaðið greindi frá því 
að Goldman Sachs og Fidelity 
fjárfestingasjóðirnir voru meðal 
þeirra 110 alþjóðlegu fjárfesta 
sem keyptu í Kaupþingi banka, 
í alþjóðlega hlutafjárútboðinu.
Allt hlutafé seldist og reyndist 
vera umframeftirspurn.

Samkvæmt heimildum 
Morgunblaðsins voru breski 
sjóðurinn Gartmore og svissn-
eski bankinn UBS einnig á 
meðal þeirra sem keyptu hluti í 
Kaupþingi banka.

24. nóvember

Björgólfur Thor 
innleysir um 
56 milljarða hagnað 
Sagt var frá því að fjárfesting-
arfélögin CVIL og Bivideon, 
sem eru að stærstum hluta 
í eigu félaga í eigu Björgólfs 
Thors Björgólfssonar, hefðu 
selt eignarhlut sinn í tékkn-

eska fjar-
skiptafyrir-
tækinu 
Czeske 
Radio-
kommun-
acace (CRa) 
fyrir jafnvirði 
120 millj-

arða króna. Áætlaður sölu-
hagnaður var um 80 milljarðar 
en félögin keyptu hlutinn fyrir 
rúmum  tveimur árum á um 
37 milljarða. Eignarhlutur 
Björgólfs Thors var um 70% 
í félögunum þannig að hann 
innleysti um 56 milljarða í 
hagnað af sölunni.

Birgir Jónsson. Starfslok hans 
komu eins og þruma úr heið-
skíru lofti.

28. nóvember

LATIBÆR FÉKK BAFTA VERÐLAUNIN

Björgólfur Thor 
Björgólfsson.

Magnús Scheving hefur 
notið mikillar velgengni með 
fyrirtæki sitt, Latabæ, og er 
sjónvarpsefni frá fyrirtækinu 
núna sýnt víða um heim. 
Nýjasta skrautfjöðrin í hatt 

Magnúsar var þegar sjón-
varpsþættirnir um Latabæ 
fengu verðlaun bresku 
kvikmyndaakademíunnar, 
BAFTA, í flokki alþjóðlegs 
barnaefnis. 

Magnús Scheving og félagar í Latabæ.

Eggert Magnússon fagnar kaupunum á West Ham.

25. nóvember

Sigurður hættur 
hjá Kaupási
Sagt var frá því að Sigurður 
Arnar Sigurðsson hefði látið af 
störfum sem forstjóri Kaupáss 
að eigin ósk og snúið sér að 
eigin fjárfestingum. Sigurður 
Arnar hefur verið forstjóri 
Kaupáss frá árinu 2004. Hann 
var fyrsti framkvæmdastjóri 
Elko. Síðar varð hann fram-
kvæmdastjóri verslunarsviðs 
Byko og tók síðan við fram-
kvæmdastjórn Intersports 
og Húsgagnahallarinnar áður 
en hann var ráðinn forstjóri 
Kaupáss.

29. nóvember

Lækkun bréfa í 365
Verð á hlutabréfum í 365 snar-
lækkuðu í verði þegar birtar 
voru afkomutölur fyrrum móð-
urfélags þess, Dagsbrúnar, fyrir 

fyrstu níu mánuði ársins og fór 
gengið niður í 3,36 um tíma. 
Það hefur hækkað síðan og er 
núna í kringum 4,40.

Dagsbrún tapaði 4.678 
milljónum króna fyrstu níu mán-
uðina en á sama tímabili í fyrra 
nam hagnaður Dagsbrúnar 554 
milljónum króna.

Tapið nam um 2,8 millj-
örðum á ársfjórðungi. Ástæðan 
fyrir einkar slæmri afkomu á 
þeim þriðja ársfjórðungi voru 
afskriftir upp á samtals 2,5 
milljarða króna viðskiptavildar 
vegna Kögunar og bresku 
prentsmiðjunnar Wyndeham.

Dagsbrún var skipt upp í 
365 og Teymi hinn 1. október 
sl. Vaxtaberandi skuldir 365 hf. 
að frádregnu handbæru fé og 
peningamarkaðsbréfum námu 
þá 20,4 milljörðum.

Að mati stjórnar og stjórn-
enda er það forgangsverkefni 
að létta skuldastöðu félags-
ins.

30. nóvember

Kristinn hættur 
sem forstjóri IH
Kristinn Þór Geirsson hefur 
látið af störfum sem forstjóri 
Ingvars Helgasonar hf. og tek-
inn við sem stjórnarformaður 
félagsins. Haukur Guðjónsson 
hefur verið ráðinn forstjóri en 
hann var áður framkvæmda-
stjóri fjármálasviðs félagsins. 
Þess má geta að Kristinn Þór 
hefur hafið störf hjá fjárfest-
ingafélaginu Sundi. Sund er 
langstærsti eigandi Ingvars 
Helgasonar með um 70% hlut í 
gegnum félag sitt 3-X.

30. nóvember

Actavis kaupir 
bandarískt 
lyfjafyrirtæki
Tilkynnt var að Actavis hefði 
keypt bandaríska lyfjafyrir-

tækið Abrika Pharmaceuticals 
Inc. sem sérhæfði sig í þróun 
og sölu forðalyfja og væri 
í hópi leiðandi fyrirtækja í 
Bandaríkjunum. Kaupverðið var 
16,5 milljarðar króna.

Abrika var stofnað í maí 
2002 af Alan Cohen, sem er 
núverandi stjórnarformaður 
félagsins. Alan var einnig 
stofnandi og stjórnarformaður 
Andrx, sem er í hópi stærstu 
samheitalyfjafyrirtækja í 
Bandaríkjunum. Félagið er með 
höfuðstöðvar á Flórída og þar 
starfa um 40 starfsmenn.

Fáir Danir hafa lesið 
umfjöllun Ekstrablaðsins.

1. desember

Fáir Danir neikvæðir 
í garð íslenskra 
kaupsýslumanna 
Um 11% Dana eru neikvæðir 
í garð íslenskra kaupsýslu-
manna, samkvæmt nýrri 
könnun sem Capacent Gallup 
lét framkvæma í Danmörku 
um viðhorf Dana til íslenskra 
kaupsýslumanna í Danmörku. 
Þrefalt fleiri eru jákvæðir, 

Tryggvi Þór Herbertsson, for-
stöðumaður Hagfræðistofnunar 
Háskóla Íslands, verður for-
stjóri nýs fjárfestingabanka 
sem tekur til starfa um 
áramótin. Tryggvi hóf störf 1. 
desember sl. Það er Milestone 
ehf., eignarhaldsfélag Karls 
Wernerssonar og fjölskyldu, 
sem verður kjölfestufjárfestir í 
hinum nýja fjárfestingabanka. 
Eigið fé bankans verður til að 
byrja með um 10 til 15 millj-
arðar króna og er gert ráð fyrir 
að starfsmenn verði um 40 til 
45 talsins.

24. nóvember

NÝR FJÁRFESTINGABANKI TEKUR TIL STARFA UM ÁRAMÓT

Tryggvi Þór Herbertsson.

Róbert Wessman, forstjóri 
Actavis Group.

um 31%. Langflestir eru hins 
vegar hlutlausir í skoðun á 
íslensku kaupsýslumönnunum, 
eða um 58%. 

Þá var spurt um nýlega 
umfjöllun Ekstrablaðsins um 
íslensku kaupsýslumennina 
og höfðu um 72% ekki lesið 
eða heyrt um þessa umfjöllun 
blaðsins. 

1. desember

Bankastjórar hlutu 
viðurkenningu 
Viðskiptablaðsins
Viðskiptablaðið tilkynnti að 
bankastjórar viðskiptabank-
anna þriggja, Kaupþings 
banka, Landsbanka Íslands og 
Glitnis, hlytu að þessu sinni 
Viðskiptaverðlaun blaðsins. 

Þá var íslenski tölvuleikja-
framleiðandinn CCP, sem fram-
leiðir töluleikinn EVE Online, 
valinn frumkvöðull ársins.

2. desember

Útlendingar greiddu 
tæpa 6,3 milljarða 
í skatta hér 
Morgunblaðið gerði mjög 
forvitnilega fyrirspurn til ríkis-
skattstjóra um skattálagningu 
á útlendinga. Í svari embætt-
isins kom fram að erlendum 
ríkisborgurum var gert að 

greiða tæpa 6,3 milljarða í 
skatta og útsvar hér á landi 
við álagningu síðastliðið sumar 
vegna  tekna sem þeir höfðu 
á árinu 2005. Alls greiddu 
16.340 erlendir ríkisborgarar 
skatta á Íslandi vegna tekna 
síðasta árs.

3. desember

Besti bankinn sam-
kvæmt The Banker
Alþjóðlega fjármálatímaritið 
The Banker valdi Kaupþing 
banka sem besta banka á 
Íslandi. Þetta er annað árið 
í röð sem Kaupþing banki 
hlýtur þessi verðlaun. Tímaritið 
verðlaunar á ári hverju þá 
banka sem þykja skara fram 
úr í heimalandi sínu á flestum 
sviðum. Við val sitt horfir The 
Banker bæði til reksturs og 
afkomu en einnig á stefnu-
mótun og árangur almennt.

5. desember

Erlendir fjárfestar 
með 4,7% 
í Icelandair
Tvöföld umframeftirspurn var 
í hlutafjárútboði Icelandair 
Group. Í boði voru 185 milljónir 
hluta á genginu 27, alls 18,5% 
af hlutafé félagsins, og var 
verðmætið tæpir 5 milljarðar.

Fjárfestar óskuðu eftir að 
kaupa 380 milljónir hluta og 
var umframeftirspurn því tvö-
föld, eða um 105%. 

Erlendir fagfjárfestar keyptu 
alls 43% af því sem var í 
boði til fagfjárfesta og eiga 
nú 4,7% í félaginu. Þetta eru 
um 20 fjárfestar, aðallega á 
Norðurlöndunum og í Bretlandi. 
Um er að ræða lífeyrissjóði, 
banka, eignastýringarsjóði og 
tryggingafélög.

8. desember

Jón Helgi eykur hlut 
sinn í Kaupþingi 
Sagt var 
frá því að 
Jón Helgi 
Guðmundsson 
hefði aukið 
við hlut sinn 
í Kaupþingi 
banka að 
undanförnu 
í gegnum 
dótturfélög sín. Félag Jóns 
Helga, Norvest, dótturfélag 
Straumborgar, hefur á 
skömmum tíma keypt 4,2 
milljónir hluta með framvirkum 
samningum, að andvirði um 3,3 
milljarðar króna.

Eign Norvest í Kaupþingi 
banka nemur um 1,4% af 
heildarhlutafé og er Norvest  
ellefti stærsti hluthafinn.

Breska tískutímaritið Drapers Fashion 
magazine valdi Jón Ásgeir Jóhannesson, 
forstjóra Baugs Group, annan áhrifa-
mesta manninn í breskum tískuiðnaði. 
Blaðið birtir lista yfir 100 áhrifamesta 
fólkið í breskum tískuiðnaði á hverju 
ári og lenti Jón Ásgeir í öðru sæti á 
listanum.

Gunnar Sigurðsson, framkvæmda-
stjóri Baugs Group í London, er nýr á 
listanum að þessu sinni og fór beint í 
14. sætið, en það er sama sæti og Jón 
Ásgeir var í á síðasta ári.

Stuart Rose, forstjóri Marks & 
Spencer, vermir fyrsta sæti listans. 
Arthur Ryan, forstjóri Primark, er í þriðja 
sæti og Philip Green, eigandi Arcadia, í 
því sjötta.

Alls greiddu 16.340 erlendir ríkis-
borgarar skatta vegna tekna 
síðasta árs.

Jón Helgi 
Guðmundsson.

8. desember 

ANNAR ÁHRIFAMESTI Í BRESKUM TÍSKUIÐNAÐI

Jón Ásgeir Jóhannesson. 

TÖLVUPÓSTURINN TIL ...
UMSJÓN: SIGURÐUR BOGI SÆVARSSON Magnús Þorsteinsson, stjórnarformaður 

Hf. Eimskipafélags Íslands:

Af hverju Hf. Eimskipafélag Íslands 

í stað Avion Group?

Virðulegt nafn
„Hf. Eimskipafélag Íslands er rótgróið 

og virðulegt nafn í íslenskri atvinnu-

sögu og við erum stolt af því að 

endurvekja það. Um leið getum við 

tengt nafn Íslands við sókn félagsins 

um allan heim, en Eimskip hefur 

vaxið með ógnarhraða á síðustu miss-

erum. Með kaupum á kanadíska fyr-

irtækinu Atlas, sem ræður yfir 53 

frystigeymslum víðs vegar í Norður-

Ameríku, nánast tvöfaldast Eimskip 

á nýjan leik. Nú er svo komið að ríflega 80% af veltu Hf. 

Eimskipafélags Íslands kemur frá Eimskip. Á sama tíma er 

ljóst að nafnið Eimskip er orðið þekkt á markaðssvæðum 

félagsins og nýtur mikils trausts og velvildar. Það má heldur 

ekki gleyma því að þetta óskabarn þjóðarinnar á djúpar 

rætur í sögu þjóðarinnar og margir hafa saknað nafnsins.“

Magnús 
Þorsteinsson.

Frjáls verslun hefur tekið 
upp nýjan dálk í blaðinu sem 
nefnist Tölvupósturinn til... 
Sendur er tölvupóstur til fólks 
í atvinnulífinu og það beðið 
um að svara spurningum 
blaðsins í mjög stuttu máli. 
Njótið vel.

Ásgeir Jónsson, forstöðumaður Greiningar KB-banka:

Hverjir eru helstu kaupendur Krónubréfa og geta 
bréfin haft áhrif á gengi krónunnar?

Útgáfan styrkir gengið
„Um 75% Krónubréfa hafa verið gefin út af 
einum aðila, kanadíska bankanum Toronto 
Dominion, sem sérhæfir sig í útgáfu bréfa 
með ýmsum hávaxtamyntum. Slík útgáfa 
gefur tækifæri til að fénýta háa vexti, án þess að 
þurfa að taka landaáhættu (country risk) því 
að útgáfan er yfirleitt tryggð af stöndugum og 
sterkum aðilum sem fjárfestar þekkja. Kaup-
endur Krónubréfanna eru yfirleitt fremur 
smáir fjárfestar, jafnvel einkabankakúnnar í 
Mið-Evrópu. Oft er gantast með að þetta séu 
belgískir tannlæknar og ítalskar ekkjur, sem fylgist alla 
jafna ekki sérlega vel með alþjóða efnahagsmálum en 
séu ginnkeyptir fyrir háum vöxtum jafnvel þó að íslensk 
gengisáhætta fylgi með. 

Krónubréfaútgáfa styrkir gengið. Áhrifin 
geta þó verið missterk, eftir því hvernig 
staðið er að útgáfunni, það er hvernig eignin 
sem stendur að baki bréfunum er mynduð. 
Reynslan er þó sú að gengið styrkist yfirleitt 
í kringum útgáfu, þó áhrifin séu kannski 
ekki eins mikil og vænta megi, sé tekið mið 
af umfangi. Krónubréfin eru ekki heitir pen-
ingar í hinum venjubundna skilningi þar sem 
ákveðinn líftími er á þessum bréfum og það 
gerir útflæðið sem fylgir þeim fyrirsjáanlegt og 

eigendur bréfanna halda þeim yfirleitt fram að gjalddaga. 
Það er önnur lausbundin stöðutaka með krónunni sem 
skapar mestar sveiflur í gengi, þó væntingar um yfirvof-
andi gjalddaga krónubréfa geti einnig haft áhrif.“ 

Ásgeir Jónsson.

Sigurður Jónsson, framkvæmdastjóri SVÞ, 
Samtaka verslunar og þjónustu:

Hve miklu eyða Íslendingar í jólahátíðina? 

Spáum 9% aukningu
„Ný könnun Rannsóknarseturs verslunarinnar 
sýnir að 12% landsmanna kaupir jólagjafir fyrir 
meira en 25 þúsund kr., rúm 35% kaupa jóla-
gjafir fyrir á bilinu 26 til 50 þúsund kr., 23% 
verja 51 til 75 þúsund kr. til jólagjafa og 18% 
landsmanna setja 76 til 100 þús. kr. í jólagjafir. 
Helmingur gerir jólainnkaupin eftir miðjan des-
ember. Rannsóknarsetrið spáir því að velta í smá-
söluverslun í nóvember og desember geti orðið 
um 9% meiri en í fyrra miðað við fast verðlag, 
sem er reyndar aðeins minni aukning en tvö síðustu ár. Könnunin sýnir 
að 67% landsmanna kaupir jólagjafirnar á Íslandi og aðeins 1% kaupir 
einungis á Netinu eða aðeins erlendis. Valnefnd Rannsóknarsetursins 
kaus ávaxta- og grænmetispressu sem jólagjöfina í ár, en iPod lenti í 2. 
sæti og svo eru bækur og tónlist sígildar jólagjafir.“

Sigurður Jónsson.

Óskar Magnússon, forstjóri Tryggingamiðstöðvarinnar:
Hvers vegna skrifaðir 
þú smásagnasafn?
Skrifa mér til hugarhægðar
„Upphaflega skrifaði ég mér til skemmtunar og hugarhægðar. Svo komust málsmetandi menn, sem ég tek mark á, í þetta og töldu að svona sögur ættu erindi víðar. Þá tók við strangur kafli yfirlestrar og ritstjórnar undir leiðsögn stíl-færra manna á vegum útgef-anda. „Ættum við kannski frekar að hafa þankastrik hér en kommu?“ var eitt sinn spurt í slíkri yfirlegu, svo vandleg getur hún orðið. Öll smáatriði skipta máli. Annars er ég óskaplega þakklátur og raunar hrærður (ekki hristur) yfir þeim viðtökum sem þessi litla bók hefur fengið, bæði hjá almenningi og gagnrýn-endum. Ég tek þetta hlutverk alvarlega og vil gera þetta vel. Aðferðin er samt ekki endilega sú að vera allt of alvarlegur.“

Óskar 
Magnússon.

Jón Ásgeir Jóhannesson, 

forstjóri Baugs:

Hvers vegna tókstu að þér 

stjórnarformennsku í 365?

Fókus á réttu hlutina

„Dagsbrún var skipt upp í tvö félög 

nýverið. Annars vegar í fjölmiðla-

fyrirtækið 365 sem samanstendur 

meðal annars af Stöð 2, Bylgjunni, 

Fréttablaðinu, Sýn, DV, Sirkus, Senu, 

Sagafilm og Wyndeham, og hins 

vegar í tækni- og upplýsingafyrirtækið 

Teymi. Rekstur 365 hefur ekki gengið 

sem skyldi ólíkt flestum öðrum fjár-

festingum sem Baugur Group hefur 

tekið þátt í. Ég tel þó tækifærin svo 

sannarlega vera til staðar og er það meginástæða fyrir því 

að ég sest í stól stjórnarformanns. Í stjórn hafa valist góðir 

rekstrarmenn eins og Pálmi Haraldsson, Árni Hauksson, 

Þorsteinn M. Jónsson og Magnús Ármann. Ég tel að þessi 

stjórn geti hjálpað fyrirtækinu að komast aftur á rétt spor og 

þó svo stjórnarseta mín sé hugsuð til skemmri tíma, mun ég 

verja þeim tíma vel svo að viðsnúningur verði á rekstri þessa 

stærsta fjölmiðlafyrirtækis landsins, en undirstaðan í þeim 

viðsnúningi verður lækkun skulda og fókus á réttu hlutina. 

Ég er ekki í vafa um að árangur náist því að innan 365 er 

öflugt og gott fólk sem mun láta hlutina ganga upp.“

Jón ásgeir 
Jóhanesson.

Runólfur Ólafsson, 

framkvæmdastjóri FÍB:

Hverjar eru heildartekjur ríkisins af 
bílum og hvað fer stór hluti af því til 
vegamála?

Tekjurnar 47 milljarðar króna

„Á árinu 2005 voru tekjur ríkisins af 
bílum og umferð ríflega 47 milljarðar 
króna. Tekjurnar á þessu ári verða 
líklega heldur meiri. Samkvæmt sam-
gönguáætlun renna 13,3 milljarðar 
króna til vega nú í ár sem er sama 
upphæð og árið 2005. Aðeins hluti 
þessarar upphæðar rennur til nýfram-
kvæmda eða tæplega 5,9 milljarðar 
króna. Aðrir stórir liðir eru rekstur 
og þjónusta 4,2 milljarðar króna, þar 
af eru styrkir upp á um 1,14 milljarða til ferja, flóabáta, 
sérleyfisfyrirtækja og áætlunarflugs innanlands. Loks fara 
ríflega 2,8 milljarðar króna til viðhaldsverkefna.“ 

Runólfur 
Ólafssonon.

TÖLVUPÓSTURINN TIL

Rannveig Rist, forstjóri Alcan:Hvaða áhrif hefur það á rekstur Alcan ef Hafnfirðingar hafna stækkun álvers?  

Yrði upphaf að endinum
„Ég hef reyndar þá trú að Hafnfirð-ingar samþykki stækkun fyrirtækisins og horfi til reynslunnar sem bærinn hefur af fyrirtækinu þegar þeir gera upp hug sinn. Stækkun er forsenda þess að álverið verði samkeppnishæft til lengri tíma og því hefði það mikil áhrif á reksturinn ef hún fengist ekki samþykkt. Líftími verksmiðjunnar myndi styttast verulega og jafnvel þótt reksturinn gæti gengið í einhver ár þá yrði sú niðurstaða upphafið að endinum. Eins og öllum er ljóst þá er mikill áhugi á frekari uppbyggingu þessa iðnaðar hér á landi en óraunhæft að allar slíkar hugmyndir geti orðið að veruleika. Ég tel skynsamlegast að stækka okkar nútímalega og tæknilega álver í Straumsvík, sem ekki aðeins býr til hráefni heldur sinnir einnig fyrstu stigum úrvinnslu, ólíkt því sem margir halda.“

Rannveig Rist

NÝR BÆJARSTJÓRI Á AKUREYRI:

TEXTI: VILMUNDUR HANSEN • MYNDIR: GEIR ÓLAFSSON 

S I G R Ú N  B J Ö R K  J A K O B S D Ó T T I R  Í  N Æ R M Y N D

FLAKKAÐI 
UM HEIMINN 
Í 15 MÁNUÐI

S
igrún Björk Jakobsdóttir er fædd 
23. maí 1966 og ólst upp í Keflavík 
til 15 ára aldurs. Foreldrar hennar 
eru Jakob Árnason húsasmíða-

meistari og loðdýrabóndi og Jóhanna Krist-
insdóttir húsmóðir. Hún á fjögur systkini: 
Ísleif Árna, Guðrúnu Sigríði, Kristin Þór 
og Ásdísi Ýr.

,,Ég á mjög góðar minningar frá því að 
ég var barn í Keflavík, átti stóra fjölskyldu, 
góða vini og það var gott að alast þar upp. 
Það er töluverður aldursmunur á okkur 
systkinunum, við Ásdís erum yngstar og 
fengum ef til vill öðruvísi uppeldi en eldri 
systkinin. Við unnum báðar flest sumur sem 
verkamenn í byggingarvinnu hjá karli föður 
okkar. Hann vildi að við stæðum alveg til 
jafns við strákana og hefur alltaf hvatt okkur 
systur til dáða og að krefjast jafnréttis.“ 

Stúdent frá Menntaskólanum við Sund
Eftir að Sigrún lauk gagnfræðaskóla flutti 
hún til systur sinnar í Reykjavíkur og fór 
í Menntaskólann við Sund. Hún segir að 
menntaskólaárin hafi verið mjög skemmtileg 
og að sér hafi líkað vel við námsfyrirkomu-
lagið í MS.

,,Skólinn bauð upp á bekkjakerfi og mikla 
nýbreytni í starfinu og nýja hugsun sem átti 
vel við mig. Í fyrsta bekk eignaðist ég mína 
bestu vini sem ég held sambandi við enn í 
dag. Það var mikið skemmt sér á þessum 
árum eins og tilheyrir menntaskólaárum, 
heimili okkar systra í Sigtúninu var hálf-
gerð félagsmiðstöð og síðan var farið í gamla 
Sigtún og Hollywood. Tískan var sér á parti, 
pastellitaðir glansgallar og ýft hár. Satt best 
að segja þykir mér hræðilegt að sjá þessa 
tísku vera að koma aftur á „eighties“ þema-

kvöldum skólanna í dag. Maður finnur ald-
urinn hellast yfir sig.“

Fimmtán mánaða heimsreisa
Eftir stúdentspróf 1985 vann Sigrún í tveimur 
til þremur störfum í eitt ár til að safna fyrir 
heimsreisu. Í apríl 1986 fór hún svo á heims-
hornaflakk ásamt vinkonu sinni, Auðbjörgu 
Halldórsdóttur, sem nú er sendiráðunautur í 
utanríkisráðuneytinu. Þær þvældust um Evr-
ópu, Indland, Kína, Ástralíu, Nýja-Sjáland, 
Fídjíeyjar og Hawaí og að lokum um þver og 
endilöng Bandaríkin. Reisan átti upphaflega 
að taka hálft ár en þegar yfir lauk höfðu 
vinkonurnar verið á ferðalagi í 15 mánuði.

,,Ferðalagið var okkur báðum mikil og 
dýrmæt reynsla sem við búum enn að og 
ég hef alltaf litið heiminn öðrum augum 
síðan. Af öllum þeim löndum sem við heim-

Sigrún Björk Jakobsdóttir tekur í byrjun næsta árs við starfi bæjarstjóra á Akureyri. 
Hún er Keflvíkingur að uppruna, þar ólst hún upp fram á unglingsárin. Hún fer ekki 
troðnar slóðir, því að loknu stúdentsprófi flakkaði hún um heiminn í 15 mánuði. 
Sigrún hefur setið í bæjarstjórn frá 2002 og tekið virkan þátt í starfi bæjarins 
og gegnt ýmsum trúnaðarstörfum á hans vegum. 

sóttum held ég að dvölin á 
Indlandi hafi verið mesta 
reynslan. Það var mikið 
menningarsjokk að koma 
þangað og allt svo ólíkt því 
sem maður á að venjast.

Skömmu eftir að við 
komum þangað fékk ég 
mjög slæma magakveisu og hélt satt best að 
segja að ég mundi deyja, en náði mér aftur 
með hjálp múslimsks læknis, dr. Abdul, í 
Srinagar í Kasmír. Hann dró upp úr pússi 
sínu pillur úr poka merktum WHO og ekki 
vissi ég hvað var í þeim en ég komst á fætur 
aftur á endanum. Sjúkdómsgreiningin var 
ógleymanleg því að eftir rannsóknina lýsti 
hann því yfir að ég væri haldin ,,fatal disease“ 
og mér brá illilega, en það sem hann meinti 
var ,,fate disease“, að Allah hefði fært okkur 

saman fyrir tilstilli örlag-
anna og hans hlutverk 
væri að bjarga mínu lífi. 

Eftir að ég hafði náð 
mér vildi hann fá lífgjöf-
ina þakkaða meðal ann-
ars með því að fá gler-
augu handa ömmu sinni, 

menntun fyrir son sinn í Evrópu, nýtt sjón-
varp og fleira. Hann skrifaði mér reglulega 
eftir að ég kom heim og minnti mig á 
lífgjöfina. Að lokum sendi ég honum Íslend-
ingasögurnar í gjafaöskju, - svo mikið metur 
maður líf sitt um tvítugt. 

Við vinkonurnar unnum um tíma við 
netagerð hjá íslenskum manni í Eden í Ástr-
alíu þar sem okkur vantaði peninga fyrir 
næsta áfanga ferðarinnar. Eins skrifuðum 
við greinaflokk fyrir Mannlíf um flutning 

Íslendinga til Ástralíu á sjötta áratugnum, 
við heimsóttum fjölda fólks og könnuðum 
aðstæður þeirra og hvernig því líkaði dvölin 
syðra. Flestir höfðu tekið gamla landið með 
sér í formi málverka af t.a.m. Þingvöllum eða 
Eyjafjöllum og hugurinn og hjartað leitaði 
enn heim.

Fjárhagsáætlunin fyrir ferðina hljóðaði 
upp á 600 krónur á dag og ótrúlegt hvað hún 
stóðst enda var ekki eytt í óþarfa og gististað-
irnir stundum ekki upp á marga fiska. Satt 
best að segja var ferðin eitt stórt ævintýri. Í 
Kína ferðuðumst við á sem ódýrastan hátt og 
gerðum okkur skiljanlegar með aðstoð sam-
talsorðabókar sem oft endaði í kostulegum 
uppákomum og rifrildum við ósveigjanlega 
lestarþjóna eða afgreiðslufólk. 

Þarna var Kína að opnast og eftirminnileg 
heimsókn var til Guilinhéraðsins í Suður-

mjög slæma magakveisu og hélt satt best að 

saman fyrir tilstilli örlag-
anna og hans hlutverk 
væri að bjarga mínu lífi. 

mér vildi hann fá lífgjöf-
ina þakkaða meðal ann-
ars með því að fá gler-
augu handa ömmu sinni, 

menntun fyrir son sinn í Evrópu, nýtt sjón-

Nafn: Sigrún Björk 
Jakobsdóttir.
Fædd: 23. maí 1966.
Maki: Jón Björnsson, fram-
kvæmdastjóri Lífsvals.
Börn: Kamilla Dóra, 10 ára, 
og Björn Kristinn, 8 ára.
Menntun: Hótelrekstrarfræði 
frá Sviss, nútímafræði frá HA, 
nám í stjórnun.
Starf: Bæjarstjóri Akureyrar 
frá 9. janúar 2007.

Kína þar sem við fórum í þriggja daga 
gönguferð og heimsóttum afskekkt fjalla-
þorp. Þar var einn félagi okkar með Polaroid 
myndavél og það var ógleymanlegt að sjá 
undrun og gleði bæði lítilla krakka og öld-
ungsins í þorpinu að sjá og eignast mynd af 
sjálfum sér. Við skrifuðum ferðagreinar í DV 
um reisuna sem var ágætt fyrir fólkið heima 
að fylgjast með, því að þetta var löngu fyrir 
tíma GSM, blogsíðna og tölvupósts. Ég held 
að ég hafi heyrt í mömmu og pabba þrisvar 
sinnum á þessum tíma.“

Skömmu eftir heimkomuna fór Sigrún 
svo til náms í hótelstjórn í Luzern í Sviss. 
Námið tók þrjú ár og skiptist í bóklegt og 
verklegt nám en síðasta hluta verknámsins 
vann hún hjá hótelkeðju í Japan. Frá Japan 
lá leiðin til Kaliforníu þar sem Sigrún starfaði 
hjá veisluþjónustufyrirtæki um tíma. ,,Áhugi 
minn á hótelstjórn á þessum tíma stafaði 
einfaldlega af því að mig langaði til að ferðast 
meira og hafði fyllst eirðarleysi eftir heims-
reisuna. Mér fannst hótelgeirinn heillandi og 
stefndi á að mennta mig í fagi sem gæfi mér 
tækifæri til að ferðast og skoða heiminn. 

Verknámið hjá Fujiya-hótelkeðjunni í 
Japan var mér til dæmis mjög lærdómsríkt 
og gaman að dvelja þar í rúma sex mánuði 
og kynnast því hvernig er að vera nýbúi og 
bjarga sér á gjörólíku máli. Þarna var mikil 
vinna en um helgar notaði maður tæki-
færið og ferðaðist um landið, ég fór m.a.til 
Hiroshima sem er ógleymanleg upplifun, og 
síðan gekk ég ásamt skólafélögum mínum á 
Fuji-fjallið sem var afar sérstök fjallganga þar 
sem þúsundir manna voru þessa nótt í sömu 
erindagjörðum, að sjá sólarupprásina. Þarna 
er ekki hægt að vera einn með almættinu í 
faðmi náttúrunnar eins og er svo auðvelt hér 
heima.“

Íslenskur raunveruleiki
Sigrún kom alkomin til Íslands í upphafi 
árs 1991 og réð sig sem hótelstjóra á Hótel 
Austurlandi á Fáskrúðsfirði. Að hennar 
sögn mætti henni á Fáskrúðsfirði íslenskur 
raunveruleiki eins og hann gerist mestur 
og hann kom henni aftur niður á jörðina 
eftir allt flakkið. Ári síðar fluttist hún til 
Akureyrar og var hótelstjóri á Hótel Norð-

„Við Sigrún vorum miklar vinkonur 
frá 7 ára aldri og fram á unglingsárin 
en þá skildu leiðir um tíma,“ segir 
Guðrún Þura Kristjánsdóttir, sjúkra-
þjálfari og æskuvinkona Sigrúnar. 
„Þrátt fyrir það höfum við alltaf verið 
í sambandi og erum góðar vinkonur í 
dag. Sigrún var rólegt barn, dugleg og 
samviskusöm, hún hjálpaði til heima 
hjá sér, vaskaði upp, ryksugaði stig-
ann og fór út með ruslið. Hún hefur 
alltaf verið föst fyrir og jafnvel þrá 
á jákvæðan hátt og það má treysta 
henni fyrir hverju sem er. Sigrún getur 
verið afskaplega seig þegar hún ætlar 
sér eitthvað og allt frá því að hún var 
barn hefur hún staðið á sínu án þess 
að vera með mikinn hávaða. Sigrún 
hefur alltaf verið yfirveguð og komið 

vel fyrir og haft mikla félagsfærni. 
Mér er afskaplega minnisstætt 

þegar við Sigrún fórum saman í sveit 
í Mývatnssveitina tólf ára. Það var í 
fyrsta skipti sem Sigrún fór í flugvél 
og henni þótti afskaplega mikið til 
þess koma þegar vélin tók sig á loft 
og sagði ákveðin að hún ætlaði örugg-
lega með flugvél þegar hún færi heim 
aftur. Sigrún heillaðist mjög af sveita-
lífinu og tók fullan þátt í því en þótti 
framburður Norðlendinganna aftur á 
móti mjög einkennilegur og fyndinn.

Sigrún var kynnt fyrir manninum 
sínum á Akureyri þegar hún starfaði 
þar sem hótelstjóri. Ég veit að í fyrstu 
leist henni ekkert á hann en honum 
tókst smám saman að vinna hug 
hennar og hjarta og mér er afskaplega 

minnisstætt þegar hann söng fyrir 
hana Spáðu í mig eftir Megas í fer-
tugsafmælinu hennar.“

ÆSKUVINKONA SIGRÚNAR BJARKAR:

„Hún er með mikla félagsfærni“

S I G R Ú N  B J Ö R K  J A K O B S D Ó T T I R  Í  N Æ R M Y N D

Guðrún Þura Kristjánsdóttir, sjúkra-
þjálfari og æskuvinkona Sigrúnar.

Mér leið eins og ég 
væri að synda á móti 
straumnum og mér er 

minnisstætt hversu 
svartsýnir vinir okkar og 
fjölskylda syðra voru á 

ákvörðun okkar að flytja 
út á land og töldu þau 

hreinlega að við 
værum rugluð.

urlandi til ársloka 1993. Um sama leyti 
kynntist hún Jóni Björnssyni og þau rugl-
uðu saman reitum og gengu í það heilaga 
29. júlí 1995. Fyrstu búskaparárin bjuggu 
þau í Reykjavík og Hafnarfirði. Á meðan 
þau bjuggu á höfuðborgarsvæðinu starfaði 
Sigrún sem ferðaskipuleggjandi og deildar-
stjóri hjá innanlandsdeild Úrvals-Útsýnar í 
mjög skemmtilegu starfi að hennar sögn, á 
uppgangstíma í sölu Íslandsferða.

Haustið 1997 fluttu þau til Akureyrar 
þegar Jón var ráðinn sparisjóðsstjóri Spari-
sjóðs Norðlendinga. ,,Á þeim tíma var mikill 
straumur fólks frá landsbyggðinni suður til 
höfuðborgarsvæðisins. Þá var talað um enda-
lok landsbyggðarinnar og að hún myndi 
leggjast í eyði. Í bílnum norður leið mér eins 
og ég væri að synda á móti straumnum og 
mér er minnisstætt hversu svartsýnir vinir 
okkar og fjölskylda syðra voru á ákvörðun 
okkar að flytja út á land og þau töldu hrein-
lega að við værum rugluð. Við Jón vorum 
aftur á móti mjög spennt fyrir Akureyri og 
langaði að flytja hingað. Jón er héðan og á 
stóra fjölskyldu og frændgarð og það gerði 
þessa ákvörðun líka auðveldari.“

Sigrún og Jón eignuðust dóttur, Kamillu 
Dóru, árið 1996 og tveimur árum síðar, 
árið 1998, fæddist þeim sonurinn Björn 
Kristinn.

Bæjarstjóri á Akureyri
Eftir að Sigrún fluttist norður hefur hún 
fengist við ýmis verkefni. Hún hefur meðal 
annars séð um Vinnuklúbbinn hjá Mennta-
smiðjunni, kennt markaðsfræði ferðamála 
í Hólaskóla og það var hún sem innleiddi 
stjörnuflokkunarkerfi gististaða hér á landi 

S I G R Ú N  B J Ö R K  J A K O B S D Ó T T I R  Í  N Æ R M Y N D

KRISTJÁN ÞÓR JÚLÍUSSON:

„Víðsýn og sjálfstæð í hugsun“
Kristján Þór Júlíusson, bæjarstjóri á 
Akureyri og samstarfsmaður Sigrúnar 
í pólitík, segir að Sigrún sé afskap-
lega góð samstarfsmanneskja, ósér-
hlífin og dugleg. „Ég kynnist Sigrúnu 
eftir að hún flutti til Akureyrar og fór 
að hafa afskipti að bæjarmálunum. 
Við fórum saman í framboð 2002 og 
aftur 2006. Ég man vel þegar nafn 
Sigrúnar var nefnt fyrst í tengslum við 
uppstillinguna á framboðslistanum 
2002 og við vorum að velta fyrir 
okkur hvers konar persóna hún væri. 
Í fyrstu virkaði hún fremur stíf en við 
nánari kynni kom í ljós að Sigrún er 

afskaplega ljúf manneskja, víðsýn, 
sjálfstæð í hugsun og vinnusöm.

Sigrún er snaggaraleg, ákveðin 
og fylgin sér og góð samstarfskona. 
Hún er mjög skipulögð í vinnu og 
satt best að segja man ég ekki eftir 
neinu í fljótu bragði sem hefur farið 
úrskeiðis hjá henni. Sigrún hefur 
verið í forsvari fyrir menningarmálin 
undanfarið og sinnt þeim málaflokki 
af kostgæfni auk þess sem hefur 
hún sett sig inn í öll önnur mál sem 
snerta bæjarfélagið og á það eftir að 
reynast henni vel þegar hún tekur við 
sem bæjarstjóri.“

 Sigrún og Kristján Þór Júlíusson, fráfarandi bæjarstjóri á Akureyri.

Verknámið hjá Fujiya-
hótelkeðjunni í Japan 

var mér til dæmis mjög 
lærdómsríkt og gaman 

að dvelja í Japan 
í rúma sex mánuði.

fyrir Ferðamálaráð. Sigrún gekk til liðs við 
Sjálfstæðisflokkinn árið 2002, tók sæti í Bæj-
arstjórn Akureyrar sama ár. Hún situr jafn-
framt í bæjarráði, framkvæmdaráði, stjórn 
Fasteigna Akureyrarbæjar og er formaður 
stjórnar Akureyrarstofu. Sigrún tók við for-
mennsku í stjórn Iðnaðarsafnsins árið 2004 
og er varamaður í skólanefnd VMA.

Hún var skipuð af menntamálaráðherra 
í undirbúningsnefnd vegna 200 ára afmælis 
Jónasar Hallgrímssonar og skipuð í stjórn 
Atvinnuleysistryggingasjóðs 2005 og er vara-
maður í stjórn Vinnumálastofnunar frá sama 

S I G R Ú N  B J Ö R K  J A K O B S D Ó T T I R  Í  N Æ R M Y N D

„Ég kynntist Sigrúnu þegar við vorum í 
námi í hótelstjórnun í Sviss,“ segir Kristín 
Petersen sem starfar hjá fjármálasviði 
Marel. „Við Sigrún urðum fljótt góðar 
vinkonur og erum það enn í dag. Sigrún er 
mikill vinur vina sinna og fyrsta manneskja 
til að rétta fram hjálparhönd ef eitthvað 
bjátar á. Hún er sjálfstæð í hugsun og 
fljót að sjá kosti fólks og hikar ekki við að 
hrósa því fyrir það sem vel er gert en jafn-
framt er hún ófeimin við að benda fólki á 
það sem betur mætti fara.

Sigrún var afskaplega vinsæl meðal 
samnemanda sinna í hótelskólanum og 
ekki minnkuðu vinsældir hennar við það 
að hún kunni að blanda einstaklega góða 
margarítu. Hún var með blandara uppi á 
herbergi og var sífellt að gera tilraunir með 
drykkinn góða og var hún valin í árbók 
skólans sem sá nemandi sem líklegastur 
væri til að ná langt í starfi. 

Á heimavistinni giltu útivistareglur, ein 
þeirra gerði ráð fyrir að nemendur væru 
komnir upp á herbergi fyrir miðnætti á 
virkum dögum og húsinu læst. Brot á 
reglum var litið alvarlegum augum og 
væru nemendur uppvísir að þeim fengu 
þeir áminningu og heildareinkunnin var 
lækkuð. Við komumst fljótlega upp á lag 
með að skríða inn um glugga á vistinni ef 
við komum of seint heim og notuðum þá 
leið óspart. 

KRISTÍN PETERSEN:

„Við sluppum með skrekkinn“

Kristín Petersen, starfsmaður á fjármála-
sviði Marels.

tíma. Sigrún var formaður samstarfsnefndar 
um sameiningu Eyjafjarðar 2005. Hún er 
formaður stjórnar Sjónlistar – íslensku sjón-
listarverðlaunanna sem voru veitt á Akureyri 
í fyrsta skipti nú í september, og formaður 
stjórnar Amtmannssetursins á Möðruvöllum. 
Þrátt fyrir miklar annir lauk Sigrún námi í 
nútímafræðum frá Háskólanum á Akureyri 
árið 2001, og lauk stjórnunarnámi á vegum 
Eyþings og Símenntunar HA síðastliðið vor. 

Auk vinnunnar segist Sigrún hafa mörg 
áhugamál. ,,Ég hef áhuga á stjórnmálum, 
lífinu og tilverunni, listum og framandi 
menningarheimum auk þess sem ég les mjög 
mikið, bæði skáldsögur, ljóð og rit um 
félagsvísindi. Ég hef mjög gaman af að fara 
á skíði, í sund, út að ganga og svo kynntist 
ég golfíþróttinni í fyrra og á örugglega eftir 
að leggja rækt við hana í framtíðinni. Við 
hjónin eigum nokkra hesta en því miður 
er ég með grasofnæmi og get því ekki sinnt 
þeim eins og ég vildi. Við erum nokkuð sam-
stíga í okkar áhugamálum en setjum börnin í 
forgang og dundum okkur mikið saman. Við 
höfum bæði áhuga á matargerð og það eru 
reglulega matarboð með góðum vinum.“

Að sögn Sigrúnar blundar enn í henni 
löngun til að ferðast og þegar hún verður 
hætt að vinna segist hún ætla að finna gamla 
bakpokann og fara aftur á flakk. ,,Ég á til 
dæmis eftir að heimsækja Suður-Ameríku og 
Afríku og það bíður efri áranna – spurning 
hvort 600 krónurnar á dag dugi þá.“

Sigrún Björk Jakobsdóttir tekur við stöðu 
bæjarstjóra á Akureyri 9. janúar 2007. Hún 
segist vera mjög ánægð með störf fyrirrenn-
ara síns í starfi og ætla að halda áfram á sömu 
braut. ,,Það er óhjákvæmilegt annað en 
að áherslurnar breytist eitthvað, sérstaklega 
þegar kona tekur við af karlmanni.“

Hún segir að eins og staðan sé í dag hafi 
hún ekki í hyggju að snúa sér að lands-
málunum. ,,Ég hef mikinn áhuga á sveitar-
stjórnarmálum þar sem þau standa fólki 
nærri og skipta það máli. Akureyri býður 
upp á mörg spennandi tækifæri og við sem 
sitjum í bæjarstjórn ætlum að halda áfram á 
þeirri góðu braut sem mörkuð hefur verið. 
Ég hlakka mikið til að láta til mín taka í nýju 
starfi án þess að ég ætli að boða til neinnar 
byltingar.“

Einu sinni vorum við nokkur saman á 
leiðinni heim en stoppuðum á veitinga-
húsi og fengum okkur bjór eða léttvín. 
Klukkan var orðin tvö þegar við loksins 
komumst upp á vist og skriðum inn um 
gluggann. Um morguninn sáust greinileg 
merki um að einhverjir nemendur hefðu 
komið of seint og við lágum sterklega 
undir grun. Sigrún vaknaði fyrst og frétti 
að það ætti að taka okkur á teppið. Hún 
skellti sér því í sturtu, klæddi sig upp 
í dragt og háhæla skó og setti á sig 
rauðan varalit. Því næst heimsótti hún 
okkur hvert og eitt og ráðlagði að hafa 
okkur til. Herbragðið dugði og það trúði 
því enginn að þetta hefðum verið við 
þar sem við litum svo frísklega út. Við 
sluppum með skrekkinn.“

Þær þvældust eftir 
stúdentsprófið um Evrópu, 

Indland, Kína, Ástralíu, 
Nýja-Sjáland, Fídjíeyjar og 

Hawaí og að lokum um þver 
og endilöng Bandaríkin. 

Dvölin á Indlandi var 
mesta reynslan.

B A U G U R  Í  B R E T L A N D I

Gunnar Sigurðsson, framkvæmdastjóri Baugs Group í Bretlandi.

G
unnar Sigurðsson, framkvæmdastjóri Baugs 
Group í Bretlandi, er maður sem fæstir þekkja 
– en það er fyllsta ástæða til að leggja nafn hans 
á minnið. Hann er maðurinn á bak við stórsókn 
Baugs í Bretlandi og vinnur þess vegna mjög 

náið með Jóni Ásgeiri Jóhannessyni, forstjóra Baugs Group. 
Baugur kemur að fyrirtækjum í Bretlandi sem eru með veltu 
upp á 8,5 milljarða punda – eða um 1.100 milljarða króna.

Það mæddi mikið á Gunnari í nýafstöðnum kaupum 
Baugs og fleiri fjárfesta á bresku vöruhúsakeðjunni House of 
Fraser fyrir um 700 milljónir punda – eða um 91 milljarð 
króna. Baugur á 35% í fyrirtækinu og stýrði yfirtökunni.

Baugur hefur verið tíður gestur í breskum fjölmiðlum. 
Þegar kaupin á House of Fraser voru innsigluð var einmitt 
grein í dagblaðinu Independent um dag í lífi Gunnars Sig-
urðssonar. Þá má geta þess að Gunnar var nýlega ræðumaður í 
kvöldverði á vegum fjármálablaðsins Financial Times og ræddi 
þar um mikilvægi markaðssetningar í rekstri fyrirtækja.

Financial Times efnir reglulega til slíkra kvöldverða og 
leitar þá til þekktra manna úr  viðskiptalífinu til að tala. Einn 

af þeim sem hélt ræðu í umræddum kvöldverði með Gunnari 
var Stelios Haji-Ioanno, stofnandi og eigandi Easyjet.

Gunnar gerði markaðssetningu Iceland kjörbúðakeðj-
unnar að umræðuefni í kvöldverðinum, en í þeim búðum 
hefur orðið 20%  söluaukning undanfarna fimmtán mán-
uði. Iceland-keðjan er núna sú matarkeðja sem vex hraðast á 
markaðnum hér í Englandi.

Bank of Scotland, Barclays og Lloyds 
Undanfarin ár hefur Gunnar stýrt hverri yfirtöku Baugs á 
fætur annarri í Bretlandi. Big Food Group, stærsti samning-
urinn hingað til, var yfirtaka upp á 1,1 milljarð punda. En 
auk þess hefur Baugur fest kaup á minni fyrirtækjum eins og 
skartgripabúðunum Goldsmith og Mappin & Webb.

Hann er stór og samvalinn hópurinn sem kemur að 
samningagerðinni við kaup á stórfyrirtæki eins og House of 
Fraser. Það er að mörgu að hyggja. Það voru bankarnir Bank 
of Scotland og Glitnir sem fjármögnuðu kaupin að þessu 
sinni en Gunnar segir að  Baugur vinni með öllum íslensku 
bönkunum og nokkrum breskum bönkum, m.a. Bank of 

B A U G U R  Í  B R E T L A N D I

Nýlega yfirtók Baugur ásamt fleiri fjárfestum House 
of Fraser í Bretlandi á um 91 milljarð króna. Við þau 
kaup reyndi mjög á Gunnar Sigurðsson, en hann er 
maðurinn á bak við stórsókn Baugs í Bretlandi. 

GUNNAR SIGURÐSSON:

MAÐURINN
Á BAK VIÐ SÓKN 
BAUGS Í BRETLANDI

TEXTI: SIGRÚN DAVÍÐSDÓTTIR
MYNDIR: ÝMSIR

Scotland, Barclays og Lloyds. Best sé að dreifa viðskiptunum 
á nokkra banka.

Baugur á sem fyrr segir 35% í House of Fraser. Meðal 
annarra sem eiga í fyrirtækinu eru Don McCarthy sem 

verður stjórnarformaður félagsins. 
Hann var áður aðaleigandi Rubicon 
Retail sem nýverið var selt til Mosaic 
Fashion, eignarhaldsfélags sex tísku-
fyrirtækja og nokkurra skófyrirtækja 
í eigu Baugs. Þá er Stefan Cassar, 
nýr fjármálastjóri House of Fraser 
og fyrrum fjármálastjóri Rubicon 
Retail, í kaupendahópnum. Einnig 
má nefna FL Group, Kevin Stan-
ford, Bank of Scotland og skoska 

fjárfestinn Tom Hunter. Þetta er  samannjörvaður hópur sem 
hefur komið að fleiri enskum fjárfestingum Baugs.

„Þetta er þéttur og góður hópur sem hefur oft áður unnið 
saman og við þekkjumst vel,“ segir Gunnar. „Allir þessir fjár-
festar hafa til að bera mikla þekkingu, reynslu og víða sýn á 
verslunarrekstur. Þeir hafa því allir eitthvað fram að færa fyrir 
svona verkefni.“

Hvernig var fjármögnun kaupanna á House of Fraser 
háttað?
„Hún var með hefðbundnum hætti, skuldsett á móti rekstri 
og fasteignum sem House of Fraser á. Þetta félag á reyndar 
ekki mikið af fasteignum, ólíkt ýmsum öðrum fyrirtækjum 
sem við höfum keypt. Það er mikill styrkur í fasteignum og 
þær hafa líka gefið góð tækifæri til fjárfestinga.

Fjörutíu prósent af kaupverðinu er eigið fé en fjármögnun 
er síðan stillt af miðað við hvað sjóðstreymið þolir. Oft 
er skuldsetning við svona kaup þrisvar til fjórum sinnum 
„ebidta“. Við ætlum hins vegar að opna fjórar nýjar búðir 
á næstu árum. Þar sem við þurfum að leggja fé í að hressa 

upp á búðir í eigu félagsins stilltum við skuldirnar af þannig 
að reksturinn þoli þær örugglega – sem og frávik frá við-
skiptaáætlun okkar. 

Kaupverð hlutabréfanna var um 45 milljarðar króna og 
þegar skuldir og eignir eru reiknaðar með var verðið um 91 
milljarður króna. House of Fraser var almenningshlutafélag, 
stærsti eigandinn átti 4% þar til við keyptum 10% hlut í apríl 
á þessu ári. Eftir kaupin eigum við allt félagið sem nú hefur 
verið afskráð.“

Hvað er stórt teymi sem kemur að jafnviðamiklum samn-
ingum og kaupunum á House of Fraser og hvernig er 
vinnuferlið?
„Það er heljarstórt teymi. Það er byrjað að semja við stjórn 
félagsins um verð áður en bækurnar eru opnaðar. Bækurnar 
eru síðan skoðaðar, litið á fjárreiður, lífeyrissjóðsmál, skatta-
mál og markaðs- og samkeppnisstaðan skoðuð. Þegar kemur 
að því að skjalfesta samningana er komið að lögfræðingunum, 
bæði okkar lögfræðingum og lögfræðingum félagsins. Alls eru 
þetta meira en hundrað manns.

Við vinnum ekki alltaf með þeim sömu, samanber bank-
ana – en í þetta skiptið var það PriceWaterhouseCooper 
sem sá um áreiðanleikakönnun og lögfræðingarnir voru frá 
lögfræðistofunni Allen & Overy sem við höfum áður unnið 
með. Það er í allt stór hópur sem kemur að svona samningi og 
mjög jákvætt að menn hafi unnið saman áður.“

Hvaða breytingar ætlið þið að gera á rekstri House of Frasers?
„Félagið er þekkt nafn með ágæta stöðu, en veikleikinn er að 
það er svolítið þreytt að sjá – maður þarf ekki annað en að líta 
á búðina í Oxfordstræti, á milli Debenhams og John Lewis, 
til að sjá þreytumerkin. Það vantar meiri kraft. Við stefnum 
á að gera ímynd þess ferskari. Breskur hlutabréfamarkaður 
gerir kröfu um stöðuga söluaukningu sem getur leitt til 
skammtímasjónarmiða. Við getum hins vegar hugsað til 

B A U G U R  Í  B R E T L A N D I

Goldsmiths; úr og skartgripir.Karen Millen; tísku- og fataverslanir. Coast; tískufatnaður.

Við vinnum ekki alltaf með 
þeim sömu, samanber bankana 
– en í þetta skiptið var það 
PriceWaterhouseCooper sem 
sá um áreiðanleikakönnun 
og lögfræðingarnir voru frá 
lögfræðistofunni Allen & Overy.

lengri tíma, getum lagað ákveðna hluti, hreinsað út lager og 
lækkað kostnað.

Tækifærin eru mikil; félagið er með 61 búð í rekstri í 
húsrými upp á 500 þúsund fermetra. Rýmið er ekki vel nýtt 
og því er sala á hvern fermetra ekki eins góð og við teljum 
að hún geti verið. Ýmsar búðirnar eru ágætar, aðrar ekki 
– við ætlum að jafna standardinn. Markmiðið er að breyta 
ímynd búðanna og staðsetja þær á milli Harvey Nichols og 
Debenhams. Í House of Fraser langar okkar að koma inn með 
ný vörumerki, gjarnan meira af skandinavískum, evrópskum 
og jafnvel bandarískum merkjum.

Eitt af okkar markmiðum er að auka sölu á hvern fermetra. 
Debenhams er til dæmis með 20 prósent hærri sölu á fermetra 
en House of Fraser. Það eru því mikil tækifæri í þessum 
rekstri. Það er líka víða mikill kostnaður innan félagsins, við 
stefnum á að skera hann niður. Þetta á eftir að verða mikil 
vinna og taka sinn tíma, en við erum spenntir og sjáum í 
þessu mikil tækifæri. 

Okkur finnst almennt að það vanti ferskleika á búðargöt-
urnar hérna. Það eru alls staðar sömu vörumerkin – en þetta 
snýr einnig að okkur því við eigum orðið mörg af þessu 
merkjum!“

Þið setjið inn nýjan framkvæmdastjóra, John King. Hann hefur 
rifið upp Matalan-keðjuna sem selur ódýr föt. Hvað hefur hann 
til brunns að bera sem ykkur finnst akkur í?
„John hefur komið víða við, unnið hjá Marks & Spencer en 
líka í Bandaríkjunum. Hann hefur reynslu af smásölu, bæði 
rekstri og eins sem forstjóri skráðs ensks fyrirtækis. Reynsla 
hans styður mjög framkvæmdina á viðskiptaáætlun okkar.

Nú þegar fyrirtækið hefur verði afskráð er gott að það 
komi nýtt blóð í fyrirtækið með nýjum eigendum. Það er 
gott að sjá hlutina með nýjum augum. Við höfum mikla trú á 
John og álítum að hann og Don McCarthy stjórnarformaður 
verði gott teymi.“

Hver eru helstu sóknarfærin fyrir House of Fraser á breska 
markaðnum?
„Tækifærin liggja í því að hugmyndin að baki búðunum er 
ágæt, búðirnar í Glasgow og Manchester eru til dæmis ágætar 
en við ætlum að bæta við vörumerkjum og breyta áhersl-
unum. Eins og er fer mjög stórt svæði í búðunum undir 
heimilisvörur og mat, um 40% af rýminu, án þess það sé 
sérlega vel gert. Við stefnum á að draga úr þessum vörum, 
aukum þá vonandi sölu á hvern fermetra, og koma með meira 
af tískuvörum. 

Það liggja fyrir áætlanir um hverja búð og fjárfestingar í 
þeim. Nú ætlum við að athuga þessi mál innan frá og athuga 
hvernig þessum áætlunum verður best háttað. Við ætlum 
síðan að bæta við fjórum búðum á næstu þremur árum – þar 
bætast þá við um 40-50 þúsund fermetrar. Þetta kostar bæði 
vinnu og peninga.“

Hver er hugsunin á bak við starfsemi Baugs í Englandi?
„Hugsun Baugs er að fjárfesta í fyrirtækjum sem geta vaxið. 
Við erum ekki í daglegum rekstri fyrirtækja okkar, en komum 
inn með strategískan stuðning og fjármagn og vinnum náið 
með stjórnendum.

Við erum ekki „private equity“ félag, við erum strateg-
ískir hluthafar en skoðum vissulega líka möguleika á því að 
selja eftir einhvern tíma ef okkur finnst við vera búnir að ná 
fram því sem við ætluðum okkur. Að þessu leyti líkjumst við 
„private equity“ félagi – en miðað við slík félög vinnum við 
mjög ólíkt með fyrirtækjum okkar.

Nálgun okkar stafar auðvitað af sérstökum bakgrunni 
okkar sem hefur verið að reka búðir og þróa vörumerki á 
Íslandi og á Norðurlöndum. Við leitumst við að styðja við 
langtíma fjárfestingar, byggjum á vexti og uppbyggingu til 
lengri tíma en komum ekki aðeins inn til að tína ávextina, 
sem auðveldast er að ná í, og selja svo.“

„Okkar styrkur er að 
Jón Ásgeir er „einnar 
blaðsíðu“-stjórnandi; 
álítur að það skipti 
öllu máli að hafa 
réttu upplýsingarnar 
tiltækar og trúir á 
einfaldleika í rekstri.“

House of Fraser; tísku- og fataverslanir.Hamleys; leikföng.

Þið hafið líka augun á litlum fyrirtækjum, sérstaklega tískufyrir-
tækjum. Hvernig nýtið þið ykkur þær fjárfestingar?
„Já, við höfum fjárfest í nokkrum litlum tískufyrirtækjum 
sem eru í spennandi þróun. Við vinnum með hönnuðinum 
Matthew Williamson sem er með búð á Brutonstræti, eigum 
stóran hlut í hans fyrirtæki. Önnur fyrirtæki eru PPQ sem 
hefur nýlega opnað búð á Conduitstræti og svo Criminal 
Clothing sem er með búð í Covent Garden. Einnig höfum 
við verið að vinna með þekktum íslenskum hönnuðum eins 
og Steinunni Sigurðardóttur.

Við höfum áhuga á að setja ný en lítil merki inn í House 
of Fraser til að hressa upp á yfirbragðið. Um leið gefum við 
litlum fyrirtækjum tækifæri til að þróast.“

Hver er markhópur House of Fraser?
„Núna er einbeitingin á yngri en 35 ára, en deildaskiptar 
búðir höfða betur til þeirra sem eru 35 ára og eldri. Við 

höldum áfram að höfða til yngri hópsins en höfum líka í huga 
að bæta þjónustuna við eldri markhópinn sem hefur tapast 
undanfarin ár. Vöruúrvalið í heimilisdeildunum er núna 
meira fyrir eldri hópinn –  en salan er ekki nógu góð svo að 
þar er tækifæri til að gera betur.“

Hver er stefna ykkar hjá Baugi varðandi netverslanir?
„Við álítum að það liggi gríðarleg tækifæri fyrir okkur í 
netverslun og hjá okkur er mikil vinna í gangi til að ryðja 
okkur til rúms á þessu sviði. Eftir um 2-3 ár stefnum við á 
að tíu prósent heildarsölunnar komi frá netverslun eða um 1 
milljarður punda.“

Álíturðu að netverslun sé viðbót við hefðbundnar verslanir eða 
tekur hún frá þeim?
„Hún er að miklu leyti viðbót þó að hún taki kannski eitthvað 
frá hinum, en við óttumst netverslunina allavega ekki, heldur 
sjáum í henni mikil tækifæri fyrir okkur.“
 
Hvernig er að reka verslanir hér í Englandi þar sem innkaup er 
viðurkennd dægrastytting og skemmtun?
„Það er rétt að verslun er stór hluti í lífi fólks hér og þess 
vegna nýtur smásölugeirinn líka mikillar athygli í viðskipta-
lífinu. Stór hluti af viðskiptaumfjöllun dagblaðanna snýst 
um smásöluverslun. Það skapar reyndar líka mikla pressu 
á verslanir að skila góðum árangri en um leið líka pressu á 
skammtímaárangur. Iceland er gott dæmi um verslun sem 
lét undan slíkri pressu, fylgdi kolrangri strategíu en gat ekki 
snúið við því að þá vekur það neikvæða athygli. Að þessu leyti 
er öðruvísi að reka fyrirtæki sem er ekki skráð á markað, þá er 
auðveldara að hugsa til langs tíma.“

Baugur hefur sannarlega ekki hikað við að kaupa búðir sem 
eru þekkt nöfn hér í Englandi. Er athyglissýki stefna hjá ykkur?
„Nei, við erum alls ekki athyglissjúkir, en við erum heldur 
ekkert að forðast athygli. Við leitum að spennandi fyr-
irtækjum með góðum stjórnendum og hingað til hefur tekist 
vel að finna spennandi fyrirtæki. 

Síðan Baugur kom inn á enska markaðinn fyrir fimm 
árum hefur umfjöllunin um okkur verið allt í senn góð, 
jákvæð og mikil. Við höfum verið virkustu fjárfestarnir á 
enska smásölumarkaðnum og markaðurinn hefur áttað sig á 
hverjir við erum og lært að meta okkur sem alvörufjárfesta. 
Um leið hefur umfjöllunin um okkur batnað enn frekar, 
styrkst og aukist svo að ég get ekki sagt annað en umfjöllunin 
um Baug sé bæði góð og jákvæð.“

Talandi um umfjöllun: Hver er skoðun þín á umfjöllun Ekstr-
ablaðsins danska um íslensku fyrirtækin í Danmörku?
„Hún hefur verið ótrúleg! Menn með penna geta auðvitað 
skrifað hvað sem er en standardinn hefur sannarlega ekki 

verið hár. Skrifin hafa engin áhrif hér í Englandi – ég þekki 
Danmörku ekki nógu vel til að dæma um áhrifin en get 
ímyndað mér að staða blaðsins þar sé ámóta og The Sun hér. 
Það sem það blað skrifar nýtur ekki mikils trúverðugleika. 
Menn verða bara að huga að hvaðan þetta kemur, minnir 
mig á sögu um körfuboltakappann Michael Jordan sem eitt-
hvert kjaftablaðið sagði að hefði staðið í veðmálum og tapað 
hundruðum þúsunda dollara. Svar hans var bara „Consider 
the source!“.“

Víkjum að öðrum umsvifum Baugs hér í Englandi: Kaupin á 
Big Food Group í febrúar 2005 voru stærstu kaupin fram að 
því. Þið skiptuð fyrirtækinu upp – hver hefur árangurinn af 
þessum kaupum verið?
„Við tókum Big Food Group af markaði og skiptum fyrirtæk-
inu í fjögur fyrirtæki: Iceland, Booker, Woodward og fast-
eignafyrirtæki. Árangurinn í öllum fyrirtækjunum hafði áður 
verið heldur dapurlegur. Iceland var í krísu, Booker fékk litla 
athygli innan fyrirtækisins og forstjóri þess hafði sagt að Boo-
ker væri eins og risastórt olíuskip með pínulitlu gati svo það 
hlyti að sökkva á endanum. Woodward – sem selur ferskan og 
tilbúinn mat á veitingastaði, í skóla og aðrar stofnanir – var 
í vexti og sú vaxtarsaga var notuð til að sýna vöxt í Big Food 
Group. Ástandið var sannarlega ekki frábært.

Með því að skipta fyrirtækinu upp hleyptum við krafti 
í hverja einingu. Árangurinn í Iceland er augljósastur. Við 
fengum Malcolm Walker, sem hafði stjórnað því þegar það 
naut velgengni, til að taka aftur við rekstrinum. Við snerum 
okkur aftur að grunninum – viðskiptavinirnir hafa klárlega 
sýnt áhuga og þeim hefur fjölgað mikið.

Það var þessi saga sem ég rakti í kynningunni um mark-
aðsmálin hjá Financial Times um daginn. Stefnan hafði verið 
frosinn matur, en sú viðmiðun hafði breyst yfir í tilbúinn og 
ferskan mat með skelfilegum afleiðingum. Nú erum við að 
koma Iceland þangað sem keðjan var upphaflega, einblínum á 
frosinn mat og þá gott úrval. Um leið og við tókum aftur upp 
gömlu grunnhugmyndina höfum við auglýst mikið, verið 
með sjónvarpsauglýsingar og þetta hefur svínvirkað. Und-
anfarna fimmtán mánuði hefur söluaukningin verið 20% og 
þar með er hún orðin sú keðja sem hér hefur vaxið mest.

Booker er heildverslanakeðja og sá sem rekur hana er 
Charles Wilson, fyrrum aðstoðarforstjóri Marks & Spencer. 
Fyrir fimmtán mánuðum var þetta ein versta keðjan af þessu 
tagi, nú er þetta ein sú besta. Charles er stjórnandi á heims-
mælikvarða og hefur náð að bæta reksturinn verulega svo að 
keðjan er farin að sýna söluvöxt.

Woodward er þriðja stærsta fyrirtækið í Bretlandi á sviði 
matsöluvöru, meðal annars til mötuneyta, veitingahúsa og 
skóla. Velgengnin hefur verið aukin með meiri hagkvæmni. 
Nýlega var gengið frá kaupum Woodward á DBC Foodser-

vice sem tvöfaldar veltu félagsins og þar að auki náði félagið 
samningum um matsölu til hersins.

Kaupin á Big Food Group námu 1,1 milljarði punda og 
þau voru bæði stór og áhættusöm en með bestu stjórnendum 
sem völ var á og góðri viðskiptaáætlun hefur árangurinn orðið 
góður.“

 
Nú er jólavertíðin framundan – hversu þungt vegur jólaversl-
unin í rekstrinum?
„Jólaverslunin vegur þungt bæði í House 
of Fraser og öðrum verslunum okkar 
– um helmingur af hagnaði ársins hjá 
okkur kemur af jólaversluninni. Sama á 
við um aðra hér. Það þarf sterkar taugar 
og maga til að takast á við þennan tíma. 
Allt þarf að líta vel út; hillurnar verða 
að vera fullar og einbeitingin á þjón-
ustunni. En við höfum mikla reynslu í 
þessum efnum og kvíðum engu.“

Hvernig heldurðu að þróun kaupmáttar 
verði í Englandi næstu árin?
„Það er erfitt að segja en framtíðin 
verður örugglega erfiðari en undanfarnir 
24 mánuðir. Vextir hafa verið að hækka 
og það setur pressu á neytendur. Þetta verður án efa erfitt ár 
í smásölunni og þá skilur á milli þeirra, sem þekkja sína við-
skiptavini og þjóna þeim, og svo hinna. 

GUNNAR SIGURÐSSON
Gunnar Sigurðsson er fæddur 1969. 
Hann hefur starfað hjá Baugi undan-
farin fjögur ár, var þar áður fjögur ár 
hjá Íslandsbanka. Hann bjó áður í 
Bandaríkjunum, vann þá hjá First Chicago 
bankanum sem hefur síðan sameinast   
JP Morgan bankanum. 

Gunnar flutti til Bandaríkjanna árið 
1991 til að fara í nám í Suður-Alabama, 
en lauk síðan meistaragráðu frá Penn 

State háskólanum í Pennsylvaníu.
Helsta áhugamál Gunnars er golf. Hann var um tíma í lands-

liðinu í golfi en spilar nú með fjölskyldunni. Íþróttir eru almennt 
áhugamál hans, ekki síst fótbolti, og deilir þeim áhuga með 
sonum sínum, Friðriki Þór sem er 14 ára og Jakobi Þór sem er 
10 ára. Kona Gunnars er Jónína Waagfjörð sjúkraþjálfari sem er 
um þessar mundir að ljúka meistaragráðu í heilsuhagfræði frá 
London School of Economics. 

Gunnar 
Sigurðsson.

Gunnar var nýlega 
ræðumaður í kvöldverði 
á vegum fjármálablaðsins 
Financial Times og 
ræddi þar um mikilvægi 
markaðssetningar í 
rekstri fyrirtækja. Annar 
ræðumaður þetta kvöld 
var Stelios Haji-Ioanno, 
stofnandi og eigandi 
Easyjet.

Það verður áfram gríðarleg samkeppni um hvert pund 
neytenda, ekki síst af því að verslunarrými hér er líka að 
aukast. Þá skiptir máli að vera með góð vörumerki og góða 
stjórnendur sem hafa góðar viðskiptahugmyndir.“

Á Íslandi hefur formúlan í Bónus verið góð upplýsingatækni, 
frábært verslunarkerfi, lágt vöruverð og snerpa í samkeppninni. 
Hefur ykkur tekist að koma þessari formúlu inn í búðirnar 
ykkar í Bretlandi?
„Okkur hefur tekist það mjög vel, en í rekstrinum hér er 
reyndar lágt vöruverð aðeins viðmiðun okkar í Iceland-keðj-

unni og MK One. 
Okkar styrkur er að Jón Ásgeir er 

„einnar blaðsíðu“-stjórnandi; álítur að 
það skipti öllu máli að hafa réttu upp-
lýsingarnar tiltækar og trúir á einfald-
leika í rekstri. Þá skiptir miklu að 
hafa gott upplýsingaflæði um það sem 
skiptir máli.

Sem dæmi má nefna að þegar við 
tókum yfir Big Food Group fékk 
stjórnin í hendurnar 170 blaðsíðna 
skýrslu sem enginn lauk við að lesa, 
auk þess sem þurfti fjölda manns til að 
vinna skýrsluna. Í dag er þessi skýrsla 
25 blaðsíður, það á ekki að taka lengri 

tíma en 45 mínútur að fara í gegnum hana og allar lyk-
ilupplýsingar á einu blaði svo maður sér strax það sem máli 
skiptir. Þegar við gerum viðskiptaáætlun setjum við líka allar 
lykilupplýsingar á eina síðu svo að þar komi fram allt sem 
maður þarf að vita.

Upplýsingatæknin hjá Högum er fyrirmynd okkar og við 
vinnum að því að koma því inn hjá okkur hér. Við förum 
heim til Íslands með stjórnendur í fyrirtækjum okkar hér 
úti til að sýna þeim hvernig þetta lítur út í raun og það 
hefur orðið þeim til góðs að sjá hvernig við gerum þar og þá 
hverju við viljum ná fram hér. Jafnvel reyndir menn verða 
mjög hrifnir af framkvæmdinni í verslunum okkar heima. 
Það er mikill munur á standördum hér og heima. Við viljum 
koma því, sem tíðkast heima, á hér því að okkur finnst það 
algjörlega á heimsmælikvarða.“

Hvernig er samstarfi ykkar Jóns Ásgeirs háttað?
„Við höfum þekkst lengi, vorum saman í Verslunarskólanum 
á sínum tíma. Meðan ég vann hjá Íslandsbanka kom ég að 
verkefnum Baugs hér, fyrst Arcadia-verkefninu svo að ég hef 
verið tengdur enskum verkefnum Baugs frá upphafi þó að 
það hafi verið í annarri stöðu framan af.

Við tölum saman á hverjum degi – umsvif Baugs eru orðin 
viðamikil, bæði á Íslandi, Englandi og í Danmörku, svo að 
Jón Ásgeir er mikið á ferðinni. Það eru líka mikil tölvupósts-

samskipti okkar á milli. Hann er með í öllu sem við gerum en 
það má ekki gleyma að Baugur er ekki stórt fyrirtæki í sjálfu 
sér, bara 35 manns sem vinna hjá fyrirtækinu, þó verkefnin 
séu stór.“
 
Nú er verið að selja Wyndeham, prentfyrirtæki sem Dagsbrún 
keypti í mars, og þar á Baugur hlut í. Var þetta fyrsta skrefið 
inn á fjölmiðlamarkaðinn hér sem síðan tókst ekki?
„Þar sem Baugur á aðeins hlut í Dagsbrún tengist þessi 
sala okkur ekki beint. Okkar fókus hér er smásala. Baugur 
stefnir ekki að því að verða fjölmiðlafyrirtæki hér í náinni 
framtíð – en hver veit hvað verður? Núið hjá okkur snýst um 
smásölu og fasteignir því að það gerum við vel eins og dæmin 
sanna.“

Baugur í Englandi missti af því að vera með í kaupunum á 
Somerfield vegna málaferla gegn nokkrum eigendum Baugs 
á Íslandi. Hvernig horfir við þér nú að hafa misst af þessum 
samningi? Var þetta óheppilegt hliðarspor eða eru áhrifin meiri?
„Þetta var auðvitað ekki sú niðurstaða sem við vonuðumst 
eftir og varð hliðarspor af því að við komumst ekki alla leið, 
en við högnuðumst um fjóra milljarða króna á sölu hlutabréf-
anna sem var auðvitað sárabót. 

Þetta varð enginn varanlegur hnekkir fyrir okkur, en var 
sannarlega óheppilegt því að það hafði farið gríðarleg vinna 
í aðdraganda kaupanna. Auðvitað hefðum við fengið mun 
meira ef við hefðum getað verið með í sjálfum kaupunum, en 
við erum ekki í því að spá í „ef“ og „hefði“. Þessi málalok eru 
þó auðvitað dæmi um hvernig dómsmálin hafa skaðað okkur 
þó að við græddum á sölunni.

Verða málaferli í kjölfar þessa?
„Það er ekki mitt að ákveða, ég veit ekki hvað verður. Ef við 
hugsum okkur Baug sem fótboltalið þá er ég í sókninni, aðrir 
sjá um aðra þætti.

Það er auðvitað með ólíkindum hvað félaginu hefur 
tekist á undanförnum árum miðað við allt áreitið sem við 
höfum orðið fyrir – og árangurinn er því að þakka að það 
eru gríðarlega öflugir aðilar sem standa að fyrirtækinu. Það 
sem hefur gert okkur kleift að verða það sem við erum er 
þessi öflugi hópur sem einbeitir sér að því sem við erum 
góðir í.“

Hvar sérðu Baug fyrir þér eftir um fimm ár?
„Þetta er erfið spurning því að fyrir bara tveimur árum gat 
enginn gert sér í hugarlund það sem við erum núna búnir 
að ná. Markmiðið á næstu árum er að einbeita okkur að 
þeirri stefnu sem við höfum þegar sett: við sjáum fyrir okkur 
að hjá Baugi Group muni smásalan vega 60-70 prósent, 
fasteignir 20 prósent og annað, þar á meðal fjölmiðlun, 
10-15%.“

Viðskiptahugmynd 
Baugs í Bretlandi er að 
fjárfesta í fyrirtækjum 
sem geta vaxið. Við 
erum ekki í daglegum 
rekstri fyrirtækja okkar, 
en komum inn með 
strategískan stuðning og 
fjármagn og vinnum náið 
með stjórnendum.

BÆJARSTJÓRA
HRINGEKJAN

TEXTI: SIGURÐUR BOGI SÆVARSSON

Bæjarstjórar koma og fara. Til tíðinda hefur dregið í tveimur stórum bæjarfélögum að 
undanförnu, Akureyri og Árborg. Kristján Þór Júlíusson hættir sem bæjarstjóri á Akureyri 
í byrjun janúar og Stefanía Katrín Karlsdóttir hefur látið af störfum í Árborg. Þá rifjum 
við upp hvaða bæjarstjórar hættu sl. vor og hverjir tók við af þeim.

Kristján Þór Júlíusson hættir sem bæjarstjóri á Akureyri í janúar og stefnir á þing.

Sigrún Björk Jakobsdóttir, nýr 
bæjarstjóri á Akureyri.

Ragnheiður Hergeirsdóttir, nýr 
bæjarstjóri í Árborg.



F R J Á L S  V E R S L U N  •  1 0 .  T B L .  2 0 0 6    55

K
ristján Þór Júlíusson lætur um komandi áramót af starfi 
bæjarstjóra á Akureyri og er kominn í landsmálapólitík-
ina. Í prófkjöri Sjálfstæðisflokksins í Norðausturkjördæmi 
á dögunum náði hann efsti sæti og leiðir framboðslista 

flokksins í alþingiskosningum á vori komanda. Við starfi bæjarstjóra 
í höfuðstað Norðurlands tekur Sigrún Björk Jakobsdóttir, sem verið 
hefur bæjarfulltrúi frá árinu 2002. Afar margir stjórnmálamenn í 
tímans rás hafa fetað sama veg og Akureyringurinn Kristján Þór gerir 
nú, það er helga sig sveitarstjórnarmálum í upphafi ferils síns en færa 
sig í fyllingu tímans yfir á svið landsmálanna. Í þessu sambandi er 
nærtækast að nefna Davíð Oddsson sem var borgarstjóri í tæp tíu ár, 
uns hann var kjörinn formaður Sjálfstæðisflokksins og varð forsæt-
isráðherra í kjölfarið. 

Reynsluboltar á flakki Rekstrarþekking, útsjónarsemi, stjórn-
unarhæfileikar, hæfni í mannlegum samskiptum og að vera á réttum 
stað í pólitík. Eitthvað í þessa veru eru þær kröfur sem gerðar eru til 
bæjar- og sveitarstjóra, þó að ekki sé til nákvæm forskrift um æskilega 
hæfileika þeirra sem takast þessi störf á hendur. Margir telja sig kall-
aða þótt fáir séu útvaldir, ekki síst nú þegar sveitarfélögum í land-
inu fækkar með hverju árinu sem líður. Þótt starfsöryggi bæjar- og 
sveitarstjóra sé ekki ýkja mikið, eru störfin samt afar eftirsótt eins og 
fjöldi umsækjenda um þau sýnir best og eins umræður - ef ekki deilur 
- um kosti og lesti þess sem ráðinn er. Í sumum sveitarfélögum bjóða 
flokkarnir líka fram sérstök bæjarstjóraefni, svo Gunnar I. Birgisson í 
Kópavogi, Árna Sigfússon í Reykjanesbæ og Lúðvík Geirsson í Hafn-
arfirði, svo einhverjir séu nefndir.

Eftir bæjar- og sveitarstjórnarkosningar fer alltaf af stað næsta sér-
stök hringekja. Nýir kandídatar sjást í sætum bæjar- og sveitarstjóra 
og reynsluboltar á þessu sviði flakki landshorna á milli. Sumir eru 
merktir ákveðnum stjórnmálaflokkum og eru ráðnir til starfa eða 

missa embætti sín eftir því hvernig pólitískir vindar blása og mál 
skipast við myndun meirihluta í bæjarstjórn á hverjum stað. Meðal 
bæjar- og sveitarstjóra á nýhöfnu kjörtímabili eru fjölmargir nýliðar, 
en aðrir sitja áfram eða hafa fært sig um set. Svo eru líka hinir sem 
eru horfnir af sviðinu. En hvað varð um þá? Förum í hringferð um 
landið og könnum hvað varð um bæjarstjórana sem hættu og kynn-
umst sömuleiðis nýliðunum.

Vesturland Á Akranesi náðu sjálfstæðismenn og frjálslyndir saman 
um meirihlutasamstarf í bæjarstjórn, eftir að meirihluti Framsóknar-
flokks og Samfylkingar féll. Eins og sjálfstæðismenn á Skipaskaga 
boðuðu fyrir kosningar var Gísli S. Einarsson, áður þingmaður krata, 
ráðinn bæjarstjóri, en starfinu gegndi áður framsóknarmaðurinn 
Guðmundur Páll Jónsson, nú aðstoðarmaður Magnúsar Stefánssonar 
félagsmálaráðherra. 

Í Grundarfirði lét Björg Ágústsdóttir af starfi bæjarstjóra eftir að 
hafa gegnt því frá 1995. Hún hefur ráðið sig til starfa hjá ráðgjafa-
fyrirtækinu Alta sem hefur starfsstöð í Grundarfirði jafnframt því 
að vera í námi. Í stað Bjargar var ráðinn Guðmundur Ingi Gunn-
laugsson, áður sveitarstjóri í Rangárþingi ytra. 

Í Dalabyggð tók Gunnólfur Lárusson við sveitarstjórastarfinu, en 
forveri hans var Haraldur Líndal Haraldsson, nú framkvæmdastjóri 
hjá Nýsi hf.

Vestfirðir Í Reykhólasveit var Óskar Steingrímsson ráðinn í starf 
framkvæmdastjóra sveitarfélagsins í stað Einars Arnar Thorlacius, 
sem varð sveitarstjóri í Hvalfjarðarsveit.

Í Vesturbyggð, sem nær yfir Patreksfjörð, Bíldudal og nærsveitir, 
urðu breytingar. Nýr meirihlutalisti Samstöðu, bræðingur vinstri 
manna og fleiri, tók við stjórn mála og réð Ragnar Jörundsson sem 
bæjarstjóra, en hann var áður sveitarstjóri Hríseyinga.

B Æ J A R S T J Ó R A H R I N G E K J A N

Hafnarfjarðarkratinn Tryggvi Harðarson er 
kominn suður eftir fjögur ár í bæjarstjórastóli 
á Seyðisfirði.  

Steinunn Valdís Óskarsdóttir fyrrverandi borgarstjóri skipar fjórða sætið á lista Samfylkingar 
í öðru Reykjavíkurkjördæmanna í vor. Úr borgarstjórastól á þing er þekkt ferli.

Á Tálknafirði lét Már Erlingsson af starfi sveitarstjóra og gerðist 
innkaupastjóri Skeljungs. Eyrún Ingibjörg Sigþórsdóttir viðskipta-
fræðingur, sem jafnframt er oddviti sveitarstjórnar á Tálknafirði, tók 
við starfi Más.

Helstu tíðindin á Vestfjörðum voru annars að Sjálfstæðisflokkur, 
sem lengi hefur stjórnað málum í Bolungarvík, missti þar meiri-
hluta sinn. Afl til áhrifa og Bæjarmálafélag Bolungarvíkur stjórna nú 
málum í Víkinni og réðu Grím Atlason þroskaþjálfa sem bæjarstjóra. 
Einar Pétursson, sem var bæjarstjóri á síðasta kjörtímabili, starfar í 
dag hjá verktakafyrirtækinu KNH á Ísafirði. 

Norðurland vestra Á Norðurlandi vestra urðu þær breytingar að 
meirihluti VG og sjálfstæðismanna í Skagafirði féll. Samfylking 
og Framsókn náðu völdum og réðu sem sveitarstjóra Guðmund 
Guðlaugsson, sem áður var bæjarstjóri í Vesturbyggð og þar áður 
á Siglufirði. Sveitarstjóri Skagfirðinga á síðasta kjörtímabili, Ársæll 
Guðmundsson, sem kom úr röðum VG, hætti pólitískum afskipum 
og var á dögunum ráðinn skólameistari nýs framhaldsskóla í Borg-
arfirði sem heimamenn þar eru að koma á laggirnar.

Norðurland eystra Undir lok síðasta kjörtímabils samþykktu íbúar 
á Siglufirði og Ólafsfirði sameiningu sveitarfélaganna enda verður 
aðeins örstutt milli þessara tveggja kaupstaða á norðanverðum 
Tröllaskaga þegar Héðinsfjarðargöng verða komin í gagnið. Þórir 
Örn Þórsson var ráðinn bæjarstjóri í hinu nýja sveitarfélagi, sem ber 
nafnið Fjallabyggð. Á síðasta kjörtímabili var Runólfur Birgisson 
bæjarstjóri Siglfirðinga og Stefanía Traustadóttir stýrði málum í 
Ólafsfirði. Þau hafa nú bæði horfið til annarra starfa. Stefanía er sér-
fræðingur í félagsmálaráðuneyti og Runólfur „…er fluttur á mölina 
eins og hinir og er að líta í kringum mig eftir starfi,“ eins og hann 
komst að orði.

Eftir kosningarnar í Dalvíkurbæ í vor tóku Framsókn og óháðir sig 
saman um myndun meirihluta. Svanfríður Inga Jónasdóttir, fyrrver-
andi alþingismaður, er bæjarstjóri fyrir hönd óháðra fram til 2008 en 
þá munu framsóknarmenn taka við keflinu. „Ég hef verið í ýmsum 
tímabundnum verkefnum undanfarið,“ segir Valdimar Bragason sem 

var bæjarstjóri á síðasta kjörtímabili en starfinu gegndi hann einnig 
1974 til 1982.

Á Akureyri sömdu Sjálfstæðisflokkur og Samfylking um meiri-
hlutasamstarf á þann veg að fulltrúi hinna fyrrnefndu verður bæj-
arstjóri fyrstu þrjú ár kjörtímabilsins. Kristján Þór Júlíusson, sem 
hefur verið bæjarstjóri síðan 1998, lætur af starfinu nú um áramót 
sem að framan greindi. Þá tekur Sigrún Björk Jakobsdóttir við og 
verður bæjarstjóri til 2009, þegar Hermann Jón Tómasson samfylk-
ingarmaður tekur við.

Í Þingeyjarsveit, sem spannar Reykjadal, Ljósavatnshrepp og fleiri 
byggðir, lét Jóhann Guðni Reynisson af starfi sveitarstjóra og snéri sér 
að húsasmíði. Í hans stað var ráðinn Sigbjörn Gunnarsson, fyrrver-
andi alþingismaður, sem áður hafði verið sveitarstjóri í Mývatnssveit 
í tæpan áratug.

Með sameiningu sveitarfélaga í Þingeyjarsýslu varð til Norð-
urþing, sem nær frá Laxá í Aðaldal austur á Melrakkasléttu. Meiri-
hluti framsóknar- og sjálfstæðismanna þar réð Berg Elías Ágústs-
son, áður bæjarstjóra í Vestmannaeyjum, sem framkvæmdastjóra 
sveitarfélagsins. Af störfum létu Reinhard Reynisson, bæjarstjóri 
á Húsavík, sem nú er í mastersnámi við Háskólann á Bifröst, 
Elvar Árni Lund, áður sveitarstjóri í Öxarfjarðarhreppi, vinnur við 
umboðssölu á sjávarafurðum hjá Íspólum ehf. og Guðný Hrund 
Karlsdóttir á Raufarhöfn er komin til starfa hjá hugbúnaðarfyr-
irtækinu Maritech.

Austurland Á Seyðisfirði féll meirihluti vinstri manna og Hafn-
arfjarðarkratinn Tryggvi Harðarson lét af starfi bæjarstjóra. „Ég hef 
undanfarið verið í ýmsu viðskiptastússi og byggi þar á tengslum 
mínum við Kína, enda menntaður þar. Er ekki í neinu föstu starfi en 
er að líta í kringum mig,“ sagði Tryggvi sem fluttur er aftur í Hafn-
arfjörð og mun skipa 6. sæti á lista Samfylkingar í Suðvesturkjördæmi 
á vori komanda. Í stað Tryggva sem bæjarstjóri eystra var ráðinn 
Ólafur H. Sigurðsson skólastjóri í Neskaupsstað sem gegndi starfinu 
raunar einnig 1998 til 2002. 

Í Fjarðabyggð lét Guðmundur Bjarnason af starfi bæjarstjóra eftir 
sextán ára setu og sagðist í blaðaviðtali ætla „í langt og gott frí“ nú 

Björg Ágústsdóttir. Hætt 
eftir ellefu ár í Grundarfir›i.

Bergur Elías Ágústsson. 
Eyjama›urinn fór á Húsavík.

Orri Hlö›versson. 
Úr Hverager›i til Frumherja hf.

Oddn‡ G. Har›ardóttir. 
N‡r bæjarstjóri í Gar›inum.

þegar hann væri laus frá önnum og skyldum. Bæjarstjórn Fjarðalista 
og Framsóknarflokks réð Helgu Jónsdóttur sem bæjarstjóra, en hún 
á að baki langan feril m.a. sem borgarritari.

Á Breiðdalsvík, þar sem Á-listi áhugafólks um framtíð Breiðdals 
var sjálfkjörinn, tók oddviti listans, Páll Baldursson sagnfræðingur, 
við starfi sveitarstjóra af Sigfríði Þorsteinsdóttur. Hún er nú sveit-
arstjóri Grímsnes- og Grafningshrepps í Árnessýslu, en fyrr á árunum 
var hún bæjarfulltrúi á Akureyri fyrir Kvennalistann og síðar Fram-
sókn. 

Bæjarstjóri Hornfirðinga, Albert Eymundsson, hætti afskiptum af 
stjórnmálum, eftir að hafa verið felldur í prófkjöri sjálfstæðismanna 
í sveitarfélaginu. Albert  er  nú forstöðumaður Félags- og skólaþjón-
ustu Snæfellinga. Núverandi bæjarstjóri á Hornafirði er sá yngsti á 
landinu, Hjalti Þór Vignisson stjórnmálafræðingur, 28 ára.

Suðurland Valgeir Jens Guðmundsson tók í sumar við starfi sveit-
arstjóra Skaftárhrepps, sem spannar Kirkjubæjarklaustur og næstu 
byggðir. Gunnsteinn R. Ómarsson, sem gegndi starfinu áður, flutti 
til Danmerkur og fór í framhaldsnám. 

Í Vestmannaeyjum tók Elliði Vignisson framhaldsskólakennari við 
starfi bæjarstjóra og kom í stað Bergs Elíasar Ágústssonar sem réðst til 
starfa í Norðurþingi sem fyrr segir.  

Í Rangárþingi eystra, sem nær yfir Hvolsvöll og næstu byggðir, 
varð Unnur Brá Konráðsdóttir sveitarstjóri, en hún er jafnframt odd-
viti sjálfstæðismanna í héraðinu. Sveitarstjórinn sem var, Ágúst Ingi 
Ólafsson, er nú skrifstofustjóri sveitarfélagsins.

Í Rangárþingi ytra var Örn Þórðarson, starfsmaður hjá Atvinnuþró-
unarfélagi Suðurnesja, ráðinn í starf sveitarstjóra, en Guðmundur 
Ingi Gunnlaugsson tók sem fyrr segir við starfi bæjarstjóra í Grund-
arfirði.

Einar G. Njálsson lét af starfi bæjarstjóra í Árborg í vor og við tók 
Stefanía Katrín Karlsdóttir, áður rektor Tækniháskóla Íslands. Einar 
hefur verið bæjarstjóri í alls sextán ár. Fyrst átta ár á Húsavík og svo 
sín fjögur árin hvor, fyrst í Grindavík og síðar Árborg. Meirihluti 
Sjálfstæðis- og Framsóknarflokks í Árborg sprakk í byrjun mánaðar-
ins og þá lét Stefanía af störfum, en nýr bæjarstjóri meirihluta VG, 

Framsóknar og Samfylkingar er Ragnheiður Hergeirsdóttir sem jafn-
framt er bæjarfulltrúi síðastnefnda flokksins 

Í Skeiða- og Gnúpverjahreppi í uppsveitum Árnessýslu lét Ingunn 
Guðmundsdóttir af starfi sveitarstjóra og er nú í stjórnunarnámi við 
Háskólann í Reykjavík. Sigurður Jónsson, áður bæjarstjóri í Garði, 
var ráðinn í hennar stað. Í neðanverðri sýslunni, þar sem þrjú sveit-
arfélög voru sameinuð í Flóahrepp, varð sveitarstjóri Margrét Sigurð-
ardóttir eftir að hafa áður gegnt sambærilegu starfi í Grímsnes- og 
Grafningshreppi. 

Þá tók Aldís Hafsteinsdóttir við starfi bæjarstjóra í Hveragerði, en 
hún er jafnframt oddviti lista Sjálfstæðisflokksins sem náði meirihluta 
í bæjarstjórn. Af störfum lét Orri Hlöðversson sem var ráðinn  fram-
kvæmdastjóri Frumherja hf.

Reykjanes Í Garði komst nýr meirihluti til valda, Listi nýrra tíma, 
og tók oddviti hans, Oddný G. Harðardóttir, við bæjarstjórastarfi. 
Sigurður Jónsson hvarf til starfa í uppsveitum Árnessýslu sem fyrr 
segir. Í Vogum á Vatnsleysuströnd tók við starfi bæjarstjóra Róbert 
Ragnarsson, áður sérfræðingur í félagsmálaráðuneytinu, en Jóhanna 
Reynisdóttir, sem hafði verið bæjarstjóri í fjölda ára, stýrir nú nýju 
útibúi KB-banka í Keflavík.

Að lokum höfuðborgarsvæðið. Meirihluti sjálfstæðismanna á 
Álftanesi féll með aðeins þriggja atkvæða mun og listi Álftaneshreyf-
ingarinnar náði völdum. Sigurður Magnússon er nýr bæjarstjóri en 
Guðmundur G. Gunnarsson, sem gegndi starfinu, réðst til starfa 
hjá skipulagsdeild Kópavogsbæjar. Í Reykjavík breyttist allt með 
brotthvarfi R-listans. Steinunn Valdís missti borgarstjórastólinn og 
Vilhjálmur Þ. Vilhjálmsson tók við. Steinunn stefnir nú á þing og 
mun skipa fjórða sætið á framboðslista Samfylkingar í öðru hvoru 
Reykjavíkurkjördæmanna næsta vor. Á lista sjálfstæðismanna í Krag-
anum er Ragnheiður Ríkharðsdóttir bæjarstjóri Mosfellsbæjar í sjötta 
sæti. Hvort það dugar Ragnheiði til að ná þingsæti skal ósagt látið, 
en vonlegt er, að hún líti í kringum sig þar sem samningar um meiri-
hlutasamstarf í bæjarstjórn Mosfellinga kveða á um að bæjarstjóri 
fyrstu þrjú ár kjörtímabilsins komi úr röðum sjálfstæðismanna en 
fulltrúi VG gegni embættinu árið fyrir kosningar.

Hjalti Þór Vignisson. Hornfir›-
ingur og yngsti bæjarstjórinn.

Einar G. Njálsson. 
Fyrrverandi farandbæjarstjóri.

Jóhanna Reynisdóttir. Úr Vogum 
á Vatnsleysuströnd í KB-banka.

Stefanía K. Karlsdóttir. Missti 
starfið með nýjum meirihluta.

T vær steríótýpur hafa í gegnum tíðina 
verið mest áberandi þegar um einkarit-
ara var skrifað í skáldsögum. Annars 

vegar unga flotta skvísan sem ráðin var út á 
útlitið en minna fór kannski fyrir hæfileikum 
hennar til að sinna starfinu. Það gat þó komið 
sér vel að geta sett sætan ritara á hnéð og fjöldi 
skopmynda er til af þeim aðstæðum. 

Hin týpan var miðaldra kona sem gjarnan 
hafði vaxið í starfi meðfram fyrirtækinu og 
gjörþekkti alla skipulagningu, öll verk og 
ekki síður forstjórann sjálfan sem hún hafði 
aðstoðað frá því hann var að taka við starfi. 
Hún var oftar en ekki dugnaðarforkur sem 
lifði fyrir það eitt að vinna og var gjarnan 
ástfangin af húsbónda sínum í laumi.

Þessi ritari var límið sem hélt fyrirtækinu 
saman og kannski sá aðilinn sem rak það 
þegar allt kom til alls.

Nú má kannski gera athugasemd við það 
að aðeins er talað um konur en langflestir 
einkaritarar hafa verið konur. Karlar hafa 
yfirleitt ekki sótt í þessi störf en með nýjum 
siðum, þ.e. því að breyta um starfsheiti 
og setja aðstoðarmaður í stað ritara, hefur 
körlum fjölgað í stéttinni. Það skal þó ósagt 
látið hvort starfssvið þeirra og kvennanna er 
nákvæmlega hið sama og ekki skal heldur 
fullyrt neitt um launakjör.

Víst er að starfssvið ritarans er ansi vítt og 
fjölbreytt eins og sjá má hér á eftir.

Rætt er við þrjár konur sem allar eru 
einkaritarar forstjóra hjá mismunandi fyrir-
tækjum. Þær segja frá starfi sínu og ábyrgð 
sem er örlítið mismunandi eftir því hvaða 
fyrirtæki er um að ræða. Þó er ljóst að alltaf 
er um að ræða viðamikið og ábyrgðarfullt 
starf. 

E I N K A R I T A R A R

TEXTI: VIGDÍS STEFÁNSDÓTTIR
MYNDIR: GEIR ÓLAFSSON 

Er hið gamla og hefðbundna starf einkaritara forstjóra 
að líða undir lok? Sjá þeir ekki sjálfir um póstinn sinn og 
bréfaskrif á Netinu? Titillinn „einkaritari forstjóra“ heyrist 
æ sjaldnar, en oftar er talað um aðstoðarmenn forstjóra.

ER STARF 
EINKARITARA FORSTJÓRA 
AÐ LÍÐA UNDIR LOK?

TEXTI: VIGDÍS STEFÁNSDÓTTIR
MYNDIR: GEIR ÓLAFSSON 

Hildur Guðbjörnsdóttir
RITARI RANNVEIGAR RIST HJÁ ALCAN

Hildur segir traust milli for-
stjóra og einkaritara skipta 
miklu máli og raunar vera 
forsendu fyrir góðu samstarfi 
þar sem um hendur þeirra fari 
mikið af trúnaðarupplýsingum. 
Starfssvið einkaritara sé mis-
jafnt en að jafnaði reyni þeir að 
taka þannig á skipulagningu 
og málum að yfirmaðurinn geti 
einbeitt sér að því sem er í 
gangi í hvert sinn. 

„Dagurinn hefst yfirleitt á því 
að ég fer yfir dagbókina og þá 
mjög gjarnan með Rannveigu,“ 
segir Hildur. „Eftir það þarf 
að hringja og skrifa bréf og 
svara tölvupósti en talsvert 
mikið af vinnunni fer orðið fram 
í gegnum tölvupóst. Ég held 
utan um dagbók Rannveigar 
og sé um að bóka fundi, skipu-
leggja ýmsa viðburði og þess 
háttar. Ég undirbý öll ferðalög 
hennar og annarra starfsmanna 
á vegum fyrirtækisins. Eins og 
gefur að skilja, í stóru alþjóð-
legu fyrirtæki, er mikið um 
fundi hér á landi og erlendis og 

allt skipulag þeirra er í mínum 
höndum. Það þarf að bóka 
flug, hótel, fundaaðstöðu, veit-
ingastaði og fleira. En tækninni 
fleygir fram og æ oftar er 
notast við fjarfundabúnað.“ 

Karlar og konur – misjafnir 
stjórnendur? 
„Ég er nú ekki beint nýgræð-
ingur í þessu starfi, ég er 
núna búin að vera í 4 ár hjá 
Rannveigu en var áður einkarit-
ari hjá Brynjólfi Bjarnasyni í 
Granda í 18 ár,“ segir Hildur. 
„Ég tel að það sé munur á 
stjórnunarstíl milli kynja en 
kannski ekki á þann hátt 
að annað kynið sé endilega 
betra en hitt, heldur í sumum 
tilvikum ólíkar áherslur. Ég 
hugsa að í mínu tilviki liggi 
aðalmunurinn nú í mismunandi 
fyrirtækjum hvað varðar Alcan 
og HB Granda. Í Granda voru 
t.d. mikil samskipti við Chile og 
Mexico, sem varð til þess að 
ég fór að læra spænsku, sem 
er mjög skemmtilegt tungumál 

og gott að kunna. Hér aftur á 
móti er móðurfyrirtækið stað-
sett í Kanada og öll tölvupósts-
amskipti eru á ensku og 
frönsku, ég hef þó ekki farið út 
í að læra frönskuna enn þá, hef 
látið enskuna duga, en sjáum 
hvað setur.“

„Mér líkar alveg sérstaklega 
vel að vinna fyrir Rannveigu 
og það að hún skuli vera kona 
finnst mér bara góð viðbót við 
hennar hæfileika. Mér finnst 
hún frábær stjórnandi og myndi 
segja að við ættum mjög gott 
samstarf. Við eigum það líka 

sameiginlegt að hafa báðar 
farið á sjóinn. – Ég að vísu 
í mýflugumynd þegar ég fór 
einn túr sem háseti á frysti-
togaranum Snorra Sturlusyni 
árið 1990, sem var mikil og 
skemmtileg lífsreynsla.   
Brynjólfur var líka frábær yfir-
maður, enda hefði ég ekki verið 
í 18 ár hjá honum annars. Ég 
tel mig hafa verið mjög heppna 
að hafa haft þess tvo frábæru 
yfirmenn og þau fá bæði bestu 
meðmæli frá mér!  

Frábær starfsandi
„Þetta starf er bæði fjölbreytt 
og skemmtilegt,“ bætir Hildur 
við. „Í Straumsvík er frábær 
starfsandi og ég minnist þess 
þegar ég kom hingað fyrst í 
viðtal, að mér fannst ég vera 
komin í lítið vinalegt þorp út á 
landi, þannig að fyrsta tilfinning 
var mjög góð. Hér er oft mikill 
erill, mikil samskipti milli landa 
og aldrei nein lognmolla, enda 
bara gaman að því að takast á 
við verkefnin sem bjóðast.“

Hildur er fædd og uppalin á 
Suðureyri við Súgandafjörð 
og á þar sterkar rætur. Hún 
er gift Steinþóri Benediktssyni 
húsasmíðameistara og eiga þau 
þrjá stráka.  

E I N K A R I T A R A R

Ólöf Erna Adamsdóttir
RITARI MAGNÚSAR PÉTURSSONAR, FORSTJÓRA 

LANDSPÍTALA - HÁSKÓLASJÚKRAHÚSS

Ólöf Erna Adamsdóttir er kennari að mennt, vann um 
tíma á auglýsingastofu en hefur nú í mörg ár verið 
einkaritari Magnúsar Péturssonar. 

Það er ekki tekið út með sitjandi 
sældinni að stýra einum stærsta 
vinnustað landsins, Landspítalanum. 
Ritari og hægri hönd Magnúsar 
Péturssonar, forstjóra Landspítala 
- háskólasjúkrahúss heitir Ólöf Erna 
Adamsdóttir. 

„Þegar Magnús tók við stöðu 
ráðuneytisstjóra í fjármálaráðuneyt-
inu var ég ritari í hálfu starfi. Hann 
óskaði eftir því að ég bætti við mig 

vinnu og sæi um ritarastörf fyrir hann 
og þar með var ég orðin ritari ráðu-
neytisstjóra,“ segir Ólöf. „Þegar hann 
svo flutti yfir á Landspítala bað hann 
mig að fylgja sér og ég hef verið hér 
síðan.“ 

Ólöf er kennari að mennt og 
hefur unnið mikið að prófarkalestri í 
gegnum tíðina.  
„Þegar komu tarnir, t.d. fyrir fjár-
lagafrumvarp, las ég mikið. Fleiri 

E I N K A R I T A R A R

frumvörp voru undirbúin í ráðuneytinu og 
talsvert var gefið út af skýrslum. Mér 
fannst óskaplega gaman og lærdómsríkt 
að vinna í fjármálaráðuneytinu,“ segir 
hún. „Þar var oft mikið álag og mikið um 
að vera.“

Það sem kemur frá skrifstofu forstjóra 
þarf að vera vel unnið og Ólöf segist 
gjarnan lesa yfir og koma með ábendingar 
um orðalag og uppsetningu ásamt því að 
laga stafsetningu ef þarf.

Í hverju er svo starf hennar fólgið? 
„Það má segja að ég haldi utan um tíma 
Magnúsar – og skipulegg hann eftir 
föngum. Ég bóka fundi og tala við þá sem 
óska eftir að hitta hann. Magnús er sífellt 

á ferðinni, enda vinnustaðurinn stór. Oft 
nær fólk ekki til Magnúsar en ég er til 
staðar og það er auðvelt að ná í mig og 
ég get oft leyst úr málum sem upp koma. 
Þetta á bæði við um hina fjölmörgu starfs-
menn spítalans og fólk úti í þjóðfélaginu. 
Ég er líka ritari framkvæmdastjórnar spít-
alans og undirbý fundi hennar og skrifa 
fundargerðir. Starfinu fylgir eðlilega tals-
verð umsýsla með skjöl og náið samstarf 
við aðra ritara.“

Ólöf segir nauðsynlegt að hafa ánægju 
af samskiptum við fólk í því starfi sem 
hún er í. „Maður þarf að vera fljótur að 
átta sig og vera með skipulagið á hreinu.“

Magnús og Ólöf hafa unnið saman 

lengi. „Það er mikill kostur því ég veit oft 
hvernig hann vill leysa mál og get gert 
það án þess að ónáða hann,“ segir Ólöf. 
„Þetta samstarf krefst þess að ég geti 
unnið sjálfstætt. Magnús þarf að geta 
treyst því að hann geti látið mér í té verk-
efni sem ég svo leysi af hendi eins og til 
er ætlast. Mér þykir þetta starf skemmti-
legt og það er gríðarlega fjölbreytt. Ég er 
stöðugt að læra eitthvað nýtt á þessum 
stóra vinnustað og mér finnst það mik-
ilvægur hluti starfsins enda vinnur hér 
mikið af góðu fólki. Það er gott að vinna 
fyrir Magnús og á milli okkar ríkir mikið 
traust.“

Ingibjörg hefur heldur óvenju-
legan bakgrunn í starf ritara. 
Hún er geislafræðingur að 
mennt og vann á röntgendeild 
frá 1980 til 1991, en byrjaði 
að vinna í Kauphöllinni 1998. 
Hún er nýorðin fimmtug og býr í 
Mosfellsbæ.

„Starf ritara forstjóra felur 
ekki lengur í sér að skrifa upp 
bréf eftir diktafóni,“ segir 
Ingibjörg. „Ég er að vísu 
aðeins í bréfaskriftum en það 
felst meira í því að setja bréfin 
upp eftir að hafa fengið texta 
í hendur. Annars eru hefð-
bundin störf mín fólgin í því að 
fylgjast með dagbók Þórðar, 
taka við beiðnum um viðtöl 
frá innlendum og erlendum 
fréttamönnum og starfsfólki 
á fjármálamarkaði og sjá til 
þess að dagurinn gangi upp. 
Ég er honum til aðstoðar 
þegar hann heldur erindi, bý 
fyrst til format fyrir Power 

Point kynninguna og svo 
vinnur hann textann. Einnig bý 
ég til glærur úr efni frá honum 
ef þarf.“ Ingibjörg er einnig 
tengiliður þangað sem á að 
flytja erindin og sér um að 
samræma upplýsingar frá fólki 
ef um er að ræða samstarfs-
verkefni. Hún sér einnig um 
gagnasöfnun og fundarboð á 
stjórnarfundi Kauphallarinnar.

 „Ég sé líka um að skipu-
leggja ferðalög forstjórans. 
Það getur verið flókið því 
stundum þarf hann að vera á 
tveim stöðum í einu ef vel á að 
vera. Það getur þurft að kanna 
hvernig best og fljótlegast er 
að komast á milli staða, hvort 
nota á flugvél, bíl eða lest.“ 

Með ritarastörfum sínum 
fyrir Þórð sinnir Ingibjörg einnig 
skjalastjórnun í Kauphöllinni. 
Hún er líka aðalgjaldkeri 
og greiðir alla reikninga. 
Reikningaumsýslan er regluleg 

og greiðir hún reikninga tvisvar 
í viku að jafnaði.  

„Ég leysi af á símanum 
ásamt öðrum starfsmanni og 
þegar tækifæri gefst aðstoða 
ég aðra starfsmenn og sinni 
prófarkalestri,“ segir hún og 

bætir við: „Ritaraþjónusta 
fyrir forstjóra er starf þar sem 
eru álagstoppar en á milli er 
heldur rólegra og þá finnst mér 
sjálfsagt að nota tímann í að 
aðstoða aðra í fyrirtækinu eftir 
því sem þarf. 

Ingibjörg R. Guðjónsdóttir
RITARI FORSTJÓRA KAUPHALLARINNAR OG SKJALASTJÓRI 

Ingibjörg Guðjónsdóttir er einkaritari Þórðar Friðjónssonar, forstjóra 
Kauphallarinnar. 

Kóngurinn á Upton Park, Eggert Magnússon, hinn nýi stjórnarformaður West Ham. 
Hann er hér ásamt barnabarni sínu, Eggerti Aroni Guðmundssyni, og veifar til aðdáenda félagsins.

KÓNGURINN
Á UPTON PARK

Þ
að var sagt á sínum tíma að Stoke 
væri „djók“. Flestir hafa hins vegar 
meiri trú á kaupunum á West Ham 
þótt kaupverðið sé miklu hærra og 

segja sem svo að þetta sé ekki dýr dægrastytt-
ing heldur alvöru fjárfesting.

Mest er rætt um auknar tekjur félagsins 
af sjónvarpsréttindum og dýrmætar lóðir 
sem verða á lausu geri félagið fyrirhug-
aðan Ólympíuleikvang að heimavelli sínum 
í framtíðinni. Eggert hefur þegar lýst yfir 
áhuga sínum á Ólympíuleikvanginum og 
segist opinn fyrir þeirri hugmynd. 

Það var eftir harða keppni við tvo erlendra 
auðkýfinga, ensk-íranska umsvifamanninn 
Kia Joorabchian og ísraelska hóteleigandann 
Eli Papouchado, sem þeir Eggert Magn-
ússon og Björgólfur Guðmundsson lönduðu 
kaupunum á West Ham United. Björgólfur 
er langstærsti eigandi West Ham Holding, 
félagsins sem keypti West Ham, en Eggert er 
kóngurinn á Upton Park, stjórnarformaður 
félagsins. Björgólfur er hins vegar heiðurs-
forseti félagsins til lífstíðar.

Eggert Magnússon og Björgólfur Guðmundsson keyptu 83% 
hlut í West Ham og yfirtóku skuldir félagsins fyrir um 14,5 
milljarða. Er þetta fjárfesting eða dýr dægrastytting?

TEXTI: SIGRÚN DAVÍÐSDÓTTIR
MYNDIR: ÝMSIR

K A U P I N  Á  W E S T  H A M

West Ham Holding keypti 83% hlut í 
þessu þekkta knattspyrnufélagi á 85 millj-
ónir punda, eða um 11,4 milljarða króna. 
Þá yfirtekur félagið skuldir upp á 22,5 millj-
ónir punda, 3,1 milljarð króna. Samtals er 
þetta því fjárfesting upp á 14,5 milljónir. Þá 
verður öðrum hluthöfum í West Ham (17%) 
væntanlega gert yfirtökutilboð á næstunni.

West Ham velti 7,8 milljörðum króna á 
síðustu leiktíð og skilaði um 1,7 milljarða 
króna hagnaði. En leiktíðina áður var 240 
milljóna króna tap á félaginu.

Auknar tekjur af sjónvarpsrétti
Tekjumöguleikar West Ham liggja ekki síst í 
auknum gróða af sjónvarpsrétti en nýr samn-
ingur þar um tekur gildi á næsta ári, þ.e. 
keppnistímabilið 2007 til 2008. Það skiptir 
þess vegna öllu máli að West Ham haldi sig 
í úrvalsdeildinni.

Á síðustu leiktíð námu sjónvarpstekjur 
West Ham um 3,7 milljörðum króna, eða 
um 47% af 7,8 milljarða veltu félagsins. 
Launakostnaður hjá West Ham hefur verið 
í kringum 50% af veltu sem þykir gott – og 
vel á haldið.

Stærstu félögin í Bretlandi, Manchester 
United, Chelsea, Arsenal og Liverpool, eru 
tekjuhæstu félögin – og munar þar m.a. um 
tekjurnar úr Meistaradeild Evrópu. Öll liðin, 
að Chelsea undaskildu, hafa skilað hagnaði. 
Þannig að fótboltinn gefur ágætlega af sér. 
Velta hvers þessara liða var á bilinu 16 til 
21 milljarður króna á síðasta ári; mest hjá 
Manchester United.

Tekjumöguleikar West Ham á næstu 
árum gætu einnig legið í mjög dýrmætu 
landi sem félagið á – og verður enn dýrmæt-
ara fari svo að heimavöllur félagsins verði 
Ólympíuleikvangurinn sem tilbúinn verður 
fyrir Ólympíuleikana í London árið 2012.

Keppni Eggerts við Joorabchian
Keppni Eggerts Magnússonar og Björgólfs 
Guðmundssonar við auðkýfingana Kia Joo-
rabchian og Eli Papouchado – sem jafnan er 
kallaður Papa – var mjög snörp. Allt bendi 
raunar til þess að þeir Eggert og Björgólfur 
væru ekki í náðinni þegar þeir komu fram á 
sjónarsviðið. En það átti eftir að breytast.

Á endanum stóðst stjórnin þó ekki ein-
beittan vilja Íslendinganna, og ríflegt tilboð 

Gælunafnið „járnin“ má 
rekja til upphafsins líkt 
og merki klúbbsins, tvo 
hamra ofan á kastala. 

Félagið er til húsa 
þar sem Anna Boylen, 
sögufræg eiginkona 
Henriks VIII, bjó einu 

sinni.

Um 47% af tekjum West Ham á síðustu leiktíð voru sjónvarpstekjur.

K A U P I N  Á  W E S T  H A M

þeirra. Joorabchian og Papa voru líka farnir 
að kvarta yfir að þær 75 milljónir, sem þeir 
höfðu þó boðið, væru of mikið.

Terence Brown, sem var framkvæmda-
stjóri og aðaleigandi, verður nú heiðurs-
varaforseti liðsins. Björgólfur Guðmundsson 
verður heiðursforseti upp á lífstíð: titlarnir 
fela ekki í sér störf fyrir félagið. Terry átti 
36,6% í félaginu og fékk því um 31 milljón 
punda (eða um 4,2 milljarða króna) fyrir 
sinn hlut. Eggert verður starfandi stjórnar-
formaður. Hann hefur lýst því yfir að hann 
verði „mjög viðverandi“ og ætli að láta til 
sín taka.

Alan Pardew heldur starfi sínu sem knatt-
spyrnustjóri félagsins og fær aukin fjárráð til 
að kaupa leikmenn. Ekki veitir af ef mark-
miðið er að West Ham verði alvörulið í efri 
hluta deildarinnar.

Félagið var stofnað 1895
Austur-London, bæjarhluti West Ham, 
var löngum verkamannahverfi. Félagið var  
stofnað 1895 meðal verkamanna í skipa-
smíðastöð í Canning Town við Thames. 
Það kallaðist þá Thames Ironworks Football 
Club. Ýmis önnur félög voru stofnuð á 
þessum tíma og atvinnumennska í knatt-
spyrnu mótaðist brátt. Aldamótaárið 1900 
var nafninu breytt í West Ham United 
Football Club.

Gælunafnið „járnin“ má rekja til upphafs-
ins líkt og merki klúbbsins, tvo hamra ofan á 
kastala, þar sem kastalinn vísar líklega til kon-
unglegra tengsla. Félagið er til húsa þar sem 
Anna Boylen, sögufræg eiginkona Henriks 
VIII, bjó einu sinni. Félagslitirnir, vínrautt 
og ljósblátt, eru raktir til þess að fyrstu bún-
ingarnir voru saumaðir úr afgöngum af verk-
stæði í nágrenninu sem klæddi húsgögn.

West Ham hefur aldrei staldrað lengi við 
í efstu deild en átt glæsta spretti og fræga 
leikmenn eins og Bobby Moore, hinn goð-
umlíka fyrirliða breska landsliðsins sem varð 
heimsmeistari í knattspyrnu árið 1966. Auk 
Moore urðu tveir aðrir West Ham leikmenn 
heimsmeistarar 1966, þeir Geoff Hurst og 
Martin Peters. Einn þekktasti stuðnings-
maður liðsins er skopleikarinn John Cleese.

Keppnin við Joorabchian
Þegar hinn 35 ára ensk-íranski Joorabchian 
fór að bera víurnar í West Ham í fyrra var sagt 
að sá sem stæði á bak við hann væri rússn-
eskur auðkýfingur, Boris Berezovský, fyrrum 
verndari Roman Abramovitsj. Berezovský 
hafði umsjón með einkavæðingu olíulinda í 
Rússlandi eftir hrun Sovétríkjanna. Abramo-
vitsj vann þá fyrir hann en síðan skildu leiðir 
þeirra. Berezovský féll í ónáð Kremlverja sem 
sagt var að sæktust eftir lífi hans og auði – á 

endanum sótti Berezovský um pólitískt hæli 
í Englandi og býr nú í London.

Ýmsum hjá West Ham leist vel á Joo-
rabchian því hann hafði þegar sýnt sig og 
sannað sem fótboltafélagseigandi í Brasilíu 
þar sem fyrirtæki hans, Media Sport Invest-
ment, MSI, á fótboltafélag sem sigraði í 
úrvalsdeildinni þar í fyrra. Nú gat West Ham 
farið að láta sig dreyma um sama árangur 
í eigu rausnarlegs eiganda með stórar fjár-
hirslur. 

K A U P I N  Á  W E S T  H A M

West Ham velti 7,8 milljörðum króna á 
síðustu leiktíð og skilaði um 1,7 milljarða 
króna hagnaði. En leiktíðina áður var 240 

milljóna króna tap á félaginu.

Björgólfur Guðmundsson, 
maðurinn á bak við 
kaupin á West Ham.



68   F R J Á L S  V E R S L U N  •  1 0 .  T B L .  2 0 0 6

Joorabchian hafði stór orð uppi í fyrra um 
að 200 milljónir punda þyrfti að setja í liðið 
svo vel væri. Kaupa það fyrir 45 milljónir; 
nota 30 milljónir til að greiða skuldir; bæta 
svo 30 milljónum punda við til að eitthvað 
væri í kassanum og skella 100 milljónum 
ofan í til að kaupa nýja leikmenn. Terry 
Brown tók þessu ekki illa en sagði að sér og 
öðrum eigendum lægi ekkert á að selja – og 
ekki yrði selt fyrr en einhver jafn höfðing-
legur og Abramovitsj vildi kaupa.

Joorabchian hélt áfram að tala en aldrei 
kom áþreifanlegt tilboð og þannig stóðu 
málin í haust þegar Eggert og félagar komu 
til sögunnar. Þeirra tilboði var framan af ekki 
tekið með neinum fögnuði, Joorabchian virt-

ist vera alveg að koma með sitt, en svo leið 
hver fresturinn af öðrum og ekkert gerðist.

80 þúsund manna Ólympíuleikvangur
Þarna virtist þó Berezovský horfinn frá en 
í staðinn kominn hóteleigandinn Papa og 
virtist hafa áhuga á lóðum ekki síður en 
fótbolta. Í Austur-London verður reistur 
risaleikvangur fyrir 80 þúsund manns fyrir 
Ólympíuleikana 2012. Til að leysa vandann 
um það hvað ætti að gera við leikvanginn 
eftir leikana hefur Ólympíunefndin enska 
verið á höttunum eftir fótboltafélagi sem 
fengi þá leikvanginn sem heimavöll. Totten-
ham Hotspur, annað Austur-Lundúna lið, 
hefur verið nefnt til sögunnar ásamt West 

Eggert Magnússon og knattspyrnustjóri félagsins, Alan Pardew, sem nú hefur verið látinn taka pokann sinn.

Á síðustu leiktíð námu 
sjónvarpstekjur West 

Ham um 3,7 milljörðum 
króna, eða um 47% af 7,8 
milljarða veltu félagsins.

Ham. Tottenham hefur slegið þessu frá sér, 
en Papa hafði áhuga á þessu fyrir hönd West 
Ham.

Nú er þessi möguleiki að renna út þar 
sem gera þarf ráð fyrir framtíðarhlutverkinu í 
hönnun leikvangsins – byggingin á að hefjast 
2008. Eggert hefur sagt við enska fjölmiðla 
að hann sé opinn fyrir þessu og meira en 
það, að hann hafi áhuga, en að leikvangurinn 
sé ekki afgerandi liður í kaupunum. Komi 
hann West Ham í meistaradeild Evrópu þarf 
félagið hins vegar stærri leikvang en Upton 
Park. 

Knattspyrnufélag, sem kæmi þarna inn, 
fengi ekki að kaupa leikvanginn heldur 
aðeins að verða aðalleigjandi. 80 þúsund 
manna leikvangur er of stór, 60 þúsund 
manna leikvangur væri nær lagi fyrir fótbolta 
en ef leikvanginum yrði haldið eftir sem 
frjálsíþróttaleikvangi þyrfti hann ekki að 
rúma nema 25 þúsund manns eftir leikana. 

Hvað um það, Eggert og félagar gengu 
að kaupunum með íslensku aðferðinni sem 
er orðin kunnugleg – rækilegt yfirboð, í 
þessu tilfelli 10 milljónir punda, voru snarir 
í snúningum, fljótir að ákveða sig og bara 
kýldu á það.

Eggert hefur sannfært menn
Frá því að vera litnir hornauga af öllum virð-
ast Eggert og félagar hafa náð því að sann-
færa menn um einlægan vilja, greiðslugetu 
og brennandi metnað fyrir hönd félagsins. 
Pardew þjálfari hefði örugglega verið látinn 
fjúka ef Joorabchian hefði eignast félagið, en 
hann var þegar búinn að troða tveimur arg-
entínskum fótboltamönnum í félagið í haust, 
þeim Carlos Tevez og Javier Mascherano sem 
hafa ekki staðið undir væntingum.

Eggert talaði í fyrstu hiklaust við blaða-
menn og lét þá hafa farsímanúmerið sitt. 
En síðan beitti hann fyrir sig almannatengli, 
Mike Lee að nafni. Mike var einmitt mjög 
öflugur í þeim hópi sem beitti sér fyrir því að 
fá Ólympíuleikana til London og hefur því 
góð sambönd vilji West Ham færa sig um set 
í vallarmálum. 

Fjárfesting eða dýr dægrastytting?
Það er umdeilt hvort rekstur knattspyrnu-
félags sé góð fjárfesting eða dýr dægrastytting. 
Það er augljóslega hægt að hagnast á rekstri 
góðs knattspyrnufélags. Aðaltekjurnar koma af 
sjónvarpssendingum, greiðslur fyrir þær hafa 
hækkað undanfarin ár. Aðrar tekjur, eins og af 

áhorfendum, auglýsingum, styrkjum og sölu 
varnings, eru oftast háðar velgengni liðsins.

Mestu munar fyrir West Ham að komast í 
meistarakeppni Evrópu. Á það stefnir Eggert. 
Sagt er að Eggert hafi þegar sett mannskap 
í að kynna sér hvernig tekjuhá lið eins og 
Manchester United og Barcelona fari að því 
að hagnast jafnmikið og raun ber vitni.

Íslendingum tókst aldrei að búa til fjár-
festingu úr Stoke þó að væntingarnar væru 
miklar. Sumir segja að Chelsea væri gjald-
þrota ef ekki væri fyrir ótæmandi peningahít 
að baki liðinu. 

Spurningin er ekki aðeins hvað Eggert og 
Björgólfur eiga eftir að gera fyrir West Ham 
– heldur líka hvað West Ham á eftir að gera 
fyrir tvímenningana fótboltaglöðu.

 Í STUTTU MÁLI:
1. West Ham velti 7,8 milljörðum á síðustu leiktíð og   
 hagnaðist um 1,7 milljarða.

2. Félagið á mikla tekjumöguleika í sjónvarpsrétti.

3. Félagið á dýrmætt byggingarland ef það ákveður að gera     
 fyrirhugaðan Ólympíuleikvang að heimavelli sínum.

4. West Ham átti þrjá leikmenn í heimsmeistaraliði    
 Englendinga árið 1966.

5. Leikarinn John Cleese er einn helsti stuðningsmaður liðsins.

K A U P I N  Á  W E S T  H A M

Tekjumöguleikar West Ham 
liggja ekki síst í auknum 
gróða af sjónvarpsrétti 

en nýr samningur þar um 
tekur gildi á næsta ári, 
þ.e. keppnistímabilið 

2007 til 2008.



Á ráðstefnu sem Háskólinn í Reykjavík og 
KOM héldu nýlega kom fram að betur má 
ef duga skal hjá íslenskum fyrirtækjum varð-
andi samfélagslega ábyrgð. Í könnun sem 
kynnt var á ráðstefnunni kom fram að 55% 
íslenskra fyrirtækja skilgreina ekki stefnu sína 
varðandi samfélagslega ábyrgð.

Það var Sigríður Kristín Hrafnkelsdóttir, 
nemandi í meistaranámi í lýðheilsufræðum 
við Háskólann í Reykjavík, sem skýrði frá 
hinni athyglisverðu niðurstöðu könnunar-
innar um samfélagslega ábyrgð fyrirtækja. 
Það var Kennslu- og lýðheilsudeild Háskól-
ans í Reykjavík sem framkvæmdi könn-
unina.

Helstu niðurstöður
Helstu niðurstöður voru þær að um 55,6% 
fyrirtækja sögðust ekki skilgreina í grunn-
stefnu sinni samfélagslega ábyrgð en um 
44,4% sögðust hins vegar gera það.

Þá var spurt var að því hvaða góðgerðar-
mál fyrirtækið styrkti og kom í ljós að 
85,1% styrktu líknarmál og í öðru sæti voru 
íþróttir 82,6%. Umhverfismál styrktu aðeins 
21,5%. 

Athyglisvert var að upphæðin sem varið er 
til góðgerðarmála árlega byggist að stærstum 

BETUR MÁ  EF DUGA SKAL

TEXTI: FRÍÐA BJÖRNSDÓTTIR
MYNDIR: ÝMSIR 

Íslensk fyrirtæki hafa ekki skilgreint samfélagslega ábyrgð 
sína nægilega vel og margt bendir til að áhugaleysis 
gæti hjá þeim. Á ráðstefnu um samfélagslega ábyrgð 

fyrirtækja kom fram að um 55% íslenskra fyrirtækja 
skilgreina ekki stefnu sína í þessum málum.

Sigríður Kristín Hrafnkelsdóttir.70   F R J Á L S  V E R S L U N  •  1 0 .  T B L .  2 0 0 6

hluta á almennu mati stjórnenda/eigenda á 
þörf á hverjum tíma, eða í 80,8% tilvika.

Áhugaleysi eða vanþekking?
Könnunin var framkvæmd þannig að sendar 
voru spurningar á netföng forstjóra, fram-
kvæmdastjóra eða næstráðenda í 373 fyrir-
tækjum. Aðeins 126 svöruðu svo svarhlut-
fallið var 34,5%. Það er talið geta verið 
vísbending um áhugaleysi eða vanþekkingu 
á því hvað sé samfélagsleg ábyrgð fyrirtækja, 
þótt þeir sem stóðu að könnuninni vilji ekki 
fullyrða neitt um það. 

Um 160 manns sátu ráðstefnuna. Tveir 
erlendir gestir fluttu erindi. Sören Mandrup 
Petersen frá Þróunarhjálp Sameinu þjóðanna 
fjallaði um það hvernig samfélagsleg ábyrgð 
fyrirtækja er skilgreind. Paul Scott, fram-
kvæmdastjóri Next Step Consulting, talaði 
um CSR Reporting, þ.e. hvernig fyrirtæki 
segja frá því hvernig þau sinna samfélags- og 
umhverfislegri ábyrgð.

„Það er fyrirtækjum dýrmætt að hafa 
mannauð sem lifir í samfélagi þar sem góð 
lýðheilsustefna er höfð að leiðarljósi. Þá er 
einnig vert að skoða þátttöku fyrirtækja í 

BETUR MÁ  EF DUGA SKAL

Ráðstefnan um samfélagslega ábyrgð var haldin á Nordica hóteli. Ljósmynd: Fréttablaðið.

Hvað er samfélagsleg ábyrgð?
Samfélagsleg ábyrgð fyrirtækja felst í 
því að fyrirtækin leggja sitt af mörkum 
til framfara í þjóðfélaginu og til að 
efla komandi kynslóðir. Samfélagsleg 
ábyrgð tengist öllum rekstrarþáttum 
fyrirtækja, hvort heldur þeir eru efna-
haglegir, lagalegir eða siðferðislega. 
Fyrirtæki sem leggja sig eftir samfélags-
legri ábyrgð gefa ekki einungis af sér til 
þjóðfélagsins, heldur munu þau hagn-
ast sjálf þegar til lengri tíma er litið. 

Dæmi um samfélagslega ábyrgð
1. Danfoss hefur gert margt til að 
    draga úr sóun orku til upphitunar.
2. SAS hefur hjálpað til við verkefni á 
    vegum SÞ með því að leggja til 
    flugvélar og starfslið.
3. Coca Cola hefur flutt nauðsynleg 
    lyf til Afríku.

uppbyggingu lýðheilsu samfélagsins,“ segir 
Sigríður Kristín Hrafnkelsdóttir.

Frummælendur á ráðstefnunni
Þorsteinn Pálsson, ritstjóri Fréttablaðsins og 
fyrrum forsætisráðherra, flutti setningarræð-
una á ráðstefnunni.

Tómas Már Sigurðsson, forstjóri Alcoa 
Fjarðaáls, ræddi um samfélagslega ábyrgð 
Alcoa hér og erlendis og nefndi m.a. að 
starfsmenn Alcoa hér sem annars staðar væru 
hvattir til að vinna ákveðinn fjölda klukku-
stunda árlega í þágu góðra verkefna og sam-
hliða veiti fyrirtækið styrk til málefnisins.

Jón Sigurðsson, forstjóri Össurar, minnti 
á að undanfarið hefðu mörg erlend stórfyrir-
tæki brugðist trausti umhverfisins og for-
stjórar heimsins hefðu um leið grafið undan 
trausti á sjálfum sér. Afkoma fyrirtækja hér 
hefði verið góð og spurt væri hvort ekki væri 
þörf á að láta eitthvað af hendi rakna og 
ræddi um það hvernig Össur kæmi að sam-
félagslegri þróun.

Bjarni Ármannsson, forstjóri Glitnis, 
sagði m.a. frá því að Glitnir væri um þessar 
mundir að móta heildstæða stefnu á sviði 
samfélagslegrar ábyrgðar bæði hér heima og 
á starfstöðvum Glitnis erlendis og boðaði 

HJÁLPARSTARF ERLENDRA 
FYRIRTÆKJA

Sören Mandrup Petersen frá Þróun-
arhjálp Sameinuðu þjóðanna fjallaði um 
það hvernig ýmis stórfyrirtæki legðu 
sitt af mörkum til að hjálpa fólki víða 
um heim. Nefndi hann Danfoss sem 
hefur gert margt til að draga úr sóun 
orku til upphitunar, SAS sem hjálpaði 
til við verkefni á vegum SÞ með því 
að leggja til flugvélar og starfslið. Coca 
Cola sem flytti fleira en kók til Afríku, 
t.d. nauðsynleg lyf sem víða skortir. Paul 
Scott útskýrði svo fyrir ráðstefnugestum 
hugtakið CSR Reporting og hvernig sú 
skýrslugerð færi fram.

Flest fyrirtæki styrkja líknarmál.

Sören Mandrup Petersen.

Paul Scott.

Ár hvert skila fyrirtæki ársskýrslum um 
rekstur og fjárhagsstöðu, en undanfarin ár 
er æ algengara að fyrirtæki skýri ekki síður 
frá frammistöðu sinni á sviði samfélags- og 
umhverfismála. 

Þau fyrirtæki sem ganga hvað lengst 
gefa út svokallaða „tripple bottom line“ 
skýrslu þar sem þessu þrennu er gert jafn-
hátt undir höfði.

Paul Scott rekur fyrirtækið Next Step 
Consulting sem aðstoðar fyrirtæki við gerð 

þessara skýrslna og jafnframt er fyrirtæki 
hans með heimasíðuna CorporateRegister.
com þar sem birtar eru tæplega 13.000 
skýrslur frá 3.456 fyrirtækjum í alls 88 
löndum sem fjalla um samfélagslega og 
umhverfislega frammistöðu fyrirtækja. 
Frá árinu 1992 til 2005 hefur þessum 
skýrslum, sem fjalla um annað en fjár-
hagslegan rekstur fyrirtækisins, fjölgað úr 
því að vera aðeins örfáar á ári í að vera 
rúmleg 2.000.

EKKERT ÍSLENSKT FYRIRTÆKI 
HEFUR SKILAÐ CSR-SKÝRSLU

Global Reporting Initiative eru alþjóða-
samtök sem setja fram ákveðin viðmið 
um það hvernig samfélags- og umhverf-
isskýrslur fyrirtækja skuli vera. GRI hefur 
mótað ákveðinn ramma sem fyrirtæki 
geta farið eftir við skýrslugerðina til þess 
að auðvelda hagsmunaaðilum að bera 
saman árangur fyrirtækja á sviði sam-
félagslegrar ábyrgðar.

Síðastliðin 14 ár hafa Bretland, 
Bandaríkin og Japan verið í fararbroddi 
varðandi þessa skýrslugerð, en nú á síð-
ustu árum hafa spænsk fyrirtæki sótt í sig 
veðrið og þar er aukningin mest af þeim 
löndum sem á annað borð fara eftir GRI-
viðmiðunum. 

Ekkert íslenskt fyrirtæki hefur enn 
unnið skýrslu sem fjallar sérstaklega um 
umhverfis- og samfélagsmál. Halla Tóm-
asdóttir, framkvæmdastjóri Viðskipta-
ráðs Íslands, sem stjórnaði pallborðs-
umræðum á ráðstefnu HR og KOM 
um samfélagslega ábyrgð fyrirtækja, sagði 
að Viðskiptaráð væri alltaf að reyna að 
hjálpa fyrirtækjum við að auka gegnsæi 
og létta þeim byrðar. 

Hún spurði Scott hvort þarna væri 
ekki bara að bætast við enn eitt verkefnið, 
hvort það væri ekki innri vinna fyrirtæk-
isins sem skipti meira máli en skýrslan. 
Scott svaraði að þetta ætti að geta haldist 
í hendur því það er ekki nóg að skrifa 
skýrsluna ef ekkert er innihaldið. Það 
væri það sem skiptir máli og lengd skýrsl-
unnar væri því ekki meginmálið. 

Bjarni Ármannsson, forstjóri Glitnis, Þorsteinn Pálsson, ritstjóri Fréttablaðsins, og Halla 
Tómasdóttir, framkvæmdastjóri Viðskiptaráðs Íslands, hlusta á orð ræðumanna alvarleg í 
bragði. Ljósmynd: Fréttablaðið.

að hún yrði lögð fram á aðalfundi Glitnis í 
byrjun næsta árs. 

Sigríður Kristín Hrafnkelsdóttir skýrði 
síðan frá frá niðurstöðum könnunarinnar 
um samfélagslega ábyrgð fyrirtækja. Hún 
kom einning inn á það hvernig er að vera í 
hópi þeirra sem njóta góðs af slíkri ábyrgð. 
Hún þekkir vel til á þeim vettvangi þar sem 
hún á fjölfatlað barn og er virkur þátttakandi 
í Félagi einstakra barna og veit vel hverjar 
eru þarfir þeirra sem minna mega sín í þjóð-
félaginu.

Skattaafsláttur hefur veruleg áhrif.

ENN SINNA FÁIR CSR SKÝRSLUGERÐ

S
ú ákvörðun að setja ýmis hámörk 
á fjárhæðir, sem stjórnmálaflokkar 
og þátttakendur í prófkjörum mega 
afla og eyða til baráttu sinnar, er 

orkar tvímælis. Getur meðal annars gert það 
að verkum að nýir einstaklingar eiga erfiðara 
með að kynna sig og sitt fyrir almenningi, 
enda hafa sitjandi þingmenn og ráðherrar 
alltaf ákveðið forskot og njóta athygli í 
krafti stöðu sinnar. Þetta kom meðal annars 
fram í máli Ólafs Inga Ólafssonar, fram-

„Frambjóðendur þurfa að staðsetja sig rétt 
gagnvart keppinautum,“ segir Ólafur Ingi Ólafsson, 
framkvæmdastjóri Íslensku auglýsingastofunnar, 
sem þykir líkt að markaðssetja stjórnmálamann 
og daglegan neysluvarning.

TEXTI OG MYNDIR: SIGURÐUR BOGI SÆVARSSON

ÍMARK FJALLAR UM STJÓRNMÁL SEM NEYSLUVÖRU:

ER HÆGT AÐ SELJA 
STJÓRNMÁLAMENN 
EINS OG SMJÖRLÍKI?

Ólafur Ingi Ólafsson. „Sé lítið auglýst geta kjósendur skilið það sem svo, að viðkomandi frambjóðandi sé búinn að missa áhugann á stjórnmálum.“

kvæmdastjóra Íslensku auglýsingastofunnar, 
í fyrirlestri á hádegisverðarfundi ÍMARK 
á dögunum, þar sem fjallað var um stjórn-
málamenn sem vöru og stjórnmálaflokka 
sem vörumerki. Fundurinn var í senn líf-
legur og fróðlegur „Það er glettilega líkt að 
markaðssetja stjórnmálamenn og almenna 
neysluvöru,“ sagði Ólafur Ingi.

„Pólitísk hernaðaráætlun“
Róbert Marshall var fundarstjóri, en sem 
kunnugt lét hann á haustdögum af störfum 
sem rekstrarstjóri NFS og reyndi í kjölfarið 
fyrir sér í prófkjöri Samfylkingar í Suðurkjör-
dæmi. „Ég ákvað að taka þátt aðeins fimm 
vikum fyrir prófkjör og á einni kvöldstund 
rissaði ég upp ákveðna pólitíska hernaðar-
áætlun sem ég studdist við. Upplegg mitt var 
að fara um allt kjördæmið, vera sýnilegur og 
kynnast fólki. Persónuleg samskipti skipta 
miklu og mér telst svo til að á þessum fimm 
vikum hafi ég haft tal af um 2.000 manns,“ 
segir Róbert sem kveðst vissulega hafa notið 
þess í baráttunni að vera þekkt andlit úr fjöl-
miðlum. Að sínu mati hafi verið nauðsynlegt 
að setja upp vefsetur og uppfæra efni þess 
reglulega, slíkt hafi skipt meira máli en opna 
kosningaskrifstofu enda sé segin saga að 
þangað sæki helst þeir sem séu sannfærðir 
um málstaðinn hvort eð er. 

„Ég auglýsti lítið, enda taldi ég slíkt hafa 
mjög takmarkaða þýðingu. Mínar auglýs-
ingar voru fjórar heilsíður í héraðsfrétta-
blöðum og alls ekki það sem réð úrslitum 

um árangur,“ sagði Róbert. Hann náði þriðja 
sæti í prófkjörinu sem ætti samkvæmt öllu 
eðlilegu að vera öruggt þingsæti.

Varhugavert að auglýsa lítið
„Það bendir ýmislegt til þess að það geti 
verið varhugavert að auglýsa lítið, rétt eins 
og menn geta líka skotið yfir markið,“ sagði 
Ólafur Ingi Ólafsson. „Sé lítið auglýst geta 
kjósendur skilið það sem svo, að viðkomandi 
frambjóðandi sé búinn að missa áhugann á 
stjórnmálum og undirliggjandi skilaboð að 
hann taki þátt í baráttunni af hálfum hug. 
Þannig auglýstu Pétur Blöndal og Guðrún 
Ögmundsdóttir lítið fyrir prófkjörin sem 
þau tóku þátt í, sem kann að skýra að þau 
náðu ekki markmiðum sínum,“ sagði Ólafur 
Ingi. Hann nefndi líka fólk sem hefði komið 
nýtt inn á svið stjórnmálanna og náð prýði-
legum árangri í prófkjörum haustsins, enda 
hefði það hvert á sínu sviði verið áberandi 
með störfum sínum. Guðfinnu S. Bjarna-
dóttur þekktu allir sem rektor Háskólans í 
Reykjavík. Illugi Gunnarsson hefði gert sig 
gildandi sem greinahöfundur og álitsgjafi í 
ljósvakamiðlum og Jón Gunnarsson, sem 
náði 4. í prófkjöri Sjálfstæðisflokksins á 

Kraganum, hefði verið áberandi sem fram-
kvæmdastjóri Slysavarnafélagsins Lands-
bjargar, til dæmis í miklu gerningaveðri sem 
gekk yfir landið vikuna fyrir prófkjörið sem 
hann tók þátt í. Velgengni þessa fólks væri 
því engin tilviljun, ekki frekar en bloggarans 
Össurar Skarphéðinssonar og myndhöggv-
arans Árna Johnsen. Síðan væru líka til dæmi 
um menn sem beinlínis nýttu sér ekki þau 
tækifæri sem þingseta gæfi þeim og mætti 
þar til dæmis nefna Guðjón Hjörleifsson og 
Valdimar Leó Friðriksson sem báðir féllu í 
prófkjörum flokka sinna.

Staðsetja sig rétt
En hvað þarf frambjóðandi að leggja upp 
með, þegar hann hefur baráttu sína? „Mikil-
vægt er að frambjóðandi hafi ákveðin lykil-
loforð og skýr rök fyrir því hvers vegna kjós-
andinn eigi að velja sig, fremur en einhvern 
annan. Hann þarf að láta koma skýrt fram 
fyrir hvað hann stendur og staðsetja sig rétt 
gagnvart keppinautunum. Málflutningur 
þarf að byggjast á þekkingu og í honum þarf 
að vera samfella og mikilvægt er að byggja 
upp trúverðuga ímynd. Kjósendur kaupa 
ekki ef frambjóðandi úr 101 Reykjavík talar 

Róbert Marshall. „Ég ákvað aðeins fimm vikum fyrir prófkjör að taka þátt í því og á einni 
kvöldstund rissaði ég upp ákveðna pólitíska hernaðaráætlun sem ég studdist við.“

„Ef við lítum svo á 
stjórnmálamanninn, 
þá er ýmislegt sem 

stendur í vegi fyrir að 
hann geti hagað sér 

eins og fyrirtæki sem 
markaðssetur vörur.“

S T J Ó R N M Á L  S E M  S Ö L U V A R A

um landbúnað og byggðamál,“ segir Ólafur 
Ingi Ólafsson og bætir við að um stjórn-
málaflokkana gildi í raun hið sama og um 
einstaka frambjóðendur; þeir þurfi að bjóða 
lausnir og hafa hreinar línur. 

„Þannig má segja að Sjálfstæðisflokkurinn 
selji kjósendum sínum að aukin lífsgæði felist 
í meiri kaupgetu meðan lausn vinstri grænna 
sé sú að við getum prjónað fleiri lopavett-
linga til að selja hvert öðru. Framsókn-
arflokkinn skortir hins vegar tilfinnanlega 
skýra sýn að þessu leyti, rökin fyrir því hvers 
vegna fólk ætti að kjósa hann.“

Afsprengi langrar þróunarvinnu
Karl Pétur Jónsson, fv. almannatengill, var 
hinn frummælandinn á fundi ÍMARK. 
Hann velti í upphafi erindis síns upp þeirri 
spurningu hvort hægt væri að markaðssetja 
stjórnmálamann sem vöru og sagði að með 
nokkurri einföldun væri raunin sú.

„Margir frambjóðendur líta svo á hlut-
ina og í hverjum einustu kosningum og 
prófkjörum fara í gang markaðsmaskínur 
flokka og frambjóðenda, sem minna á þau 
tæki sem fyrirtæki búa til í kringum sig og 
sínar vörur,“ sagði Karl Pétur sem bar saman 
flatskjái og stjórnmálamenn. Flatskjána sagði 

hann vera afar tæknilega og flókna vöru, 
afsprengi langrar og strangrar þróunarvinnu, 
mikil samkeppni væri milli framleiðenda og 
gríðarleg áhersla væri lögð á markaðsmál. 
Hvað stjórnmálamenn áhrærir þyrftu þeir 
sömuleiðis að hafa margar eigindir til að 
ná árangri og þar væru samskiptahæfileikar 
- það að geta sett sig í annarra spor og 
sannfært fólk um málstað sinn - afar þýð-
ingarmiklir.

Sannfæring og samvisku
„Sá sem býður sig fram, þarf að vera full-
viss um að hann sé betur til þess fallinn 
að setja samfélaginu lög og reglur en aðrir. 
Slíkt er snertur af mikilmennskubrjálæði. 
Frambjóðandinn þarf að hafa traust hjá 
stórum hópi fólks og það fæst til dæmis 
með þátttöku í pólitísku starfi frá ungum 
aldri, félagsmálavafstri í skóla, vinnu á fjöl-
miðlum og svo framvegis. Það þarf líka 
stóran skammt af hugrekki til að starfa í 
stjórnmálum, því þau eru sennilega einhver 
versta vinna fyrir fólk og fjölskyldu þess sem 
um getur. Það er ekki nóg með að nánast allt 
starf stjórnmálamanna sé unnið fyrir augum 
almennings og í kastljósi miskunnarlausra 
fjölmiðla, sem helst vilja að stjórnmálamenn 

séu alltaf í hanaslag. Sjálf ákvörðunin um að 
gefa kost á sér í opinbert starf er þess eðlis 
að ef menn tapa kosningu verða þeir alltaf 
fyrir auðmýkingu,“ sagði Karl Pétur og bætti 
við að þarna lægi munurinn á stjórnmála-
manni og flatskjá. Skjánum mætti henda 
þegar hann væri úr sér genginn en stjórn-
málamaðurinn væri hins vegar manneskja 
sem hefði hugsjónir, markmið, hagsmuni og 
svo framvegis. 

„Þá eru kjósendur ekki að kaupa stjórn-
málamann. Eftir kosningar svarar hann ein-
göngu eigin samvisku, hann hefur reyndar 
stjórnarskrárbundna skyldu til að fylgja 
aðeins sannfæringu sinni. Flatskjárinn hangir 
hins vegar uppi á vegg heima hjá manni 
þangað til hann er ónýtur eða konan skilur 
við mann. Ef við lítum svo á stjórnmála-
manninn, þá er ýmislegt sem stendur í vegi 
fyrir því að hann geti hagað sér eins og fyrir-
tæki sem markaðssetur vörur. Það á við þá 
flesta að geta ekki breytt sér að neinu marki. 
Menn geta fengið sér ný föt, klippingu, látið 
laga til myndirnar af sér í Photoshop og svo 
framvegis, en þeir geta ekki breytt fortíð 
sinni eða ferli, gildi og skoðunum, af því 
að þeir eru raunverulegir menn af holdi og 
blóði,“ sagði Karl Pétur Jónsson.

Karl Pétur Jónsson. „Sjálf ákvörðunin um að gefa kost á sér í opinbert starf er þess eðlis að 
ef menn tapa kosningu verða þeir alltaf fyrir auðmýkingu.“

„Upplegg mitt var að fara 
um allt kjördæmið, vera 

sýnilegur og kynnast fólki. 
Persónuleg samskipti 

skipta miklu.“

S T J Ó R N M Á L  S E M  S Ö L U V A R A



F R J Á L S  V E R S L U N  •  1 0 .  T B L .  2 0 0 6   77

JÓLIN
KOMA

Í jólablaði Frjálsrar verslunar, Jólin koma, er 
að finna margar einfaldar og góðar lausnir á 
jólagjöfum, jólamat, jólafötum, jólaslökun og jóla-
ferðum svo eitthvað sé nefnt. Þekktir einstaklingar 
lýsa bernskujólunum og jóla matnum, hvað þeir vilja 
fá í jólagjöf og hvernig jólaskapið verður til.

Gleðileg Jól!

TEXTI: FRÍÐA BJÖRNSDÓTTIR
OG SVAVA JÓNSDÓTTIR
MYNDIR: GEIR ÓLAFSSON, 
PÁLL KJARTANSSON o.fl.

JÓLIN KOMA

Gróa Ásgeirsdóttir eignaðist son 22. desember.

EFTIRMINNILEG JÓL:

Vildi koma í heiminn
Jólin árið 1993 eru Gróu 
Ásgeirsdóttur, vefstjóra Flugfélags 
Íslands, eftirminnileg. Sonur 
hennar, Ólafur Ásgeir, kom í heim-
inn 22. desember, en hann átti 
ekki að fæðast fyrr en í janúar.

„Það kom í ljós 20. desember 
að ekki var allt með felldu þannig 
að ég var sett af stað eins og 
sagt er. Þegar til kom var barnið 
ekki svo spennt að koma í heim-
inn og það endaði með því að 

það var tekið með keisaraskurði 
22. desember og var ekki nema 
10 merkur. Það stefndi allt í að 
við þyrftum að eyða jólunum á 
fæðingardeildinni sem ég gat 
ekki hugsað mér. Við fengum 
hins vegar leyfi til að fara heim á 
aðfangadagsmorgun og allt endaði 
þetta vel. Þetta er besta jólagjöfin 
sem ég hef fengið fyrr og síðar. 
Jólin árið 1993 voru yndislegustu 
jól sem ég hef átt.“

Syni Gróu, Ólafi Ásgeiri, hefur 
ekki alltaf þótt gaman að eiga 
afmæli rétt fyrir jól. „Við höldum 
alltaf upp á afmælið og pössum að 
það gleymist ekki í jólaamstrinu. 
Við erum alltaf búin að skreyta 
jólatréð og setja upp jólaskraut 
og jólaljós fyrir afmælið og höldum 
jólalegt afmæli.“



F R J Á L S  V E R S L U N  •  1 0 .  T B L .  2 0 0 6   79

Bjarni Geir Alfreðsson. Einstæðingar kaupa tilbúinn mat yfir jólin.

TILBÚINN MATUR:

Ein um jólin
Bjarni Geir Alfreðsson rekur á BSÍ veitinga-
staðinn Fljótt og gott. Hann ákvað fyrir 
fimm árum að hafa opið til klukkan hálfsex 
á aðfangadag og svo er opnað á hádegi á 
jóladag en þá eru bílalúgur opnar. „Þetta er 
stærsti dagur ársins í sölu,“ segir hann og 
bendir á að það vanti víða þessa þjónustu. 
Hjá Fljótt og gott er meðal annars boðið upp 
á svið, hangikjöt og kaldar kótilettur.

„Mest eru það einstæðingar, sem búa 
jafnvel í herbergjum, sem draga sér í bú 
tilbúinn mat yfir hátíðirnar auk þess sem 
vaktavinnufólk kaupir mat á aðfangadag. 
Margir kjósa auk þess að vera einir yfir 
jólin. Skammdegið fer í marga, þótt ljósin 
lýsi það upp, og þeir vilja frekar vera einir. 
Það er stundum gott ef þrír búa saman að 
tveir séu ekki heima.“

Það er frekar unga fólkið sem kaupir 
skyndibita á jóladag. „Það er dauðsvangt 
eftir jólahaldið. Það nýtur þess ekki að 
hakka í sig spikfeitt hangikjöt eða þræl-
sykraðan og saltan hamborgarhrygg.“

Það kom að því fyrir ein jólin í æsku að 
María Maríusdóttir, eigandi Drangeyjar, 
var farin að efast um tilvist jólasveinsins 
og hún var farin að spyrja móður sína um 
hann óþægilegra spurninga. 

Einn daginn heyrði hún mikinn hávaða 
úti á götu; bílflaut, hróp og köll. „Ég 
rak upp stór augu þegar ég leit út um 
gluggann. Jólasveinninn kom í opnum 
Willys-jeppa með strigapoka aftan í 
bílnum, stöðvaði hann fyrir utan hjá mér 
og kallaði: „María, María, ég er kominn 
með pakkann til þín.“ 

María opnaði útidyrnar og hún segir að 
þar hafi staðið sætasti alvörujólasveinn 
sem hún hafði séð. „Hann sagði að ég 
væri svo góð og stillt stúlka og gaf mér 
pakka. Síðan vippaði hann sér í jeppann 
og ók í burtu með miklum hrópum. Í pakk-
anum var 48 lita pakki sem mig hafði 
lengi dreymt um og gladdi mig mikið. 
Seinna fékk ég að vita að bókabúð á 
Laugaveginum bauð upp á þessa þjónustu 
sem sannarlega gaf mér tiltrú á jólasvein-
inn að nýju.“

EFTIRMINNILEGT:

Jólasveinninn kom

María Maríusdótir. „Jólasveinninn kom í 
opnum Willys-jeppa með strigapoka í bílnum.“

Í Perlunni er ekkert lát á skemmtilegum uppákomum sem kæta 
bragðlauka gestanna. Jólahlaðborðið tekur við af villibráðarhlað-
borðinu og í hádegi á Þorláksmessu, eina hádegi ársins sem opið 

er í Perlunni, bíður gestanna skötu- og jólahlað-
borð. Milli jóla og nýárs er það sem kalla mætti 
„annar í jólahlaðborði“, tileinkað skólafólki og 
Íslendingum sem dveljast erlendis en koma 
heim yfir jólin. Gamlárskvöld er kvöld erlendra 
ferðamanna og á nýárskvöld er árleg galaveisla 
Perlunnar. Í kjölfarið kemur Allt í steik, ævin-
týri sem stendur fram í marsbyrjun. Áhuginn á 
jólahlaðborðinu, sem og villibráðarhlaðborðinu 
þar á undan, er svo mikill að margir eru með 
„fasta áskrift“ að borðum. 

Skötuhlaðborðið á Þorláksmessu er mjög 
vinsælt þar sem skata í þremur styrkleikum, 
hamsatólg og hnoðmör, með allri sinni angan, 
tekur þá á móti gestum. Þeir sem leggja ekki í skötuna gæða sér á 
saltfiski eða snúa sér að jólahlaðborðinu sem fylgir skötunni. „Það er 
ótrúlegt hvað skatan er orðin vinsæl,“ segir Stefán Sigurðsson fram-
kvæmdastjóri, „og ofsalega gaman að sjá unga fólkið sem kemur nú 
til að bragða á henni.“

Jólahlaðborð eftir jól! Fyrir sex árum var tekin upp sú nýlunda í Perl-
unni að vera með jólahlaðborð milli jóla og nýárs, sérstaklega hugsað 

Alltaf eitthvað að gerast í Perlunni
PERLAN:

Allir réttir eru jafn-
girnilegir í Perlunni.

Perlan í ævintýraljóma.

fyrir skólafólk og Íslendinga sem búa erlendis en koma heim yfir jól 
og áramót og langar til að njóta stemmningarinnar sem fylgir jólahlað-
borðinu. Stefán segir þetta hafa mælst vel fyrir og aðsókn sé mikil. 

Gamlárskvöld fyrir útlendinga Erlendir ferða-
menn streyma til landsins um áramótin. Perlan 
er með sérstaka áramótaveislu fyrir útlendinga 
en Ferðaskrifstofa Guðmundar Jónassonar sér 
um bókanir. „Ef Íslendingar hyggjast koma í 
veisluna bóka þeir sig einnig hjá Guðmundi 
Jónassyni. Gestirnir eru sóttir á hótelin klukkan 
rúmlega sex á gamlársdag og ekið með þá í 
Perluna. Fyrst er snæddur forréttur og síðan er 
steikarhlaðborð. Að því búnu er farið með gest-
ina að helstu brennum borgarinnar og síðan 
aftur í Perluna og menn gæða sér á ljúffengum 
eftirrétti. Á miðnætti er skálað í freyðivíni og 

nýju ári fagnað. Á gamlárskvöld hafa gestir að jafnaði verið í kringum 
320 og þykir þessi áramótauppákoma mikið ævintýri. 

Galadinner á nýárskvöld Á nýársdagskvöld er árlegur „galadinner“ 
Perlunnar. „Obbinn af gestunum er í fastri áskrift að þessari flottu 
veislu,“ segir Stefán. „Matseðillinn er sjö rétta með víni og öllu til-
heyrandi. En enginn fær að vita hvað er á honum fyrr en veislan 
hefst.“ 

 

Í janúar og fram í mars-
byrjun er Allt í steik 

í Perlunni. Þá býðst gestum 
þriggja rétta matseðill á 
verði frá 3990 krónum. 
Allt í steik hefur verið 

í þrjú ár og notið 
mikilla vinsælda.

JÓLIN KOMA

Stjórnendaskóli Háskólans í Reykjavík hefur fengið einkaum-
boð á Íslandi fyrir lausnir hins heimsþekkta FranklinCoveys. 
Í haust hófust hjá skólanum vinnustofur eða þjálfun í „sjö 

venjum til árangurs“ sem byggist á lausnum FranklinCoveys. Þetta 
er ítarleg og einstaklingsmiðuð leið til að rækta einstaklinga og 
liðsheildir, laða fram það besta í mönnum og ná hámarksárangri í 
lífi og starfi. Mikil ánægja hefur verið með vinnustofurnar að sögn 
Guðrúnar Högnadóttur, þróunarstjóra Stjórnendaskólans, sem leiðir 
samstarfið við FranklinCovey. 

Lausnir FranklinCoveys eru heildrænt kerfi, byggt á bókinni 
„7 venjum til árangurs“ sem er ein mest selda stjórnunarbók allra 
tíma og ein virtasta aðferð við þjálfun einstaklinga til persónulegrar 
forystu. „Við komum til móts við þá sem vilja tileinka sér lausnir 
FranklinCoveys með því að fara inn í fyrirtæki og vinna 
þar með starfsfólki og einnig með opnum vinnustofum 
sem fólk getur skráð sig í og þá taka bæði fyrirtæki og 
stéttarfélög þátt í kostnaði,“ segir Guðrún.  

Bókin „7 venjur til árangurs“ kom fyrst út árið 1986 
og hefur verið þýdd á 38 tungumál. Guðrún segir að 
hún sé eins og gott vín, verði stöðugt betri, og margir 
líti á hana sem sína biblíu við að ná góðum árangri í 
starfi, rekstri og einkalífi. Í Bandaríkjunum eru 90% 
fyrirtækjanna á Fortune 100 listanum viðskiptavinir 
FranklinCoveys og meira en 75% á Fortune 500 lista-
num, sem sýnir vel þá virðingu sem kerfið nýtur.

Guðrún Högnadóttir með námsgögnin.

Mannrækt 
sem þjónar 
hagsmunum 
fyrirtækjanna
Stjórnendaskóli Háskólans í Reykjavík 
hefur gengið til samstarfs við FranklinCovey, 
en fyrirtækið er skráð í kauphöllina 
í New York (NYSE) og er eitt virtasta 
fyrirtæki sinnar tegundar.

STJÓRNENDASKÓLI HR:

Fjórþætt þjálfun Þjálfunin í Stjórnendaskólanum kallast ekki nám-
skeið heldur miklu fremur heildarlausn og er skipt í fjóra þætti: 1. 
Rafrænt 360° frammistöðumat þar sem þátttakandi fær 12 umsagn-
araðila til að meta frammistöðu sína og setur sér viðmið með tilliti 
til umsagnanna. 2. Eins til þriggja daga vinnustofa sem einblínir á 
árangur á vinnustað og persónulegan árangur hvers og eins. Þar fara 
m.a. fram verklegar æfingar, sjálfsmat, fyrirlestrar og fjölbreyttar og 
gagnvirkar kennsluaðferðir. Lögð er áhersla á árangur á vinnustað 
og aðferðir sem nýtast í starfi, lífi og samfélaginu. 3. Tímastjórn-
unarkerfi PlanPlus sem er hugbúnaður sem vinnur með Microsoft 
Outlook til tímastjórnunar, verkefnastjórnunar og áætlanagerðar. 4. 
Sjö vikna samningur eða sjálfsnám sem fylgni í kjölfar vinnustofu. 
Þar geta menn metið eigin framvindu, miðlað þekkingu til annarra 
og nálgast ítarefni á persónulegri heimasíðu. 

Venjurnar sjö Vinnustofan er helguð venjunum sjö sem eru: 1) taktu 
af skarið, 2) í upphafi skal endirinn skoða, 3) kapp er best með forsjá, 
4) vinnum saman, 5) „eyrum hlýðir en augum skoðar, svo nýsist 
fróðra hver fyrir“, 6) samvirkni til árangurs og 7) brýndu kutann. 
Venjurnar leiða til jafnvægis í lífi og starfi, til að vinna að umbótum 

og bæta við þekkingu sína og færni.
„Þetta er allt önnur nálgun en beitt hefur verið 

til að þjálfa einstaklinga og liðsheildir. Þetta er 
mannrækt sem þjónar hagsmunum fyrirtækj-
anna og er fjárfesting sem skilar sér margfalt 
inn í fyrirtækin aftur. Rannsóknir hafa sýnt að 
árangurinn kemur fram í auknum hagnaði, auk-
inni ánægju starfsmanna, meira frumkvæði og 
stefnufestu starfsmanna, og betra samstarfi. Allt eru 
þetta lykilatriði til árangurs íslenskra fyrirtækja,“ 
segir Guðrún Högnadóttir.

Jólastemmningin er alls ráðandi í Bakarameistaranum um þessar 
mundir en þegar árið er liðið í aldanna skaut hefst önnur hátíð og 
ekki síðri þar á bæ en þá heldur fyrirtækið upp á 30 ára afmæli sitt. 

Hátíðahöldin hefjast á afmælisdeginum í febrúar og verða í formi alls 
kyns kynninga, uppákoma, tilboða og nýjunga sem spennandi verður 
að kynnast og viðskiptavinir munu njóta góðs af. 

Á sama tíma verður opnuð endurbætt verslun í Mjóddinni, en 
þar er næstelsta Bakarameistaraverslunin, opnuð árið 1996, að sögn 
Vigfúsar Hjartarsonar framkvæmdastjóra. Verslunin verður færð í 
nýjan búning í stíl við verslunina á Smáratorgi og verslunina í Aust-
urveri sem Bakarameistarinn opnaði í sumar. Verslunin í Suðurveri er 
elsta verslunin en síðan má ekki gleyma glæsilegri verslun í Glæsibæ.

Bakarameistarinn hefur frá byrjun verið í fararbroddi í öllu því sem 
snýr að jólaundirbúningi. Verslanirnar eru fallega skreyttar. Þangað 

kemur fólk og kaupir jólasmá-
kökur sem eru í engu eftirbátar 
þess besta sem gerist í heimabakstri 
og síðan eru það þýsku stollen-
jólabrauðin og ensku jólakökurnar 
með koníakinu auk margs annars. 
Óhætt er að fullyrða að jólaundir-
búningurinn getur hvort heldur 
sem er, byrjað eða endað, með ferð 
í Bakarameistarann, allt eftir því 
hversu fljótt menn ætla að byrja 
að borða jólakökurnar, smáar og 
stórar.

Þegar Sigrún Stefánsdóttir og 
Sigþór Sigurjónsson stofnuðu Bak-

arameistarann fyrir 30 árum, sem þau eiga enn, voru um 20 manns á 
launaskrá. Í dag eru starfsmenn um 170. Vigfús Hjartarson er fram-
kvæmdastjóri og kona hans, Sigurbjörg Sigþórsdóttir, sem er dóttir 
stofnendanna, sér um öll starfsmannamál. 

Þrjátíu ára afmæli 
á næsta leiti

Í Bakarameist-
aranum geta menn 
fengið margs konar 
jólakörfur með góð-
gæti sem hentar vel 
sem gjöf fyrir vini, 
vandamenn, 
starfsmenn eða 
viðskiptavini.

BAKARAMEISTARINN:

Vigfús Hjartarson, framkvæmdastjóri Bakarameistarans. Bakarameistarinn verður 30 ára um miðjan febrúar.

Markmiðið hefur verið og er enn: Að gera alltaf betur,“ segir 
Frank Úlfar Michelsen úrsmíðameistari, Laugavegi 15. 
Í verslun hans, Franch Michelsen, er að finna þekktasta 

úramerki heims, Rolex, auk annarra þekktra úramerkja, s.s. Movado, 
Lancaster og nú Georg Jensen. Til þess svo að svara kalli markaðarins 
hefur stöðugt verið bætt við skartgripaúrvalið í versluninni. 

„Það hefur komið okkur þægilega á óvart að viðskiptavinir okkar 
vilja geta keypt hjá okkur skartgripi þótt sérsviðið hafi frá upphafi 
verið úrin. Skartgripirnir koma frá þekktum framleiðendum á 
borð við Georg Jensen í Danmörku auk annarra frá Þýska-
landi. Georg Jensen framleiðir reyndar líka úr og nú fyrir 
jólin verðum við með mjög falleg úr frá þeim. 

Hágæðaúr 
og vandaðir 
skartgripir

FRANCH MICHELSEN ÚRSMÍÐAMEISTARI:

Algengt er að fólk velji skartgripi í stíl við 
úrin. Þannig kaupir kona armband úr hvíta-
gulli og gulli í stíl við Rolex-úrið sitt og þá er 
gott að geta valið hvort tveggja á sama stað 

hjá Franch Michelsen úrsmíðameistara.

100 ár og fjórir ættliðir
Hundrað ára afmæli verslunar Franch Michelsen úrsmíða-
meistara er á næsta leiti en fyrirtækið var stofnað árið 
1909 á Sauðárkróki. Frank Úlfar Michelsen, þriðji ættliður 
úrsmiðafjölskyldunnar, rekur fyrirtækið en fjórði ættliðurinn, 
sonur hans Róbert, fetar óhikað í spor feðranna. Hann fer til 
Neuchatel í Sviss á næsta ári til tveggja ára náms í WOSTEP 
þar sem faðir hans stundaði einnig nám. Ekki er auðhlaupið 
að komast í skólann sem aðeins tekur inn fjóra nema á 
tveggja ára fresti. Í skólanum læra nemar að smíða hvern ein-
asta smáhlut sem í úrið fer og setja það svo saman. 

Íslenskur gullsmiður smíðar fyrir okkur skartgripi og fólk getur 
komið með hugmyndir sem hann fullvinnur. Smíðaðir hafa verið 

mjög sérstakir gripir, jafnvel með skírskotun til náttúrunnar. Gott 
dæmi um það er hringur sem hannaður var með Geysi í 
huga. Hringurinn hafði stóran demant sem táknaði Geysi 
en smærri demantar mynduðu dropa á brún skálarinnar. 
Stórglæsilegur hringur.“ 

Verslunin hefur ævinlega verið þekkt fyrir vörugæði. Sér-
svið hennar er að selja mekanísk úr, s.s. Rolex, Movado, Aug-
uste Reymond og Zeno. Þau eru án rafhlöðu og mætti kalla 

„græn“ úr, enda umhverfisvæn. Önnur þekkt merki m.a. eru 
Swiss Military, Charmex, Seculus, Regnier Paris, Armani 

og loks nýtt merki, Lancaster frá Ítalíu. „Við höfum aldrei 
áður haft hátískumerki á borð við Lancaster sem eru fyrir 
ungt fólk á öllum aldri. Í versluninni fæst Lancaster úr á 

ótrúlegu verði, frá 49.900 kr með 54 dem. 0.46ct  og allt að 
289 dem. 2,28 ct demantaúr sem kostar aðeins 239.000 kr. 
Þetta góða verð stafar af því að við leggjum okkur fram um 
að fá allar vörur beint frá framleiðendum án milliliða.“

Hjá Franch Michelsen úrsmíðameistara fást úr við allra 
hæfi, allt frá 2.000 krónum til 1,7 milljóna.  Allir við-
skiptavinir fá góða þjónustu og ráðleggingar við val og kaup 
á úrum og skartgripum og njóta þar þekkingar þeirra og ef 

gera þarf við úr eða skartgripi.

Róbert og faðir hans Frank.

JÓLIN KOMA

F yrr á þessu ári var Eggert Jóhannsson, Eggert feldskeri, kjörinn 
félagi í The Purple Club, sem er einn virtasti klúbbur hönnuða 
og sérfræðinga í feldskeraiðn í heiminum. Í The Purple Club 

eru rétt um hundrað félagar og segir Eggert það mikinn heiður að 
hafa verið valinn í þennan hóp feldskera sem hlotið hafa alþjóðlega 
viðurkenningu fyrir loðfeldi sína – feldi sem teljast með því besta 
sem býðst.

Eggert feldskeri, sem er með verslun og verkstæði efst á Skóla-
vörðustíg, segir að skinnavara sé mikið í tísku um þessar mundir. En 
tískan er auðvitað sveiflukennd. Því styrkir það fyrirtækið mjög að 
um 35% af veltunni koma frá viðskiptum útlendinga. Sumir hverjir 
gera sér meira að segja ferð hingað til að kaupa skinnavöru hjá Eggerti 
feldskera. 

„Þetta breikkar markaðinn fyrir þessa lúxusvöru. Það er svo sann-
arlega gaman að geta nú hannað fyrir fólk úr völdum skinnum sem 
bera merki Purple Club. Það er líka ánægjulegt að hafa verið valinn 
í þennan félagsskap, enda er ekki mikið um alþjóðlegar viðurkenn-
ingar á þessu sviði,“ segir Eggert, sem hefur rekið fyrirtæki sitt frá því 
árið 1977.

Notar íslenskt laxaroð Á verkstæði Eggerts feldskera starfa að jafn-
aði þrír til fjórir. Eggert hannar alla sínar vörur sjálfur en flytur 
einnig inn skinnavöru sem honum þykir falleg eða til þess að geta 
boðið vörur í öllum verðflokkum. Nokkuð af skinnavörunni er 

einnig hannað hér, saumað að hluta til erlendis en loks lokið við 
flíkurnar hér heima. 

Að sögn Eggerts eru öll skinn í tísku sem stendur. Hann nefnir þó 
að hann sé einn þriggja feldskera í heiminum sem saumi úr skinnum 
af kanadískum villimink, en gæði þeirra skinna eru mjög mikil. 
Eggert hefur ennfremur lagt sig mikið eftir því að vinna úr því sem 
kallast „Ocean Leather“ þ.e. fiskroði, og þá aðallega af laxi. Þetta er 
hráefni sem annars myndi vera kastað og með þessu vill Eggert styðja 
við sjálfbæra þróun á Íslandi og nota náttúruafurðir og hráefni sem 
hér býðst. 

Húfur sem minna á skúlptúra Loðfeldir hafa breyst mikið á und-
anförnum árum og nú er saumaður alls konar hátískufatnaður úr 
fjölbreyttu skinnavali. Hjá Eggerti feldskera er líka mikið um húfur 
sem eru ekki hreinar kuldahúfur, eins og flestir þekkja þær, heldur 
líkjast þær meira skúlptúr og eru til að horfa á og dást að um leið og 
þær skýla eigendum sínum fyrir norðanstrekkingi hvort heldur er hér 
á landi eða annars staðar. 

Eggert feldskeri, alþjóðlegt merki Það fer ekki á milli mála að 
nafnið Eggert feldskeri hefur haslað sér völl meðal íslenskra vöru-
merkja erlendis. Nafn Eggerts er þekkt erlendis og vörur hans, bæði 
Mokkajakkar og loðfeldir, eru komnar í fremstu röð alþjóðlegrar 
hönnunar á skinnamarkaði.

Í hópi 100 bestu feldskera heims
Á stærsta skinnamarkaði heims, Copenhagen Fur, eru seld rúmlega 16 milljón loðskinn 

árlega. Aðeins 0,9% fara í hæsta gæðaflokk og fá þá Copenhagen Purple Label. 
Skinnin fá síðan bestu feldskerar heimsins að kaupa og merkja vöruna með Purple Label. 

Einn þeirra er Eggert feldskeri.

EGGERT FELDSKERI:

Eggert Jóhannsson feldskeri hefur verið kjörinn félagi í The Purple Club.

Hangikjötsilmurinn úr eldhúsinu er tengdur jóla-
haldi á Íslandi órjúfandi böndum. Lengi vel var 
hangikjötið aðaljólamaturinn og borinn fram á 

aðfangadagskvöld á allflestum heimilum landsins og enn 
er það svo að hangikjötið er ómissandi á jólamatseðli 
landsmanna.

„Norðlenska framleiðir mjög mikið af hangikjöti,“ 
segir Ingvar Gíslason markaðsstjóri, „við höfum reiknað 
út til gamans að hver einasti Íslendingur borðar hangikjöt 
frá Norðlenska um jólin. Og sumir oftar en tvisvar, miðað 
við það magn sem við erum að láta frá okkur. Norð-
lenska selur hangikjötið í verslunum undir nokkrum 
vörumerkjum en KEA-hangikjötið er vinsælast.“

KEA-hangikjöt er taðreykt. Lögð er áhersla á að fram-
leiða það á gamla mátann að svo miklu leyti sem hægt er, 
en Norðlenska er einn af fáum framleiðendum sem t.d. 
pækilsaltar kjötið en sprautusaltar ekki eins og víða er 
gert. Að sögn Ingvars hefur KEA hangikjötið verið verkað 
með þessum hætti frá því um 1930 eftir því sem elstu 
menn muna. Það er því rík hefð á fjölmörgum heimilum 
að snæða KEA-hangikjöt um jólin, og á sumum heim-
ilum koma jólin ekki fyrr en KEA-hangikjötið er komið 
í hús. 

Mest er selt af úrbeinuðu og pökkuðu hangikjöti í 
neytendaumbúðum. Lærin eru vinsælust en margir fá 
sér hangiframpart í heilum eða hálfum stykkjum til þess 
eingöngu að fá hangikjötsilminn um húsin fyrir jólin. 
Einnig býður Norðlenska uppá sauðahangikjöt, en alltaf 
er töluverður markaður fyrir það, sérstaklega á Reykjavík-
ursvæðinu. 

Helstu matgæðingar þjóðarinnar hafa í mörg ár valið 
KEA-hangikjötið frá Norðlenska sem eitt það besta, enda 
hefur það lengi verið söluhæsta hangikjötið. Taðreyk-
ingin og hefðbundin verkunaraðferðin tryggir bragðgott 
kjöt með góðu reykbragði og miklu geymsluþoli. Engum 
efnum er bætt við taðið og ekki er heldur bætt vatni í 
hangikjötið þannig að suðurýrnun er í lágmarki. Um tvær 
vikur tekur að framleiða KEA-hangikjöt. Framleiðslunni 
er stjórnað af margverðlaunuðum fagmönnum og undir 
ströngu gæðaeftirliti sem tryggir neytendum ávallt fyrsta 
flokks hangikjöt.

Jólahefðir og hangikjöt
NORÐLENSKA:

Hangikjötið hefur alltaf verið ómissandi á íslenskum heimilum um jólin. 

Norðlenska framleiðir mikið úrval af 
hangikjöti undir ýmsum vörumerkjum. 
KEA-hangikjötið er vinsælast en Húsavíkur-
hangikjötið frá Norðlenska er líka í miklu 
uppáhaldi hjá mörgum.

Á hugi fólks hér á landi á góðu kaffi vex með hverju ári. Fólk 
vill geta fengið sér góðan kaffibolla heima og í vinnunni svo 
ekki sé talað um á eftir góðri máltíð á fínum veitingastað. 

Ítalska Lavazza-kaffið nýtur hér mikilla vinsælda enda má nota allar 
blöndur Lavazza í hvaða kaffivél sem er, sjálfvirkar 
vélar, espresso-vélar eða í pressukönnur. Kaffið 
verður alltaf jafngott á bragðið og eftirbragðið er 
einstakt. 

„Espressoaðferðin var fundin upp á Ítalíu um 
aldamótin 1900 og er sú aðferð sem kaffimenn-
ing Ítala byggir á. Meginkostur espresso-kaffis er 
að vatn og kaffi eru í snertingu í mjög skamman 
tíma, en hitastigið og þrýstingurinn dregur fram 
þau miklu bragðgæði sem kaffið býr yfir. Samband 
kaffis og vatns er stutt sem verður til þess að 
espresso-kaffi er hollara en annað kaffi,“ segir Jón 
Gestur Sörtveit. Hann er sölumaður hjá Karli K. 
Karlssyni og hefur sérhæft sig í að selja og kynna 
Lavazza-kaffið.

Lavazza-kaffið hefur verið framleitt frá 1895 
og er eitt mest selda kaffi á Ítalíu, með 50% 
markaðarins. Lavazza starfrækir kaffiskóla (Lavazza 
Training Centre) í Torino á Ítalíu. Í byrjun átti að 
þjálfa fagfólk í meðhöndlun véla og hráefnis í skól-
anum en starfsemin hefur þróast og vaxið. Nú er 
Lavazza-skólinn ein helsta miðstöð upplýsinga um 
kaffi á Ítalíu og þótt víðar væri leitað. Þangað sækja 
fagmenn, nemar, fjölmiðlafólk og áhugamenn, 
víðs vegar að úr heiminum, þekkingu sína um flest 
allt er lýtur að kaffi, meðhöndlun jafnt sem tilbún-
ing. Lavazza-kaffiskólinn starfar víða um heim en 
níundi kaffiskólinn í heiminum var einmitt settur 
á stofn hér á Íslandi.

Ýmsar gagnlegar upplýsingar um kaffi og fleira 
gott má fá á www.kalsson.is, www.matarlist.is og 
www.vin.is

Lavazza ekki 
bara á jólum 
heldur alltaf

Gæðakaffi er orðinn 
stór hluti af daglegu 
lífi fólks hér á landi 
sem annars staðar. 
Lavazza-kaffið upp-
fyllir kröfur og óskir 
fólks um gott kaffi.

KARL K. KARLSSON:

ABSOLUT-Vanilla jólakaffi
Setjið einfaldan Absolut Vanilla 
í 90 ml venjulegan kaffibolla.
Bætið 1 tsk. af kanelsykri út í. 
Ljúffengu LavAzza Espresso, t.d. 
Qualita Oro, bætt í.
Bollinn fylltur með hálfþeyttum 
rjóma.
Nota má Cappuccino í staðinn 
fyrir Espresso og þeyttan rjóma. 
Gott getur verið að setja svolítinn 
kanelsykur á brún bollans.

Lindorkúla í espresso
Espressobolli eða lítið glas.
Lindorkúla, dökkt, ljóst eða hvítt 
súkkulaði.
Hitið glasið eða bollann vel. Látið 
Lindorkúluna á botninn. Hellið 
einföldum espresso, t.d. LavAzza 
Qualita Oro, yfir kúluna og fyllið 
upp með þeyttum rjóma.
Hér er komið eitthvað sem er mitt 
á milli þess að vera kaffi og eftir-
réttur og gott er að gæða sér á 
innihaldi bollans með teskeið.

Tous í Smáralind.

T OUS bangsinn hefur svo sannarlega slegið í gegn víða um 
heim og í sumar birtist hann okkur Íslendingum í fyrsta skipti 
þegar verslunin TOUS opnaði í Smáralind. „Hönnunin frá 

TOUS einkennist af gleði og léttleika og það er mjög skemmtilegt 
að fylgjast með því hvernig bangsinn er stöðugt útfærður á nýjan 
og skemmtilegan hátt,“ segir Ásgerður Ósk Jakobsdóttir sem rekur 
TOUS með eiginmanni sínum Stefáni Kjærnested. 

Það var TOUS fjölskyldan sem stofnaði fyrirtækið árið 1920 rétt 
utan við Barcelona á Spáni. Í upphafi seldi TOUS eingöngu úr en 
fyrirtækið þróaðist fljótlega yfir í skartgripaverslun. Salvador Tous 
tók við fyrirtækinu af föður sínum og rekur það nú með konu sinni 
Rosu Oriol de Tous og fjórum dætrum þeirra. Rosa er aðalhönnuður 
TOUS og það var hún sem hannaði bangsann árið 1985. Síðan þá 
hefur bangsinn verið tákn fyrirtækisins og kemur hann fram í ýmsum 
myndum og formum á flestum vörum fyrirtækisins. Bangsi er eitt-
hvað sem allir þekkja frá því þeir voru börn og TOUS bangsanum 
tekst því að vekja hugljúfar tilfinningar hjá fólki. 

TOUS er skartgripaverslun en þar er einnig hægt að fá ýmsa fylgi-
hluti, svo sem töskur af öllum stærðum og gerðum, úr, sólgleraugu, 
slæður, belti, fatnað, ilmvötn og hvers kyns gjafavöru. Herrarnir fá 
líka sitt hjá TOUS, t.d. úr, ermahnappa, bindi, bindisnælur, seðla-
veski, herrailm og herraskart.

Gull, silfur og demantar Allar vörurnar frá TOUS eru fyrsta flokks 
og öllum skartgripum og töskum frá TOUS fylgir tveggja ára alþjóð-
leg ábyrgð. Í boði eru skartgripir úr silfri, 18 kt gulli eða hvítagulli, 
leðri, eðalstáli, perlum, demöntum og ýmsum eðalsteinum. Á hverju 
ári bætast við yfir 20 nýjar hönnunarlínur í skarti svo stöðugt bætist 
í vöruflokkana. TOUS framleiðir klassíska töskulínu sem er alltaf á 
boðstólum, en síðan koma tvær nýjar töskulínur á hverju ári, sumar- 
og vetrarlína sem eru aðeins til í takmörkuðu upplagi. 

Þar sem TOUS er alþjóðlegt fyrirtæki í örum vexti með yfir 250 
verslanir víða um heim, var svo sannarlega kominn tími til að bangs-
inn gerði sig heimakominn hér á landi. 

TOUS bangsinn sigrar heiminn

Bangsinn á skartgripum 
og vörum frá spænska 

fyrirtækinu TOUS höfðar 
til hjartans og kallar fram 
barnið í sjálfum okkur.

TOUS:

Bangsinn leynist á töskunni.

Armband, úr og hringur frá Tous.

Armband, úr og hringur frá Tous.

„Ég messa í Dómkirkjunni ásamt mínu safnaðarfólki klukkan sex 
á aðfangadagskvöld,“ segir Hjálmar Jónsson dómkirkjuprestur. 
„Á yngri árum mínum byrjuðu jólin mín þannig að hlustað var 
á messuna í útvarpinu. Jólin voru hringd inn með klukkum 
Dómkirkjunnar, síðan hljómaði orgelið og svo var sunginn sálm-
urinn „Sjá himins opnast hlið“.

Svo leið og beið, ég gerðist prestur og messaði klukkan sex 
á aðfangadagskvöld sjálfur yfir þeim söfnuðum þar sem ég þjón-
aði. Fyrst í Húnaþingi, þá á Sauðárkróki og nú síðustu fimm 
árin í Dómkirkjunni. Jólin mín byrja því aftur þar sem ég sá þau 
í hillingum gegnum útvarpið. Bernskumynd jólanna minna er 
þetta upphaf: Við systkinin, öll fimm, sitjum inni í stofu ásamt 
foreldrum okkar, allt er tilbúið og messan byrjar í Dómkirkjunni í 
Reykjavík.“

ÆSKUJÓLIN

Roy Rogers-föt og Macintosh-dós

MESSAÐ Í DÓMKIRKJUNNI

Messað í 
Dómkirkjunni

Helgi Vilhjálmsson, eigandi Góu, bjó í Vestur-
bænum þegar hann var barn. Faðir hans var á 
togara sem sigldi til Englands. Á þessum tíma 
dreymdi Helga um að verða sjómaður eins og 
pabbi. 

Helgi rifjar upp jólin 1950 þegar hann var 
sjö ára. „Ég beið eftir að pabbi kæmi heim fyrir 
jólin,“ segir hann, en stundum kom það fyrir 
að faðir hans var á sjónum um jólin. „Ég beið 
spenntur eftir því að fá gjafir sem ekki var hægt 
að kaupa á Íslandi. Ég fékk Roy Rogers-föt, 
byssu og fleiri græjur.“

Faðir Helga keypti auk þess Machintos-dós 
sem var mjög vinsæl á heimilinu. „Dósirnar voru 
flottari á þeim tíma en þær eru í dag,“ segir 
Helgi sem áratugum síðar stofnaði sælgætisgerð-
ina Góu.

Hjálmar Jónsson. „Jólin mín byrja því aftur þar sem ég sá þau í hill-
ingum gegnum útvarpið.“

Helgi Vilhjálmsson. 
„Ég beið spenntur 

eftir því að fá gjafir 
sem ekki var hægt 

að kaupa á Íslandi.“

Halla Guðrún Mixa, framkvæmdastjóri hönn-
unarsviðs og meðeigandi Pipars, auglýs-
ingastofu, bjó í Ástralíu á sínum tíma. Þar 
eru jólin í sumarbyrjun og frekar heitt. Hún 
segir að margir Ástralar velji plastjólatré 
og sumir séu eingöngu með plastjólatré 
sem stendur á borði. Þau eru annars í öllum 
litum: skærbleik, silfurlit, gulllit og jafnvel 
svört. Flest þeirra eru þó græn.

„Jólasveinninn í rauða búningnum sínum 
er oft sýndur á kortum og jólaskrauti í 
stuttbuxum eða sundskýlu. Hann er jafnvel 
á brimbretti, ber að ofan, sólbrenndur og 
stundum heldur hann á bjórdós.“

Halla Guðrún segir að margir hitti vini 
sína og haldi upp á jólin með samkomu í 
garðinum hjá einhverjum með hlaðborði 

eða grilli. „Aðrir fara hreinlega á ströndina. 
Ég hef sjálf verið á ströndinni um jólin með 
„gourmet-piknikk“ í kæliboxi og kampavín 
undir sólhlíf. Þá var ég búin að græja stóra 
grein sem var „jólatréð“, stakk henni í 
sandinn og setti jólagjafir undir skreyttu 
greinina. Passa þurfti upp á að ekkert væri 
í pökkunum sem gæti bráðnað. Fyrst fannst 
mér dálítið undarlegt að halda jólin í sól en 
þetta vandist frekar fljótt.“

Halla Guðrún segir að sumir Evrópubúar, 
sem eru búsettir í Ástralíu, haldi einnig jól 
að vetri til – sem sagt í júlí – til að búa til 
stemmningu sem líkist jólunum í gamla 
heimalandinu. „Þá er „smákuldi“ þótt ekki 
sé frost.“

JÓL Í ÁSTARLÍU

Jól í sumarbyrjun

Halla Guðrún Mixa. „Fyrst fannst mér dálítið undarlegt að halda jólin í sólinni 
en þetta vandist frekar fljótt.“

Ragnhildur Arnljótsdóttir rifjar upp æskujólin.

„Einn af  jólasiðunum í fjölskyldu minni var að safna 
jólaskrauti frá mismunandi stöðum sem við ferðuðumst 
til eða einhver gaf okkur,“ segir Svanhildur Nanna 
Vigfúsdóttir, framkvæmdastjóri fjárstýringar Straums-
Burðaráss. „Það skapaðist alltaf skemmtileg stemmn-
ing á Þorláksmessu þegar jólaskrautið var tekið upp og 
rifjaðar upp minningar í kringum jólaskrautið sem sner-
ust annaðhvort um viðkomandi stað þar sem við vorum 
á ferðlagi og komumst yfir jólaskrautið eða um fólkið 
sem gaf okkur það. Þetta finnst mér skemmtilegur 
siður til þess að varðveita minningar og eitthvað sem 
ég hef haldið í á mínu eigin heimili.“

JÓLASIÐIR

Jólaskraut frá 
öllum heimshornum

EFTIRMINNILEG JÓL

Minningarnar streyma
Minningarnar streymdu þegar Ragnhildur Arnljótsdóttir, ráðu-
neytisstjóri í félagsmálaráðuneytinu, var spurð út í eftirminnileg 
jól. Hún sá fyrir sér æskujólin heima á Hjarðarhóli á Húsavík. 
Hún segir þau hafa verið yndisleg.

„Ys og þys á aðfangadag. Gengið með kort á milli húsa og 
sælgæti þegið. Mikið stress fram á síðustu stund. Ilmur af 
jólamat. Allt að verða fínt klukkan að ganga sex. Gengið inn í 
ljómandi Húsavíkurkirkju. Full kirkja af prúðbúnum bæjarbúum. 
Ég með fiðrildi í maganum, hugsandi um alla pakkana á háa-
loftinu. Spennan í hámarki þegar jólaguðspjallið var lesið því þá 
styttist í messulok. Mamma beið heima. Glæsilegt borð. Allir í 
sínu fínasta pússi. Allt svo fallegt. Allir mættir; ömmurnar tvær, 
frænka, þrír frændur og við fjölskyldan. Hjálpast að við að ganga 
frá. Allir sestir inn í stofu með kaffi, smákökur og konfekt. Við 
systurnar mjög spenntar. Önnur las á pakkana og hin afhenti. 
Lagst upp í rúm eftir miðnætti með nýja jólabók. Heill poki af 
laufabrauði af loftinu og ískalt Egils-appelsín. Pínulítið þreytt en 
alsæl. Laufabrauðið unaðslegt og mylsna um allt rúm.“

Svanhildur Nanna Vigfúsdóttir viðheldur skemmti-
legum sið hvað varðar jólaskrautið.

Þ að eru svo sannarlega alltaf jól í Epal Design fyrir þann sem 
hefur áhuga á fallegri hönnun og listiðnaði. Í desember nær 
þó jólastemmningin hámarki því að þá skartar verslunin 

jólatengdum munum sem aldrei fyrr en auðvitað í blandi við allar 
hönnunarvörurnar sem þar er jafnan að finna. 

Vissulega er það meginmarkmið Epal Design í Flugstöðinni að 
koma á framfæri gæðum og góðri hönnun í anda Epal í Reykjavík 
sem nú hefur starfað í rúm 30 ár. Þar eru seldir skandinavískir nytja-
hlutir sem og verk yfir 20 íslenskra 
hönnuða og listiðnaðarmanna.Lögð 
er rík áhersla á að kynna sem flesta 
íslenska hönnuði og listiðnaðarmenn, 
enda fullvíst að bæði erlendir ferða-
menn og ekki síður Íslendingar, sem 
eiga leið um Flugstöðina, hafa áhuga 
á að kynnast því sem þeir hafa fram 
að færa. 

Í Epal Design eru seldar vörur frá 
um 20 erlendum fyrirtækjum. Sem 
dæmi má nefna Georg Jensen, Piet 
Hein, Marimekko, Rosendahl og Stel-
ton. Allt eru þetta nytjahlutir sem fólk 

getur tekið með sér í flug, enda verða þarna ekki seldir stærri hlutir 
en svo að þeir komist fyrir í handfarangri. 

Iðunn Sveinsdóttir er verslunarstjóri í Epal Design í FLE: „Við 
reynum að vera með opin augun yfir íslenskri hönnun sem á erindi 
við viðskiptavini okkar. Hér erum við vissulega með margt af því 
sama og fæst í Epal í Reykjavík en að auki listmuni og handverk eftir 
íslenska listamenn, t.d. keramik, gler, muni skorna úr tré, leður- og 
ullarvörur, töskur úr laxaroði og ótalmargt fleira. 

Íslenskt og 
skandinavískt 
í bland
Það er þægilegt að koma við í Epal Design í Flugstöðinni og kaupa gjafir fyrir vinina 
erlendis eða þá sem bíða heima og gleðjast yfir fallegri og velhannaðri gjöf.

EPAL DESIGN 
Í FLUGSTÖÐ LEIFS EIRÍKSSONAR:

Iðunn Sveinsdóttir, verslunarstjóri Epal Design.

Það er úr nógu að 
velja þegar komið er í 

Epal Design í Flugstöð 
Leifs Eiríkssonar.

Sporthúsið í Kópavogi hefur fengið 
nýja tækjalínu, Gravity Fitness, 
sem miðar að því að gefa fólki 

kost á að stunda æfingar í samræmi við 
getu, og það í enn meira mæli en verið 
hefur fram að þessu. Sævar Pétursson, 
framkvæmdastjóri Sporthússins, segir 
að farið verða að bjóða almenningi að 
nota nýju tækin um áramótin en fram 
að þeim tíma munu þjálfarar og starfs-
fólk Sporthússins kynna sér fullkomlega 
hvernig tækin nýtast hverjum og einum sem best.

Stöðug þróun á sér stað í framleiðslu á búnaði fyrir líkams-
ræktarstöðvar. Fram að þessu hefur þó vantað, að sögn Sævars, eins 
konar millistig milli sjúkraþjálfunar og líkamsræktar. Sjúkraþjálfarar 
hafa því ekki getað beint sjúklingum sínum neitt að sjúkraþjálfun 
lokinni, þ.e. í þjálfun sem hæfir þeim sem vilja halda áfram að þjálfa 
líkamann en eru ekki enn færir um að stunda venjulega líkamsrækt. 
Erfiðleikastigið hefur verið of hátt og hefur því allt eins getað leitt til 
þess að fólk ofreyni sig fremur en að það nái æskilegri þjálfun. 

Þetta á ekki síður við um þá mörgu sem eru í lélegu formi, þjást af 
offitu, vöðvabólgu að öðrum kvillum. Fyrir þá er allt of erfitt að hefja 
æfingar í sams konar tækjum og fólk sem er í góðu formi og hefur 
stundað líkamsrækt reglulega.

Eigin þyngd stjórnar ferðinni Sævar 
segir að Gravity-tækin hafi m.a. verið 
notuð í skólum í Bandaríkjunum þar 
sem mikið sé um of þung börn. Þegar 
börnin eiga að hefja líkamsrækt skapast 
vandræði ef þau þjálfa með öðrum sem 
eru betur á sig komin og geta meira. 
Gravity-tækið er bekkur sem hægt er 
að stilla allt frá láréttri stöðu upp í 
nánast lóðrétta en það er þyngd þess 
sem æfir sem stjórnar stöðu bekkjarins 

og því hve erfiðar æfingarnar eru. Samanburðurinn milli þeirra sem 
æfa saman verður ekki eins auðveldur og kemur í veg fyrir minni-
máttarkennd þeirra sem minna geta. Í Gravity-bekknum keppir fólk 
við sjálft sig og hvatningin kemur af að sjá eigin framfarir og engu 
skiptir hvað hinir geta.

Almennt er talið að um 20% fólks stundi líkamsrækt en sú 
tala er nokkuð hærri hér á landi en annars staðar. Vantað hefur 
æfingastig sem hentar til að fá fleiri til að hefja líkamsrækt. Talið 
er að Gravity-bekkurinn kunni að vera rétta leiðin. Sporthúsið er 
fyrst líkamsræktarstöðva hérlendis sem fer þessa leið. Verði viðtökur 
góðar segir Sævar að Gravity-bekkir muni koma í aðrar ISF-stöðvar 
en þær eru alls sex, fjórar á höfuðborgarsvæðinu og tvær á Eskifirði 
og Reyðarfirði. 

Gravity-bekkurinn 
nýjung í líkamsrækt

Yfir 170 manns starfa hjá líkams-
ræktarstöðvum ISF. Fólk stundar þar 

ekki aðeins líkamsrækt heldur t.d. 
líka dans, en 600 börn, 6-16 ára, 
æfa dans í tveimur stöðvum ISF 

í Reykjavík og Kópavogi. 

SPORTHÚSIÐ

Sævar Pétursson 
við eitt af æfinga-

tækjunum.

ELM er svo sannarlega komið á flug.

Þ egar sumarlínan 2007 kemur fyrir augu 
viðskiptavina Harvey Nicholes í London 
verður þar að finna fatnað frá ELM 

DESIGN á Íslandi. „Þetta er mikill sigur fyrir 
okkur,“ segir Lisbet Sveinsdóttir, einn eigenda og 
hönnuða ELM DESIGN. „Hjá Harvey Nicholes 
eru einungis stærstu og þekktustu hönnuðir og 
fataframleiðendur heims. Hönnun okkar er einnig 
seld bæði hjá Selfridges og Liberty í London, í 120 
verslunum í Bandaríkjunum og í um 30 versl-
unum á meginlandi Evrópu.“

Eigendur ELM DESIGN eru Erna Steina 
Guðmundsdóttir textílhönnuður, Matthildur 
Halldórsdóttir drama þerapisti og Lísbet Sveins-
dóttir myndlistarmaður. Þær stöllur hófu að hanna 
fatnað árið 1999 og réðu sér umboðsmann í New 
York þá um haustið. Markmiðið með starfsemi fyr-
irtækisins er að selja íslenska hönnun erlendis.

Erna Steina, Lísbet og Matthildur hanna allar 
jöfnum höndum ELM fatalínurnar sem eru mjög 
fjölbreyttar, í raun allt nema sportfatnaður. Aðal-
áhersla er á hönnun kvenfatnaðar úr gæðaefnum. 
Frumútgáfur eru búnar til á Íslandi en síðan er 
fatnaðurinn framleiddur í Perú og þar er það Matt-
hildur sem stýrir framleiðslunni. „Við hönnum 
fjórar línur á ári og núna erum við að hanna vetr-
arlínu fyrir 2007-2008 og sömuleiðis aukalínu, 

„holiday-línu“ sem er nær eingöngu markaðssett 
í Bandaríkjunum, “ segir Lisbet og bætir við að 
framan af hafi þær allar sinnt öðrum störfum með 
hönnuninni, t.d. hafi hún séð um ELM verslunina í 
Bankastræti en nú séu þær að draga sig út úr þessum 
aukastörfum til þess að geta helgað sig enn frekar 
hönnuninni.

Með snert af ævintýramennsku Saga ELM 
DESIGN hófst fyrir alvöru þegar hönnuðirnir þrír 
hittust á sýningu í New York árið 1999. Lísbet segir 
þær allar haldnar snert af ævintýramennsku og hafi 
fundist New York staður til þess að reyna sig á. „Við 
óðum út í kaldan sjó! Þetta varð mjög skemmtilegur 
tími og það kom okkur svolítið á óvart hvað fötin 
okkar seldust ótrúlega vel.“ Frá upphafi hefur verið 
lögð áhersla á sterka markaðssetningu og mikið 
hefur verið lagt upp úr að kynna vörurnar á flottan 
hátt. Við höfum lagt metnað í að kynna okkur og 
vörurnar frá ELM jafnvel og mun stærri fyrirtæki 
gera um allan heim. Svo höfum við verið með 
góðan umboðsmann sem hefur kynnt okkur fyrir 
fyrirtækjum sem skipta máli.“

Lísbet segir að lokum að það sé mikilvægt fyrir 
þá sem eru að kenna hönnun að kenna fólki líka 
hvernig það eigi að markaðssetja vöruna og sækja 
um störf. 

Um 100 manns starfa 
nú á vegum ELM 

DESIGN hér heima 
og erlendis, en þær 

Erna Steina, Lísbet og 
Matthildur eru einu 

hönnuðirnir.

Í flottustu verslunum í London
ELM DESIGN:

Vortískan 2007.



ELM DESIGN
Laugavegi 1

101 Reykjavík 
Sími 511 0991

elm@elm.is
www.elm.is 

Axel Nikulásson sendiráðunautur 
hefur búið í Peking í Kína í rúmlega 
eitt ár. Hann segir að þar fari lítið fyrir 
jólastemmningu eins og við þekkjum 
hér heima. „Íbúðahverfi vestræns fólks 
tæmast um miðjan desember og jólaljós 
í gluggum heimila eru fáséð. Pekingbúar 
hafa gert sitt til að hressa upp á borg-
ina til að gleðja vestræna íbúa hennar 
og er mikið um ljós og skreytingar í 
kringum vestræn verslunarhús og skrif-
stofubyggingar. Þeim hefur þó ekki tekist 
nægilega vel að átta sig á því hvað við 
teljum smekklegt og eru jólatrésskreyt-
ingar þeirra margar hverjar svakalegar 
þar sem úir og grúir af skrauti í kílóavís 
án þess að heildarmynd náist á gjörn-

inginn. Skapnaðurinn er hins vegar óað-
skiljanlegur hluti af vilja Pekingbúa til 
að bjóða okkur velkomna og er þannig 
séð ákveðinn jólaglaðningur á kínverska 
vísu.“

Axel segir að jólahald fjölskyldu sinnar 
í Kína hafi verið ánægjulegt – hann bendir 
á að um fjölskylduhátíð sé að ræða þó 
að ekki fari fyrir jólaboðum. „Friður og ró 
umlykur jólaundirbúninginn og við erum 
blessunarlega laus við allar jólaauglýs-
ingar og -tilboð sem berast Íslendingum 
allan desember. Þetta leggur í hendur fjöl-
skyldunnar að skapa sína réttu stemmn-
ingu sem hefst hjá mér fyrstu viku í des-
ember er bakað er piparkökuhús að hætti 
húsbóndans.“

JÓL Í KÍNA

Íbúðahverfi vestræns fólks tæmast

Axel Nikulásson og Fríða dóttir hans í Kína. „Friður og ró umlykur jólaundirbúninginn og við erum 
blessunarlega laus við allar jólaauglýsingar og -tilboð sem berast Íslendingum allan desember.“

„Í fjölskyldu minni var ávallt farið í kirkju um 
jólin,“ segir Ásgeir Baldurs, framkvæmdastjóri VÍS. 
„Sem barni fannst mér það misskemmtilegt og 
oft var erfitt að einbeita sér að orðum prestsins. 
Ég minnist þess að þegar ég var fimm ára gam-
all var ég ákaflega hrifinn af hnefaleikakappanum 
Muhammed Ali og ætlaði að verða boxari eins
og hann þegar ég yrði stór. Það var í messu á 
aðfangadag í Kópavogskirkju og séra Árni Pálsson 
var í miðri predikun. Eitthvað var ég í öðrum 
heimi því að allt í einu stökk ég upp úr sæti mínu 
og hrópaði hátt og skýrt yfir kirkjuna: „Ég er 
Muhammed Ali!“ Séra Árni lét ekki slá sig út af 
laginu þrátt fyrir þessa truflun og kláraði messuna 
með glæsibrag en ég andaði með nefinu það sem 

eftir lifði messunnar þar sem hönd móðurinnar 
sá til þess að ég kæmi ekki fleiri skilaboðum á 
framfæri. Þess má geta að frá því að ég eignaðist 
sjálfur börn hef ég ekki sótt kirkju um jólin. Hvort 
þessi reynsla mín hafði áhrif þar á skal ósagt 
látið.“

Ásgeir Baldurs. „Þess má geta að frá því að ég eignaðist sjálfur 
börn hef ég ekki sótt kirkju um jólin.“

Í KIRKJU UM JÓLIN

„Ég er 
Muhammed Ali“

„Það er því miður orðið ljóst að ég skýt ekki sjálfur 
rjúpurnar í jólamatinn að þessu sinni,“ segir Páll 
Magnússon útvarpsstjóri. „Veiðitíminn liðinn og aldrei 
komst ég til fjalla. Þetta er í annað eða kannski 
þriðja sinn sem þetta gerist síðustu 15 eða 20 árin 
og ég verð að játa að þetta skemmir aðeins fyrir mér 
jólin. Mér finnst leiðinlegra að matreiða „annarra 
manna rjúpur“ og þær eru klárlega verri á bragðið! Ég 
vildi raunar helst sleppa því að hafa rjúpur fyrst ég 
skaut þær ekki sjálfur, en fjölskyldan tekur það ekki 
í mál. Ég bauð upp á villigæsabringur í staðinn - af 
eigin afla - en því var hafnað. Ég er sem sagt búinn 
að sníkja þær rjúpur sem ég þarf og það voru mér 
þungbær viðskipti sem beygluðu sjálfsmyndina. Þetta 
mun ekki gerast aftur.“

„ANNARRA MANNA RJÚPUR“

Þetta mun ekki 
gerast aftur

Páll Magnússon. „Ég vildi raunar helst sleppa því að 
hafa rjúpur fyrst ég skaut þær ekki sjálfur, en fjöl-
skyldan tekur það ekki í mál.“

Þ að er bjart yfir tískuversl-
uninni Anas í verslunarmið-
stöðinni Firði í Hafnarfirði, 

enda segir Anna Þorsteinsdóttir, eig-
andi verslunarinnar, að mikið sé lagt 
upp úr að fatnaður, skór og margs 
konar aukahlutir fái að njóti sín sem 
best. Hvítir veggir og skær ljós skapa 
tískuvörunum fallegt umhverfi, sama 
hvort litirnir eru dökkir að hausti og 
vetri eða þegar vorar og litagleði hönnuðanna verður meiri.

Anas hefur skapað sér vinsældir meðal kvenna sem hafa und-
anfarin sjö ár getað komið í verslunina og notið þess að fá þar frábæra 
þjónustu og gott viðmót svo að ekki sé minnst á allar þær fallegu 
flíkur sem þar er að finna úr vönduðum efnum. Eitt helsta merkið 
sem Anas státar af er Créton frá Danmörku en um 60% af öllum 
vörum Anas er einmitt þaðan. Hönnuður Créton er Lisbet Skov 
og frá henni kemur allt frá gallabuxum upp í galaklæðnað, já, og 
meira að segja brúðarkjólar. Sjálf kemur Lisbet hingað tvisvar á ári 
og þá eru haldnar tískusýningar í 
Anas, að sögn Önnu. Í október sl. 
kom Lisbet og kynnti vortískuna en 
á þessum tískusýningum er einnig 
sýndur annar fatnaður sem seldur er 
hjá Anas og margs konar aukahlutir 
sem þar er að fá. 

Af öðrum merkjum, sem Anas er 
með, má t.d. nefna danska merkið 
Carla Du Nord. Frá Heymann í 
Þýskalandi koma ekki síður fallegar 
tískuvörur sem og frá Trina Kryger 
Simonsen í Danmörku. Í Anas er 
mikið úrval af skóm og stígvélum 
sem María K. Magnúsdóttir hefur 
hannað. Skór og stígvél eru fram-
leidd úr fiskroði og margs konar 
skinnum og fara svo sannarlega vel 
við fatnaðinn sem í versluninni fæst 
svo að auðvelt er að velja sér það sem 
er í stíl. Ítalska fyrirtækið Prezious 
á heiðurinn af töskunum í Anas en 
Anna segir að þar séu svo sannarlega 
komnar flottar jólagjafir fyrir eig-
inkonuna og eiginmaðurinn þurfi 
ekki að leita lengra en í Anas.  

Kanadískir skartgripir Kanadíska listakonan Elizabeth Burry, sem 
hannar og smíðar einstaka skartgripi, kom hingað fyrir nokkru 

og valdi Anas sem útsölustað á 
Íslandi fyrir skartið með þeim 
orðum að hún vildi hafa það á 
boðstólum í glæsilegri verslun. 
Elizabeth rekur gallerí í St. John 
á Nýfundnalandi en auk þess að 
hanna og smíða skartgripi, sem 
eiga að minna á eld og ís, er hún 
þekktur listmálari.

Anna bendir á að í versluninni 
fáist kvenfatnaður í stærðunum 
34-46, og í einstaka tilvikum í 
stærðinni 48, en margir haldi að 
Anas sé aðeins með litlar stærðir. 
Og þarna geta konur fundið eins 
og áður segir allt frá gallabuxum 
í galaklæðnað og auðvitað peysur, 
boli og kápur, aukahluti á borð 
við belti, hanska, töskur og skó 
auk skartgripanna. „Já, eiginlega 
allt nema húfur,“ segir Anna Þor-
steinsdóttir hress í bragði þótt 
kaldur næðingur mæti fólki þegar 
komið er út úr verslunarmiðstöð-
inni Firði. 

Jólagjöf konunnar er í Anas
Dömurnar fá allt 

við sitt hæfi í Anas, 
vandaðan og fal-
legan tískufatnað, 
aukahluti, skart-

gripi og skó.

ANAS:

Anas er falleg verslun þar sem umhverfið hæfir fatnaðinum.

Á borðinu má sjá stígvéli úr roði og hluta af þeim fallega fatnaði 
sem fæst í Anas.





106    F R J Á L S  V E R S L U N  •  1 0 .  T B L .  2 0 0 6

JÓLIN KOMA

G allerí List í Skipholti er elsta gallerí 
landsins og hefur nú þjónað list-
unnendum allt frá árinu 1987 og 

verður því tuttugu ára á næsta ári. Í Gallerí 
List hefur verið hægt að ganga að verkum 
nokkurra tuga listamanna vísum. Þangað 
sækir fólk bæði til þess að kaupa gjafir og 
líka eitthvað til að gleðja sjálft sig og prýða 
með heimili sín.

Um þessar mundir mun nýtt listform bætast við úrval verkanna í 
Gallerí List að sögn Gunnars Helgasonar framkvæmdastjóra. Ákveðið 
hefur verið að selja þar ljósmyndir eftir þrjá þekkta ljósmyndara, 
Friðþjóf Helgason, Jóhann Ísberg og Ragnar Axelsson, „allt landsliðs-
menn í ljósmyndun,“ segir Gunnar. „Við höfum orðið vör við það 
að undanförnu að töluverð eftirspurn er eftir ljósmyndum og viljum 
bregðast við óskum viðskiptavinanna með því að bjóða þeim myndir 
eftir þá þremenninga.“

Gallerí List hefur verið til húsa í Skipholti allt frá upphafi, fyrst í 
númer 50b, síðan 50d og nú hefur verið ákveðið að færa sig um set, 
en þó aðeins að Skipholti 50a. Þar verður Gallerí List í rúmgóðu og 
skemmtilegu húsnæði sem gefur færi á að sýna málverk og myndir 
hangandi á veggjum í meira mæli en verið hefur til þessa. Dagsetning 
flutninganna hefur þó ekki verið ákveðin enn. Enginn þarf heldur að 
óttast að þótt málverkin fái meira rými en þau hafa fengið til þessa 
verði það á kostnað annarra listmuna sem ævinlega hafa skipað háan 
sess í Gallerí List.

Gunnar bendir á að Gallerí List leggi áherslu á að aðstoða við-
skiptavini við kaup á gjöfum. Þannig geti t.d. fyrirtæki leitað til 
Gallerísins sé ætlunin að gefa starfsmönnum eða viðskiptavinum 
listaverk í jólagjöf eða við önnur tækifæri. Hægt er að ákveða hvers 
konar gjafir eigi að velja, myndir eða listmuni, og verðmæti þeirra en 
síðan taka starfsmenn Gallerísins við og pakka þeim inn og ganga frá 
til afhendingar. Þar með hefur verið valin einstök gjöf fyrir einstakan 

viðtakanda. Allar gjafir eru merktar 
með söludegi svo að þeir sem gjafirnar 
fá geta komið og skipt innan ákveðins 
tíma, vilji þeir frekar eitthvað annað í 
versluninni, hvort sem það er  málverk, 
leirlistarverk, mynd eða skál o.s.frv. 

Einstakar gjafir
GALLERÍ LIST:

fyrir einstaka vini, viðskiptamenn eða starfsfélaga
Gallerí List hefur haldið sig að mestu 
við hin hefðbundnu listform, þ.e. grafík, 
þrykk, vatnslitamyndir og málverk ásamt 
munum úr postulíni, leir og gleri og nú 
bætast svarthvítar ljósmyndir við.

Fjölbreytt úrval listmuna fæst í Gallerí List.

Fáir hugleiða líklega söguna á 
bak við rommið þegar þeir 
fá sér Bacardi eða sögu írska 

viskísins þegar þeir dreypa á Irish 
coffee í notalegheitum á köldum vetr-
arkvöldum. Hvort tveggja er býsna 
spennandi. Sem dæmi má nefna að 
Bacardi-rommið tengist á vissan hátt 
sögu Kúbu. Það er því ekki úr vegi 
að huga að fortíðinni næst þegar 
menn halda á Irish coffee eða Bacardi 
Mojito í glasi.

Lítum fyrst til frænda okkar Íra. 
Árið 1780 stofnaði John Jameson 
brugghús í Dublin. Einkunnarorð 
fjölskyldunnar voru „Sine metu“, sem 
þýðir án ótta, og stendur enn á öllum 
Jameson-flöskum. John Jameson lagð 
áherslu að gæði og um leið lagði hann grunn að því sem margir kalla 
einn ljúfasta vökvann sem búinn hefur verið til. Um 1820 var fyrir-

tækið John Jameson&Sons 
orðið annað stærsta brugghús 
á Írlandi. Árið 1890 var 90% 
alls viskís í heiminum fram-
leitt á Írlandi en bannárin 
fóru illa með markaðinn og í 
Ameríku lagðist hann nánast 
af. Írsku brugghúsin höfðu 
verið um 400 en árið 1966 
voru þau orðin aðeins fjögur. 
Jameson keypti þau fáu sem 
eftir voru og stofnaði Irish 
Distiller sem hélt lífi í viskí-
brugguninni á Írlandi. 

Bacardi og tengslin við 
Kúbu Í byrjun 19. aldar flutti 
vínframleiðandinn Don Fac-
undo Bacardi Massó frá Kata-
lóníu á Spáni til Santiago de 
Cuba á Kúbu. Þar dundaði 
hann við að brugga romm 
sem var mjög sterkur og ófull-
kominn drykkur og grófur á 

bragðið. Sjóræningjar létu það ekki á 
sig fá og nutu þess út í æsar en fágað 
fólk drakk ekki romm. Það átti þó 
eftir að breytast.

Don Facundo ákvað að bæta fram-
leiðsluna. Honum tókst að lokum að 
framleiða romm sem var mýkra og 
fágaðra en áður hafði þekkst, romm 
sem var ekki bara ólíkt öllu öðru 
rommi, heldur var í raun alveg nýr 
drykkur.

Don Facundo keypti sér lítið 
brugghús og á háaloftinu voru leð-
urblökur sem Kúbverjar telja boða 
lukku og fjölskylduheill. Þeim var 
því leyft að vera þarna áfram og voru 
meira að segja notaðar í Bacardi-
vörumerkið.

Bacardi fjölskyldan, sem á enn stærstan hluta í fyrirtækinu, fór 
með stórt hlutverk í sögu Kúbu. Elsti sonur Don Facundo var ekki 
aðeins forstjóri Bacardi, heldur einnig fyrsti borgarstjóri Santiago 
sem kosinn var í lýðræðislegum kosningum og ráðherra í ríkisstjórn 
Kúbu.

Árið 1959, nokkrum árum fyrir aldarafmæli Bacardis, náði Fidel 
Castro völdum í landinu og Bacardi missti um leið allar eignir sínar 
sem metnar voru á um 76 milljónir Bandaríkjadala. Eigendum og 
stjórnendum tókst að flýja land og náðu að taka með sér Bacardi- 
vörumerkið. Það var skráð á Bahamaeyjum og fyrirtækið byggt upp 
að nýju. Nú er Bacardi framleitt víða um lönd og selt í meira en 170 
löndum og heldur anda Kúbu á lofti um allan heim.

Sagan á bak við Irish coffee 
og Bacardi Mojito

Bacardi
Mojito í 100 ár
Það má kallast nokkuð merkilegt þegar 

drykkur fær sína eigin heimasíðu. Ef til vill 

skýrist málið eitthvað þegar tekið er með í 

reikninginn að um er að ræða einn vinsæl-

asta drykk veraldar - hinn eina sanna Mojito!

Á vefnum er hægt að fá alls kyns afbrigði 

af uppskriftinni að Mojito, fá skjáhvílur og 

skjámyndir, skoða myndband um leitina að 

hinum eina sanna Mojito og fleira skemmti-

legt.  Kíkið á wwww.bacardimojito.com!

Fólk hefur notið bragðmikilla og frískandi 

Mojito drykkja í meira en 100 ár. Drykkurinn 

blómstraði á næturklúbbum Havana, búinn 

til úr hráefni sem allir þekkja við Karabíahafið. 

Uppruni Mojito er ekki jafn vel þekktur og 

Daiquiry eða Cuba Libre (Bacardi romm 

með kók), en hann var án nokkurs vafa 

einn vinsælustu drykkjanna þegar Havana 

var upp á sitt allra besta. Í dag getur maður 

pantað sér Mojito á góðum veitingahúsum 

og næturklúbbum um allan heim. Allir 

þekkja Mojito!

Hvernig býr maður til 
hinn eina sanna Mojito?

Mojito

6 cl. Bacardi romm

12 fersk myntulauf frá Engi

1/2 lime

2 tsk. einfalt síróp eða 4 tsk. sykur

Fullt af klaka.

Fyllt með sódavatni.

Settu kramin myntulauf og límónu í hátt 

glas. Hellið einfalda sírópinu yfir og fyllið 

glasið af klaka. Bætið Bacardi rommi út 

í og fyllið glasið af sódavatni. Skreytið 

með myntulaufum og limesneið.

Einfalt síróp

2 hlutar sykur

3 hlutar vatn

Hálffyllið flösku af sykri. Fyllið svo flöskuna 

af heitu vatni. Setjið tappann á og hristið 

vel. Þá mun vatnsyfirborðið lækka svolítið. 

Bætið svolitlu vatni við og hristið þar til vökvinn 

verður verður tær. Geymið í kæli.

Svona á ekta Mojito að líta út - Ferskur og svalandi!

Sveinn Kjartansson markaðsfulltrúi hjá Mekka.

Bacardi Mojito
4,5cl Bacardi Carta Blanca
12 myntulauf
½ lime
Hrásykur

Best er að byrja á að merja 
saman myntulauf og lime og 
bæta síðan Bacardi og hrásykri 
út í og loks er glasið fyllt með ís.

Irish coffee

1 tsk. púðursykur
3cl Jameson viskí
Fyllt upp með kaffi
Toppað með þeyttum rjóma 
og súkkulaðispæni stráð yfir.

Finnur Ingólfsson, stjórnarfor-
maður Icelandair, ólst upp 
í Vík í Mýrdal og var móðir 
hans í kirkjukórnum. „Ég ólst 
upp við að þurfa að fara í 
messu á aðfangadagskvöld,“ 
segir Finnur og bendir á að 
hann hafi fundið fyrir jólatil-
finningunni þegar hann hlust-
aði á prestinn og kirkjukórinn. 

Það kom að því að hann 
gekk sjálfur í kórinn. Talað 
var um hvað orgelið væri orðið 
falskt og að það þyrfti að 
stilla það. „Mig vantaði einu 
sinni í messu og þá var talað 

um að búið væri að stilla 
kirkjuorgelið,“ segir Finnur 
sem hætti fljótlega í kórnum.

Finnur býr nú í Grafarvogi 
og fer hann ásamt fjölskyldu 
sinni í miðmæturmessu á 
aðfangadagskvöld. Þegar 
hann er spurður hvað þetta 
gefi honum segir hann: 
„Þessa tilfinningu fyrir jól-
unum og ég finn jólastemmn-
inguna. Við sækjum í 
helgihaldið. Það er þægileg 
tilfinning að fara í miðnæt-
urmessuna og hlusta á prest-
inn og boðskap jólanna.“

Í KIRKJU UM JÓLIN

Finnur 
jólastemmninguna

Finnur Ingólfsson. „Það er þægileg tilfinning að fara í miðnætur-
messuna og hlusta á prestinn og boðskap jólanna.“

„Rjúpnalyktin er það sem undirstrikar komu jólanna á 
mínu heimili,“ segir Aðalheiður Karlsdóttir, löggiltur fast-
eignasali. „Við hjónin ólumst upp við rjúpur á jólunum 
þannig að þegar við stofnuðum heimili þurfti ekki að 
semja um hvað ætti að vera í jólamatinn.

Verkaskipting er á okkar heimili þegar kemur að því 
að elda jólamatinn; hann sér um að steikja rjúpurnar og 
ég um meðlætið. Uppskriftin sem við notum við rjúp-
urnar er sama uppskriftin og mamma notaði en hún er úr 
matreiðslubók Helgu Sigurðardóttur. Rjúpurnar eru fyrst 
steiktar úr smjöri og síðan soðnar í mjólk.

Þetta hefur aldrei brugðist. Síðan drekkum við Talbot-
rauðvín með. Ég fæ vatn í munninn við tilhugsunina.“

JÓLASTEIKIN

Úr matreiðslu-
bók Helgu Sigurðar

Aðalheiður Karlsdóttir. „Rjúpnalyktin er það sem undirstrikar komu 
jólanna á mínu heimili.“



JÓLASTEIKIN

Úr matreiðslu-
bók Helgu Sigurðar

JÓLIN KOMA

Hljóðfærahúsið á sér langa 
sögu og hefur verið rekið 
óslitið allt frá árinu 1916 

undir nokkurn veginn sama nafninu. 
Nú er það á tveimur stöðum, annars 
vegar Hljóðfærahúsið á Laugavegi 
176 og hins vegar Hljóðfærahúsið 
- Leifur Magnússon á Suðurlandsbraut 32. Starfsemin skiptist þannig 
að á Suðurlandsbraut eru seldir flyglar, píanó og harmónikur en á 
Laugaveginum er hægt að fá nánast öll önnur hljóðfæri, að sögn 
Sindra Más Heimissonar, framkvæmdastjóra Hljóðfærahússins ehf.

Árið 2004 sameinuðust fyrirtækin Hljóðfærahúsið og Leifur 
Magnússon og lögð var áhersla á að nafn Leifs héldist áfram í nafni 
verslunarinnar. Sindri Már segir að ætlunin sé að verslanirnar flytjist 
á einn stað í framtíðinni en staður sé enn ekki ákveðinn. 

„Við erum umboðsaðilar fyrir mörg stærstu hljóðfæramerkin eins 
og t.d. Steinway&Sons. Það er langþekktasta vörumerkið á sínu sviði, 
bæði frægast og dýrast, og hljóðfæri frá því eru í 80-90% allra hljóm-
leikasala heims. Það er einstakt að eitthvert eitt vörumerki skuli vera 
með svona mikla markaðsyfirburði. Við erum líka með Yamaha sem 
er mjög stórt merki. Það er reyndar í 
fleiru en píanóum og flyglum, t.d. í 
gítörum, trommum, hljómborðum, 
blásturshljóðfærum og nánast öllu 
sem hugsast getur.“

Hljóðfæri í öllum verðflokkum 
Hljóðfærahúsið er umboðsaðili 
fyrir Fender, stærsta gítarframleið-
anda í heiminum, með 50-60% 

markaðshlutdeild. Frá Fender 
seljum við einnig bassa og gít-
ara sem og gítar- og bassamagnara 
ásamt fjölmörgum aukahlutum. 
Að auki eru mörg önnur merki 
hjá fyrirtækinu, bæði ný og gömul, 
stór og smá, og segir Sindri Már að 

reynt sé að vera með hljóðfæri í öllum verðflokkum. „Það hjálpar 
okkur mjög mikið að vera með hljóðfæri frá Yamaha og Fender 
sem framleiða mikið af ódýrum vörum undir sínum merkjum. Þær 
hafa það þó fram yfir margar aðrar ódýrar vörur að þær eru mjög 
góðar þar sem framleiðendurnir vilja ekki leggja sitt merki við neitt 
nema það sem er gott.“

Hingað til hefur verið nokkur munur á vöruframboðinu í versl-
ununum þar sem, eins og áður segir, flyglar, píanó og harmónikur 
eru á Suðurlandsbraut 32 en á Laugaveginum eru nánast öll önnur 
hljóðfæri, gítarar trommusett, magnarar og upptökubúnaður. „Það 
hefur kannski verið hugmyndin að skilja á milli rokks og klassískrar 
tónlistar, en þau skil verða stöðugt óskýrari og menn nota nú orðið 
hljóðfæri úr mismunandi fjölskyldum í allri tónlist.

Starfsmenn Hljóðfærahúsanna 
eru að jafnaði 7-8 talsins, þó að ekki 
séu þeir allir í fullum stöðum. „Þetta 
er alveg frábær hópur og flestir starfs-
mannanna eru að einhverju leyti 
starfandi tónlistarmenn sem geta 
veitt viðskiptavinum enn betri þjón-
ustu vegna þekkingar sinnar á hljóð-
færunum og tónlistinni,“ segir Sindri 
Már Heimisson að lokum.

Þekktustu og bestu merkin

Tvær þekktar 
verslanir 
sameinuðust 
í eina fyrir 
tveimur árum.

HLJÓÐFÆRAHÚSIÐ:

Sindri Már Heimisson við Steinway&Sons flygil.

Á Laugavegi 176 fæst mikið úrval gítara.

Vilhjálmur Þ. Vilhjálmsson borgar-
stjóri borðar skötu á Þorláksmessu.

„Skata. Hvað er betra en skata? 
Mér finnst skata algjört lostæti og 
skammast mín ekkert fyrir það. 
Ég hlakka til allt árið og þegar 
Þorláksmessa rennur í garð er ég 
tilbúinn í skötuna. Reyndar tek ég 
forskot á sæluna með ákveðnum 
hópi manna. 

Því kæstari sem skatan er, 
því betri er hún. Ég vil hana svo 
kæsta að ósonlagið eyðist fyrir 
ofan diskinn, svo kæsta að tárin 
renni niður alla í kringum mig, svo 

kæsta að sjálfur diskurinn bráðni. 
Þessi réttur er menningarlegt 
stórvirki. Þetta er „kúltúr“ sem 
sameinar menn. Jú, það nefnilega 
borðar enginn skötu einn – menn 
borða hana í hópum og yfirleitt 
alltaf á sama stað. „Svakalega er 
hún kæst í ár, hún var nú betri í 
fyrra, hún rífur vel í,“ eru algengar 
athugasemdir en ávallt standa 
menn upp frá borðum saddir og 
sáttir við guð og menn. Skatan er 
því menningarlegt fyrirbæri sem 
ber að varðveita, hlúa að og efla, 
landi og lýð til heilla.“

SKATA Á ÞORLÁKSMESSU

Kúltúr sem sameinar menn

Vilhjálmur Þ. Vilhjálmsson. „Ég hlakka til allt árið og þegar Þorláksmessa rennur í garð er ég 
tilbúinn í skötuna.“

FURÐULEG JÓLAÓSK

Dreymdi um regnhlíf

Margrét Kjartansdóttir. „Innan um miklar umbúðir fann ég glansandi, vínrauða regnhlíf.“

Margrét Kjartansdóttir, eigandi versl-
unarinnar Marimekko, segir að þegar 
hún var stelpa hafi hún alltaf verið 
með einhverjar sérþarfir sem enginn 
skildi. 

„Ég var 13 ára jólin  1961. 
Jólagjafir voru  færri og ekki jafnstórar 
og þær eru í dag og var því óskalist-
inn mjög vandaður og vel yfirfarinn. 
Þennan vetur  fannst mér ekkert eins 
flott eins og að ganga um bæinn með 
regnhlíf, hún átti ekki að spennast 
upp heldur bara að gagnast eins og 
göngustafur. Foreldrum mínum til 
mikillar undrunar var þetta það eina 
sem ég óskaði mér í jólagjöf þetta 
árið og þar sem þetta var svo gjör-
samlega út í hött fékk ég engar undir-
tektir og var mér gefið mjög ljóslega 
í skyn að þessi ósk mín yrði ekki að 
veruleika. Á aðfangadagskvöld sá 
ég engan pakka undir trénu frá for-
eldrum mínum og olli það mér miklum 
kvíða.  Seinna um kvöldið kom pabbi 
svo með tveggja metra langan pakka 
neðan úr kjallara og fékk ég hálf-
gert taugaáfall; nú átti að senda mig 
á skíði. Ég var engin íþróttastelpa 

og vildi miklu frekar vera smart á 
Laugaveginum.  Innan um miklar 
umbúðir fann ég glansandi, vínrauða 
regnhlíf sem faðir minn hafði af 
stakri alúð pakkað í risapakka til að 
villa um fyrir mér því hvernig pakkar 
maður regnhlíf án þess að innihaldið 
uppgötvist? Þetta gladdi mig alveg 
ótrúlega og mikið fannst mér pabbi 
minn klár.“

Þ
að er löngu liðin tíð að kvikmyndahúsin geymi vinsælustu 
kvikmyndirnar til jólanna, en slíkt tíðkaðist á þeim árum 
þegar hvert kvikmyndahús var með sitt eigið umboð og enginn 
hreyfði við því. Gátu bíóin þar með ráðið ferðinni hvað varðar 

frumsýningu og var stundum farið að slá allverulega í myndirnar 
þegar þær loksins náðu til kvikmyndahúsagesta hér uppi á klakanum. 
Eitt var fastur liður, skipt var um kvikmyndir í öllum bíóum á annan 
dag jóla og var oft mikil hátíð í bæ og mynduðust stundum langar 
biðraðir við kvikmyndahúsin.

Bíóumhverfið breyttist með komu Árna Samúelssonar inn í íslenska 
kvikmyndaheiminn. Hann fór að bjóða í myndir og var jafnvel með 
heimsfrumsýningar á stórmyndum, hefð sem hefur lifað góðu lífi til 
dagsins í dag. Nú berumst við með straumnum hvað varðar frum-
sýningar og í desember eru frumsýndar myndir sem annaðhvort er 
nýbúið að frumsýna úti í hinum stóra heimi eða er verið að frumsýna 
um sama leyti og þær eru teknar til sýningar hér á landi. 

Jólin eru samt alltaf góður tími til að fara á bíó, bæði hér á landi 
sem og annars staðar og margar kvikmyndir sem mikið er búið að 
leggja í eru frumsýndar upp úr miðjum desember með von um góða 
aðsókn.

Á söguslóðum og í ævintýraheimum Kvikmyndir sem beint tengjast 
jólunum og eru hinar eiginlegu jólamyndir eru oft teknar til sýningar 
seint í nóvember eða í byrjun desember þar sem líftími þeirra nær 
ekki lengur en til jólanna. Fjórar slíkar myndir er nú verið að sýna í 
bíóum í Reykjavík. Tvær þeirra, Deck the Halls og The Holiday eru 
gamanmyndir með jólagleði og rómantík þar sem allir eru glaðir í 
lokin upp á ameríska vísu, framhaldsmyndin The Santa Claus 3: The 
Escape er ævintýramynd fyrir börnin sem vilja trúa á jólasveininn og 
sú fjórða, The Nativity Story, tengist jólunum á mun raunsærri hátt, 
en þar segir frá ferðalagi Maríu og Jósefs til Betlehem þar sem þau 
síðan eignast son sinn Jesú.

Sýningar á „jólamyndunum“ hefjast síðan upp úr miðjum des-
ember og þar ber hæst í upphafi heimsfrumsýningu á ævintýramynd-
inni Eragon, byggð á metsölubók sem komið hefur úr á íslensku. 
Eragon er ævintýri um ungan bóndastrák sem finnur fyrir tilviljun 
drekaegg. Eins og vera ber verður það upphafið að miklum ævin-
týrum þar sem hinn ungi Eragon þarf að kljást við hinn illa konung 
landsins með hjálp töfrasverðs. Eragon er dýr kvikmynd og er búist 
við mikilli aðsókn. Leikstjóri myndarinnar er Stefan Fangmeier og er 
þetta fyrsta kvikmyndin sem hann leikstýrir, en hann er mikill brellu-

DREKARIDDARI, STRÍÐS-
HETJUR, DANSANDI MÖRGÆS 

OG ÍSLENSKT SAKAMÁL
- er meðal þess sem kvikmyndhúsin bjóða upp á um jól og áramót

TEXTI: HILMAR KARLSSON

KÖLD SLÓÐ: 
Þröstur Leó 
Gunnarsson 

leikur Baldur sem 
rannsakar dauða 

föður síns.

KVIKMYNDIR

meistari og hefur komið víða við á því sviði. Annar nýliði, Edward 
Speelers, leikur titilhlutverkið en honum til aðstoðar eru Jeremy 
Irons, Djimon Hounsou, John Malkovich og Robert Carlyle.

Spennumyndin Deja Vu í leikstjórn Tony Scott er einnig frumsýnd 
um miðjan desembermánuð og ætti ekki að valda spennufíklum von-
brigðum. Í henni leikur Denzel Washington lögreglumann hjá FBI 
sem fær tækifæri til að fara aftur í tímann og reyna að koma í veg 
fyrir hryðjuverk. Auk hans leika Val Kilmer og James Caviezel stór 
hlutverk í myndinni

Þegar nær dregur jólum eða 22. desember er Flags of our Father 
frumsýnd, en sú mynd hefur fengið mikla umfjöllun hér á landi enda 
tekin að stórum hluta í Sandvík á Reykjanesi í fyrrasumar og er enn 
mörgum minnisstætt að Clint Eastwood og frægir leikarar myndar-
innar voru í nokkrar vikur á ferli í höfuðborginni og á golfvöllum 
í nágrenninu. Flags of our Fathers segir frá nokkrum stríðshetjum 
sem reistu bandaríska fánann á Iwo Jima sem sigurtákn og skráðu 
nafn sitt á söguspjöldin þar sem ljósmyndin af atburðinum er ein 
frægasta ljósmynd sem tekin hefur verið. Flags of Our Fathers hefur 
fengið fína dóma hjá gagnrýnendum vestan hafs, en aðsóknin hefur 
valdið vonbrigðum, hefur verið dræm svo að ekki sé meira sagt. Þess 
má geta að hliðarmyndin, Letters From Ivo Jima, sem segir frá sama 
atburði frá sjónarhóli Japana og Clint Eastwood leikstýrir einnig, 
verður frumsýnd sama dag í Bandaríkjunum og Flags of our Fathers 
verður tekin til sýningar hér á landi.

Á annan dag jóla, gamla jólabíódaginn, verða frumsýndar tvær 
ævintýramyndir. Arthur and the Minimoys er fjölskyldumynd í 
leikstjórn Luc Besson. Þar segir frá tíu ára gömlum strák, Arthur, sem 
vill gera allt sem hann getur til þess að bjarga húsi afa síns frá því að 
verða rifið. Leit hans endar í landi Minimoyanna sem eru agnarsmáar 
verur sem lifa í sátt og samlyndi við náttúruna. Ungur drengur, 
Freddie Highmore, leikur Arthur, en í öðrum hlutverkum eru David 
Bowie, Snoop Dogg, Mia Farrow og Penny Balfour. 

Teiknimyndir er fastur liður á jólunum og fulltrúi þeirra í ár er 
Happy Feet, sem sló út Casino Royale í aðsókn í Bandaríkjunum, en 
þær voru frumsýndar sömu helgina.

FLAGS OF OUR FATHERS: 
Clint Eastwood í Sandvík á 
Reykjanesi við tökur 
á myndinni. 

HAPPY DAYS: Mumble, sem Elijah Wood talar 
fyrir, sýnir listir sínar í steppdansi.

ERAGON: Brom (Jeremy Irons) gefur 
Eragon (Ed Speelers) sverð sem 
hann segir verðmætustu eign sína.

Um er að ræða stafræna teiknimynd. Meðal leikara sem ljá rödd 
sína eru Hugh Jackman, Robin Williams, Brittany Murphy, Elijah 
Wood og Nicole Kidman. Happy Feet verður einnig sýnd með 
íslensku tali. Fjallar hún um mörgæs sem kann ekki að syngja eins 
og ætlast er til af henni, en kann að steppa eins og sannkallaður 
meistari. Fyrir vikið verður hún utangátta í mörgæsahópnum þar 
sem söngur er viðurkenndur en ekki steppdans.

Köld slóð í lok árs Vert er að lokum að geta þess að 29. desember 
verður íslenska sakamálamyndin Köld slóð frumsýnd. Verður spenn-
andi að sjá hvernig henni verður tekið í ljósi þess að Mýrin fékk 
metaðsókn. Köld slóð lofar sannarlega góðu og er valinn maður í 
hverju rúmi. 

Í kynningartexta segir meðal annars að villtur eltingaleikur 
berst um einangrað virkjunarsvæði einhvers staðar á Íslandi. Eftir-
förinni lýkur þegar Tóti öryggisvörður fellur dauður niður. Eitt-
hvað eða einhver hefur elt hann um svæðið, en það er algerlega 
óvíst hvað eða hver hefur vakið slíka skelfingu hjá fórnarlambinu.  
Leynilöggan Baldur mætir til vinnu sinnar í Reykjavík og dauði Tóta 
er eitt af málum dagsins. Baldur leggur ekki mikið upp úr viðburð-
inum, sem er afgreiddur sem slys í fyrstu. Öryggismyndavélarnar 
voru óvirkar og því ómögulegt að ákveða hvort um annað en óhapp 
hafi verið að ræða. Þegar Baldur heimsækir móður sína síðar um 
kvöldið afhjúpar hún fjölskylduleyndarmálið. Baldur var ekki rétt 
feðraður og Tóti er hans rétti faðir. Næsta dag krefst Baldur þess að fá 
leyfi til að rannsaka dauða Tóta nánar, undirrótin er að nú vill hann 
vita meira um föður sinn og örlög hans. 

Í helstu hlutverkum eru Þröstur Leó Gunnarsson, Elva Ósk Ólafs-
dóttir, Helgi Björnsson, Anita Briem, Lars Brygmann, Sólveig Guð-
mundsdóttir, Ólafur Guðmundsson og Hilmir Snær Guðnason. Leik-
stjóri er Björn Br. Björnsson, margreyndur í íslenska kvikmyndabrans-
anum, en Köld slóð er hans fyrst leikna kvikmynd í fullri lengd.

EINN
í Kaliforníu

Það hafði lengi verið draumur okkar hjóna að aka 
meðfram ströndinni frá San Francisco niður til Los 
Angeles. Vegurinn heitir 1 og er stórkostleg leið. 

TEXTI: JÓN G. HAUKSSON • MYNDIR: HELGA BRYNLEIFSDÓTTIR

San Francisco er hafnarborg við samnefndan flóa og teygir sig yfir 42 hæðir.

Monterey
Carmel

Salinas

Big Sur

Solvang

Santa Barbara

Las Vegas

Flug

F E R Ð A L A G

Einn í Kaliforníu

Skemmtileg leið:

San Francisco

Malibu
Los Angeles

Ég neita því ekki að við hjónin vorum orðin svolítið lúin eftir níu 
tíma flug frá Keflavík til San Francisco. Þetta var samt ekki eins 
erfitt flug og það hljómar. Það hafði lengi verið draumur okkar 

að aka meðfram ströndinni frá San Francisco niður til Los Angeles. 
Vegurinn heitir einfaldlega 1. Styttra getur það ekki orðið.

Þegar við ókum frá flugvellinum að hótelinu í miðborg San Franc-
isco varð mér hugsað til gamallar kvikmyndar með Steve McQeen, 
Bullit, en hún gerist í þessari fallegu borg sem teygir sig yfir 42 hæðir 
og hóla og hefur á sér brag sem Evrópubúar kunna svo vel að meta. 

„Það var þá hérna sem Steve McQeen lét Mustanginn fljúga,“ 
sagði ég við sjálfan mig. Bullit var hasarmynd, sem sló í gegn fyrir um 
fjörutíu árum, og þeir sem sáu myndina gleyma aldrei kappakstrinum 
í henni um snarbrattar brekkur borgarinnar.

San Francisco var áður gullborgin í gullfylkinu. Hún var mið-
punktur gullæðisins og þangað flykktust innflytjendur hvarvetna frá 
með dollaramerkin í augum. Í borginni er t.d. stærsta Kínahverfi 
utan Asíu. San Francisco er ekki lengur auðugasta borg Bandaríkj-
anna – en hún er í efstu hæðum borga vegna fegurðar og ríkrar 
menningar. Þar búa um 800 þúsund manns.

San Fransisco er hafnarborg við samnefndan flóa og þar sigla 
stærstu vöruflutningaskip heims, drekkhlaðin varningi, flest á leið-
inni til Oakland sem er í næsta nágrenni, hinum megin við flóann 
og með aðra stærstu höfn í heimi. Steinsnar frá Oakland er Berkley 
sem hefur byggst upp í kringum hinn kunna háskóla, University of 
California at Berkley.

Gamla gullborgin í gullfylkinu við stóra 
flóann hefur auðvitað sitt gullna hlið, eða  
Gullinbrú, líkt og þeir í Grafarvogi; The 
Golden Gate Bridge. Brúin var lengi vel 
stærsta brú í heimi og eitt helsta einkenni 
San Francisco – og í stuttri siglingu frá eyj-
unni Alcatraz, en þar var lengi vel eitt ramm-
gerðasta fangelsi í Bandaríkjunum.

Í hafnarborginni San Francisco er stórt 
hverfi, Fisherman’s Wharf, þar sem fiski-
lyktin læðist um í loftinu. Það er stórkostlegt 
að fara þangað og bragða á krabba eða 
bara fá sér fiskisúpu. Sjávarfangið blasir við. 
Fisherman’s Wharf er þriðji vinsælasti ferða-
mannastaður í Bandaríkjunum, á eftir Time 
Square í New York og Disney-landi.

Við vorum í San Francisco fjóra daga 
áður en við hófum hið eiginlega ferðalag 
okkar niður með ströndinni til Los Angeles 
– eftir EINUM. Ég mæli með tvenns konar 
skoðunarferðum um borgina, dagsferð á 
alla helstu staði borgarinnar og stuttri og 
snaggaralegri ferð með sporvagni; en það eru 
farartæki sem setja sterkan svip á umferðina í 
borginni og eiga sér þar langa sögu.

Skýjakljúfurinn Bank of America og Transamerica Tower, pýramídalagaður turn sem sker sig úr öðrum byggingum í fjármálahverfinu, 
setja sterkan svip á borgina.

Snarbrattar brekkur San Francisco hafa oftar en ekki verið sögusvið kvikmynda.

Í San Francisco mæli ég með:
1. Gönguferð um Kínahverfið og málsverð  

 þar að kvöldi.

2.  Gönguferð eftir Columbus stræti – sem  

 nær frá fjármálahverfinu að Sjóminja-

 safninu (Maritime Historic Park). Þarna  

 er m.a. Ítalska hverfið og kjörið að  

 bregða sér inn á veitingastað þar í

 hádeginu og fá sér léttan bita. HM í  

 knattspyrnu var á þeim tíma sem við

 vorum þarna – og Ítalarnir voru   

 spenntir.

3.  Dagsskoðunarferð sem felur m.a. í sér  

 siglingu út að Golden Gate brúnni og

 í kringum eyjuna Alcatraz. (Munið að

 panta tímanlega.)

4.  Ökuferð yfir Golden Gate brúna.

5.  Ökuferð um hæðirnar, sérstaklega

 Pacific Heights. Margar kvikmyndir  

 hafa verið gerðar á þessum slóðum.

6.  Chirradelli Square. Þar var áður

 súkkulaðiverksmiðja, en er núna iðandi  

 torg veitingastaða og verslana.

7.  Gönguferð um miðbæinn; t.d. að Union  

 Square. Fínt að líta þar inn í verslanir

 og rölta síðan niður í fjármálahverfið.  

 Ganga t.d. niður að skýjakljúfinum 

 Bank of America og Transamerica Tower  

 – en það er pýramídalagaður turn sem  

 fangar athygli allra og sker sig úr öðrum  

 byggingum í fjármálahverfinu og setur  

 sterkan svip á borgina.

8.  Skoðunarferð í Japanska tegarðinn

 (Japanese Tea Garden). Blómlegur  

 garður.

9.  Að taka leigubíl upp að ráðhúsinu, City  

 Hall. Rölta um svæðið og virða fyrir sér  

 byggingar eins og San Francisco Museum  

 of Modern Art, Herbst Auditorium og  

 Óperuhúsið.

10. Að taka leigubíla – oftar en ekki.

 Hæðirnar í San Francisco taka í og  

 brekkurnar eru snarbrattar. Einnig er vel  

 þess virði að taka bílaleigubíl, a.m.k. í  

 einn dag, og aka um borgina og næsta  

 nágrenni hennar.

Þrátt fyrir að við værum á bílaleigubíl létum 
við ekki verða af því að aka í norðurátt, upp 
í Napa- og Sonomadalina, en þar eru yfir 

150 vínframleiðendur og kjörið að fara í vín-
smökkun. Eða þá að aka yfir til Oaklands, 
Berkley og Silicon Valley; hinum megin við 
flóann, en Silicon Valley er þekktur sem 
vagga hátækni-iðnaðarins og það svæði í 
Bandaríkjunum sem hefur vaxið hraðast. 
Steinsnar þaðan er Palo Alto, en í þeim bæ er 
Standford háskólinn. 

Við sáum svolítið eftir því að gefa okkur 
ekki dag í viðbót í San Francisco og skoða 
þessa staði. En málið var að við vorum á leið 
í suðurátt, eftir EINUM, og þangað hvarfl-
aði hugurinn eftir fjögurra daga dvöl í borg-
inni sem við höfðum skoðað og þrætt býsna 
vel. Ferðinni var heitið til Monterey. Það er 
stórkostlegt svæði. Og þangað liggur „beinn 
og breiður vegur“! Einn.

Monterey-flóinn Þetta er stórskemmtilegt 
svæði. Við höfðum fengið hástemmdar lýs-
ingar á því áður en við fórum í þessa ferð og 
það stóðst væntingar. Bæirnar þarna eru hver 
öðrum fallegri; Santa Cruz, Monterey og 
Carmel. Saga Monterey helgast ekki síst af 
því að borgin var höfuðborg svæðisins þegar 

það var hluti af Mexíkó. Monterey-flóinn 
er þekkt golfsvæði og státar af 14 fallegum 
golfvöllum – þekktastir þeirra eru á Pebble 
Beach svæðinu.

Í Monterey hefur tekist ágætlega að varð-
veita arkitektúr 19. aldarinnar. Höfnin og 
Monterey-flóinn setja mestan svip á bæinn. 
Þarna er aragrúi af fallegum skútum. Þarna 
má finna gamlar niðursuðuverksmiðjur, 
Cannery Row, þekktar fyrir að sjóða niður 
sardínur. Á þeim slóðum gerist samnefnd 
skáldsaga Johns Steinbecks sem í íslenskri 
þýðingu heitir Ægisgata. Sædýrasafnið í 
Monterey er í heimsklassa. 

Ég hlakkaði hins vegar mest til að aka „17 
mílna hringinn“ í kringum Pebble Beach 
svæðið, en á því eru 5 þekktir golfvellir. Þeir 
eru; Pebble Beach Golf Links (en þar fer 
fram AT&T mótið – mót atvinnumanna og 
áhugamanna sem yfirleitt eru þekktir leik-
arar); Spyglass Hill; The Links At Spanish 
Bay; Poppy Hills Golf Course og Peter Hay 
Golf Course.

Það er hægt að aka á nokkrum stöðum inn 
á „17 mílna hringinn“. Þetta er einkavegur og 

F E R Ð A L A G

Gullna hliðið. Golden Gate brúin. Mikil þoka er við ströndina um hásumarið í San Francisco 
og því er best að skoða borgina á haustin.

ekki er hægt að aka hann nema gegn greiðslu 
í vegskýlum. Smábærinn Carmel liggur upp 
að „17 mílna hringnum“. Þetta er einstaklega 
snyrtilegur bær, líklegast þekktastur fyrir það 
að Clint Eastwood var þar borgarstjóri á 
sínum tíma. 

Carmel er svolítið snobbaður bær að sjá, 
þarna eiga þeir ríku og frægu hús. Bærinn 
er líklega sá snyrtilegasti sem ég hef komið 
til. Mikil fágun blasir við á öllum sviðum. 
Snyrtimennskunni hefur verið líkt við bæina 
í Sviss. Það eru hvorki umferðarljós né 
skyndibitastaðir í Carmel. Bærinn er paradís 
þeirra sem hafa gaman af litlum snyrti-
legum verslunum og notalegum galleríum. 
Á sumrin iðar Carmel af lífi ferðamanna sem 
flykkjast þangað – og hafa gert í yfir hundrað 
ár – en sögur eru til af ferðamönnum á 
Monterey-svæðinu frá árinu 1880. Bærinn 
heitir fullu nafni Carmel-by-the-Sea.

Salinas Það er ágætt að gefa sér tvo daga á 
Monterey-svæðinu, svo ekki sé nú talað um 
ef fólk ætlar að spila golf. Takið eftir því að 
tólf golfvellir af þeim fjórtán sem eru á svæð-
inu eru almenningsvellir. Spyglass Hill völl-
urinn á Pebble Beach og Carmel Valley eru 
einkavellir. Það er sérstaklega erfitt að kom-

ast inn á Carmel Valley völlinn en hann er í 
næsta nágrenni við heimili Clint Eastwood 
sem býr í Carmel dalnum – en þangað er 
um tuttugu mínútna akstur frá Carmel og á 
leiðinni að borginni Salinas. Þess má geta að 
leikarinn James Dean lést skammt fyrir utan 
Salinas fyrir bráðum fimmtíu árum þegar 
hann lenti þar í hörðum árekstri.

Ég hvet alla til að fara til Salinas. Borgin er 
í landbúnaðarhéraði og þekktust fyrir að hafa 
alið af sér rithöfundinn John Steinbeck sem 
fæddist og ólst þar upp. Steinbeck er einhver 
mestlesni rithöfundur í heimi og eftir hann 
eru m.a. sögurnar Mýs og menn og Þrúgur 
reiðinnar. Þetta eru sögur sem allir mennta-
skólanemar á Íslandi hafa lesið og sögusvið 
þessara bóka blasir þarna við. Í Salinas er 
Steinbeck-fræðasetrið; virðulegt, fræðandi og 
vel skipulagt safn til heiðurs skáldinu. Þar 
hefur verið sett upp aðgengileg og vönduð 
sýning um lífshlaup Steinbecks, ævi hans og 
ritstörf. Þetta er safn eins og Bandaríkjamenn 
eru hvað bestir í að gera; texti, myndir, 
kvikmyndir, úrklippur, munir og leiktjöld. 
Það er allt að því skyldumæting á þessa sýn-
ingu. Skammt frá er Steinbeck-húsið þar sem 
rithöfundurinn bjó á fullorðinsárum sínum.

Alcatraz. Þetta var rammgerðasta fangelsi í Bandaríkjunum um áraraðir.

Musteri Mammons, Bank of America í San 
Francisco. Kvikmyndin Tower Inferno var 
tekin þarna upp.

Bryggjan sem Willian Randolf Hearst reisti fyrir lystisnekkjur í lítilli vík á landareign sinni við 
San Simeon.

Einmana Kýprusviður, 250 ára, við Pebble 
Beach. Eitt þekktasta kennileiti í Kaliforníu.

Mávur í Fisherman’s Wharf í San Francisco. 
Fiskmannahverfið er þriðji mest sótti ferða-
mannastaður í Bandaríkjunum.

San Simeon - Hearst kastalinn En áfram 
liggur leiðin suður á bóginn – eftir EINUM 
– meðfram stórbrotinni ströndinni frá Car-
mel. Big Sur er þekktur klettur á leiðinni 
og þar fyrir ofan er skemmtilegt fjallahótel 
sem er vinsæll áningarstaður. Þar er hægt að 
fá bensín og borgara – ef fólk ætlar ekki að 
stoppa lengi. Næsti áningarstaður á leiðinni 
er bærinn San Simeon. Þetta er svefnbær 
með mörgum mótelum og ágætu tjaldsvæði. 
Bærinn hefur byggst upp sem dvalarstaður 
fyrir þá sem skoða Hearst-kastalann sem er 
þar uppi í fjöllunum skammt frá. Munið að 
panta miða áður því að mikil aðsókn ferða-
manna er að kastalanum.

Það var blaðakóngurinn William Ran-
dolph Hearst sem lét reisa hinn stórfenglega 
kastala – sem núna er afar vinsæll og þekktur 
ferðamannastaður. William var einn af rík-
ustu mönnum Bandaríkjanna á sínum tíma 
og afi Patti Hearst, en margir muna eftir 
því þegar henni var rænt fyrir um þrjátíu 
árum og haldið í gíslingu lengi. Hún gekk í 
lið með ræningjunum til að lifa af og er sú 
hegðun nefnd Stokkhólmsheilkennið. 

William Randolph Hearst lét reisa kast-
alann í Suður-evrópskum stíl, eins konar 
Miðjarðarhafsstíl, og sankaði að sér ógrynnum 
listmuna, listaverka og innréttinga frá Evrópu 
eftir stríðsárin – þannig að flestum þætti 
nóg um. Hvernig komst hann eiginlega yfir 
þetta allt saman? Það tók tímann sinn að 
byggja kastalann efst uppi í fjallshlíðinni, en 
landareign Hearst slagar upp í að vera helm-
ingurinn af Rhode Island að stærð. Það var 
upphaflega faðir Willams Hearst sem eign-
aðist landareignina.

Ég mæli með heimsókn í Hearst-kast-
alinn; nánast skylda. Þetta er ameríski 
draumurinn og „ég vil vera“- löngunin. 
Karlinn umgekkst evrópska aðalinn á ferða-
lögum sínum til Evrópu og það hefur aug-
ljóslega þjakað hann að vera ekki af kónga- 
og aðalsættum.

Kastalinn er með um 100 herbergjum, 
hvert öðru íburðarmeira. Það er útisund-
laug í stíl grískrar goðafræði – þar sem 
súlur og styttur af grísku goðunum umlykja 
sundlaugina. Innisundlaugin er ekkert 
slor; ískyggilega falleg. Mósaík og marmari 
og allt í stíl rómversku keisaranna. Þarna 

Bærinn Carmel. Engin umferðarljós eða skyndibitastaðir eru í bænum sem er paradís þeirra 
sem vilja litlar verslanir og gallerí.

Í bænum Monterey á leið út að Pebble Beach svæðinu.

Fimm frábærir golfvellir eru á Pebble Beach svæðinu. Golfarar blasa víða við þegar hinn 
frægi „17 mílna hringur“ í kringum Pebble Beach er ekinn.

F E R Ð A L A G

er stór kvikmyndasalur, en Hearst bauð 
gjarnan kvikmyndastjörnum, auðjöfrum og 
stjórnmálamönnum til sín í kastalann. Stór 
flugvöllur er á landareigninni sem og stór 
bryggja sem Hearst reisti fyrir lystisnekkjur 
sínar. Fjöldi villtra dýra gengur um á land-
inu. Kaliforníuríki hefur umsjón með kast-
alanum og þjónar ferðamönnum á svæðinu.

Solvang Nú andar suðrið sæla, við höldum 
leið okkar áfram suður á bóginn eftir strönd-
inni. Við höfðum sett stefnuna á danska 
bæinn Solvang sem er frægur fyrir vínrækt og 
landbúnað – og þar var einmitt kvikmyndin 
Sideways tekin upp. Hún var um vínsmökkun 
og ferðalag tveggja gamalla skólafélaga um 
vínhéruð. Þið komist ekki hjá því að fá ykkur 
danskt sætabrauð í bakaríunum þarna; þau 
eru góð, og eitt af einkennum bæjarins. Ég 
minni á að á leiðinni frá San Simeon til Sól-
vangs eru skemmtilegir klettar við ströndina 
sem heita Morro Rock og kallaðir hafa verið 
Gíbraltar Kyrrahafsins. Þá er blómabærinn 
Lompoc í leiðinni – sérlega vinalegur og vel 
í sveit settur.

Santa Barbara Frá Sólvangi lá leið okkar til 
Los Angeles á vit kvikmyndastjarnanna. Ekið 
er í gegnum hinn ógnarfallega og snyrtilega 
bæ, Santa Barbara. Það eru engar ýkjur um  
snyrtimennskuna þar og falleg húsakynni. 

Leiðin lá í gegnum bæinn Oxnard, þaðan 
eftir Malibu-ströndinni, í gegnum Santa 
Monica og loks inn í Los Angeles, borg engl-
anna. Líkt og í öðrum stórborgum er best að 
kaupa sér skoðunarferð með leiðsögumanni 
í síðasta lagi á öðrum degi og sjá það helsta í 
borginni. Langflestir aka um Beverly Hills og 
skoða húsakynni stórstjarnanna. Þá fer eng-
inn til Los Angeles án þess að leggja leið sína í 
Kodak-bygginguna við Hollywood Boulevard 
og skoða þar stjörnurnar í gangstéttinni – sem 
og fótspor þeirra og fingraför. Það gengur 
auðvitað allt út á að vera stjarna í Hollywood. 

Þannig var það líka í Hollywood Ólafs Lauf-
dals við Ármúlann hér í gamla daga.

Las Vegas Eftir fremur stuttan stans í Los 
Angeles beygðum við af leiðinni okkar, 
EINUM, og ókum til Las Vegas í Nevada. 
Það var sérstök tilfinning að aka í 45 stiga hita 
eftir eyðimörkinni inn í þessa stórkostlegu 
borg spilavítanna. Sem betur fer var góð 
loftkæling á hótelinu þar – sem og í flugvél-
inni sem við tókum til San Francisco á leið 
okkar heim til Íslands. EINN í Kaliforníu er 
skemmtileg leið.

Útisundlaugin við Hearst-kastalann er í stíl grískrar goðafræði og minnir gesti óneitanlega á 
Akropólishæð í Aþenu.

Danski bærinn Solvang. Þar var kvikmyndin Sideways tekin upp.

Það er nánast skylda að skjótast í bæinn 
Salinas sem ól af sér rithöfundinn John 
Steinbeck.

Þórarinn Már Þorbjörnsson, 
forstöðumaður bókhaldsþjón-
ustu Landsbankans, fór að 
æfa keilu með vinnufélögum 
sínum fyrir um átta árum. 
Félagarnir gengu síðan í ÍR 
og stofnuðu lið innan ÍR sem 
þeir kalla ÍRL; „L“ stendur 
fyrir „Landsbankinn“. Í dag 
eru fáir eftir af upprunalegu 
liðsmönnunum. Þórarinn 
keppir reglulega með 
félögum sínum;  meðal ann-
ars er haldin deildakeppni, 
bikarkeppni, keppni einstakl-
inga og Íslandsmót.

„Keila er skemmtileg 

íþrótt og um leið skemmtun 
sem þægilegt er að stunda 
auk þess sem hún er 
afslappandi. Þá er maður 
í góðra vina hópi. Maður 
sér framfarir fljótt en með 
smáástundun er hægt að ná 
sæmilega góðu skori; þeir 
sem fara að stunda keilu 
verða fljótt sæmilega sam-
keppnishæfir. Keila hentar 
nánast öllum sem hafa 
áhuga.“

Þórarin dreymir um að 
keila verði stunduð meira hér 
á landi en verið hefur og að 
fleiri keilusalir verði opnaðir.

ÚR EINU   Í ANNAÐ

TEXTI: SVAVA JÓNSDÓTTIR
MYNDIR: GEIR ÓLAFSSON o.fl.

Keila:

ÍÞRÓTT OG SKEMMTUN

Þórarinn Már Þorbjörnsson. „Keila er skemmtileg íþrótt sem 
þægilegt er að stunda, auk þess sem hún er afslappandi.“

Flest tengjum við rauða litinn 
við jólin; rauðar kúlur á tréð, 
rauð ljós og jólasveinninn er 
jú í rauðum fötum. En nú er 
orðin breyting þar á - allavega 
hvað varðar jólaskreytingar. Hjá 
Blómavali fengust þær upplýs-
ingar að svart sé aðaltískulit-
urinn í ár. „Svarti liturinn er 
flottur með öllum litum en er 
mikið notaður með hvítu og 
silfurlituðu,“ segir Ásthildur 
Sölvadóttir, blómaskreytir hjá 
Blómavali. „Hann er einnig 
flottur með sterkum litum eins 

og túrkis, bleiku og eplagrænu. 
Ef maður vill ekki ganga alla 
leið er tilvalið að blanda honum 
með því gamla sem maður á.“

Ásthildur segir að tískan 
í jólaskreytingum haldist í 
hendur við aðra tísku; núna sé 
til dæmis svart og hvítt í tísku 
almennt.

Mikill „glamúr“ er í gangi 
hvað varðar skreytingarefni; 
mikið glimmer og pallíettur - en 
þetta gamla góða stendur alltaf 
fyrir sínu eins og kúlur, könglar, 
mosi, epli og náttúrulega greni.

Jólaskreytingar:

NÚ ER ÞAÐ SVART
Svarti liturinn er í 

tísku í jólaskreytingum. 
Blómaskreytingin er 

frá Blómavali.

Stóllinn Glove fæst í GEGNUM GLERIÐ.

Hönnun:

FLOTTUR OG FRUMLEGUR
Patricia Urquiola hannaði 
þennan sérstaka, flotta og 
frumlega stól, Glove, sem er 
framleiddur hjá ítalska fyrir-
tækinu Molteni & C. Stóllinn 
hefur einmitt vakið athygli 
fyrir það hve frumlegur hann er 
– en hann er jafnframt sígildur. 

Listaverkið er gert úr 
stálramma og segja má að 

stóllinn sé með lausu áklæði 
að eigin vali; nokkrir flokkar 
af leðri eru í boði, alcantara 
og „microfibre“ sem er þykkt, 
svampkennt efni. Hér á landi 
fæst stóllinn í versluninni 
GEGNUM GLERIÐ.

Það ætti ekki að væsa 
um neinn sem fær sér sæti á 
þessu listaverki. 

Það er hressandi að renna sér 
niður mjúka mjöllina – sem 
í sumum tilfellum er reyndar 
orðin að harðfenni. Jensína 
Kristín Böðvarsdóttir, mark-
aðsstjóri hjá Globus, heillaðist 
sem barn af þessari vetrar-
íþrótt. 

„Mér finnst ofsalega 
skemmtilegt að vera á skíðum. 
Ég skíða mjög stíft þannig að 
ég verð þreytt og örmagna en í 
því felst líka ákveðin slökun.“

Jensína rennir sér niður 

íslensk fjöll, þá helst Bláfjöll, 
og reynir að fara þangað eins 
oft og hún getur þegar opið er.

„Það er orðin mín forrétt-
indaregla að fara einu sinni 
á ári í skíðaferð til útlanda. 
Síðustu árin hef ég farið til 
Madonna á Ítalíu því að þar er 
allt sem ég sækist eftir; góðar 
brekkur og frábær matur. Ekki 
amalegt að fá sér góða steina-
steik í fjallinu í hádeginu og 
halda svo áfram og skíða hana 
af sér. Aðstaðan er fullkomin, 

ÚR EINU   Í ANNAÐ

Skíðamennska:

Á SKÍÐUM SKEMMTI ÉG MÉR

Jensína Kristín Böðvarsdóttir (í rauðum galla). „Það er orðin mín 
forréttindaregla að fara einu sinni á ári í skíðaferð til útlanda.“

Ásta S. Helgadóttir, forstöðu-
maður Ráðgjafarstofu um fjár-
mál heimilanna, fer reglulega 
í leikhús. Hún segir að það 
sé gaman að horfa á góða 
leikara og gleyma líðandi 
stund auk þess sem þetta sé 
mannbætandi. „Leikhús er 
ákveðin afþreying, mikil list-
grein og nauðsynlegt í menn-
ingarsamfélagi. Leikhúsið 
viðheldur íslenskri tungu og 
hefur styrkt hana.“

Þegar  Ásta er spurð 
hvort hún eigi sér uppá-
haldsleikrit nefnir hún sýn-
ingar Vesturports annars 

vegar á Rómeó og Júlíu 
og hins vegar á Woyzeck. 
„Þessar sýningar voru mikið 
fyrir augað, leikararnir voru 
góðir og uppfærslurnar 
skemmtilegar.“

Ásta fór nýlega á 
Footloose og næst á dagskrá 
er að fara á Pétur Gaut í des-
ember.

Forstöðumaðurinn fer líka 
á leiksýningar í útlöndum. 
Ásta hefur meðal annars 
farið á Lion King og Rent 
á Broadway auk þess sem 
hún hefur farið í leikhús í 
London.

Leikhús:

NAUÐSYNLEGT Í 
MENNINGARSAMFÉLAGI

Ásta S. Helgadóttir. „Leikhúsið viðheldur íslenskri tungu 
og hefur styrkt hana.“

stemmningin skemmtileg og 
veitingastaðirnir góðir.“

Hvað ætli markaðsstjór-

anum finnist mest heillandi við 
þessa íþrótt? „Það er hraðinn, 
útiveran og félagsskapurinn.“



Brynhildur Guðmundsdóttir, 
ráðstefnustjóri hjá Nordica 
hotel, er sælkeri mánaðar-
ins. Hún gefur uppskrift að 
möndlubúðingi – eða jóladesert 
- sem tilvalið er að bragða á 
um jólin. Brynhildur fékk að 
sjá uppskriftina fyrir síðustu 
jól. „Þetta hefur verið mikið 
leyndarmál hingað til en með 
samþykki „ættmæðranna“ 
ákvað ég að deila uppskriftinni 
með lesendum Frjálsrar versl-
unar. Þessi desert hefur verið 
ófrávíkjanleg hefð hjá öllum í 
stórfjölskyldu minni og er að 
jafnaði hafður á aðfangadags-
kvöld.“

Möndlubúðingur (desert)
Möndlubúðingurinn þarf að vera 
í hringlaga skál.

Einn pakki makkarónukökur 
eru lagðar í botninn og einni 
msk. af sherry hellt yfir.

Saxið niður þrjár manda-
rínur, hálfan lítinn pakka 
af After Eight, 100 g suðu-
súkkulaði og einn bolla af 
döðlum – ekki saxa smátt 
– og stráið þessu öllu yfir.
SETJIÐ EINA HVÍTA 
MÖNDLU.
Einn pakki Royal vanillubúð-
ingur er blandaður og hellt 
yfir. Þetta er síðan látið 
stirðna í ísskáp.
Einn peli þeyttur rjómi er 
settur yfir og suðusúkkulaði 
raspað ofan á.

Best er að gera möndlu-
desertinn kvöldið áður og bera 
hann fram kaldan.

Þegar allt er klárt hefst 
mikil leit að réttu möndlunni 
og þá kemur í ljós að áríðandi 
er að saxa ekki allt of smátt til 
að torvelda leitina aðeins.

Sá sem hreppir möndluna 
fær svo litla gjöf.

Sælkeri mánaðarins:

MÖNDLUBÚÐINGUR UM JÓLIN

Brynhildur Guðmundsdóttir, ráðstefnustjóri hjá Nordica hotel, 
er sælkeri mánaðarins.

Svo mörg voru þau orð
„Ég held að það gildi, eins og menn skrifuðu hér í blöð í aðdrag-
anda House of Fraser-kaupanna, að ef einhver gæti klárað 
verkefnið þá væri það Baugur. Það er orðsporið sem við höfum. 
Baugur fer ekki í verkefni nema að ætla sér að klára það.“

Jón Ásgeir Jóhannesson, forstjóri Baugs Group.      
Markaðurinn, 15. nóvember.

„Hvers kyns fordómar og staðalímyndir hafa þau áhrif að auð-
veldlega er gengið fram hjá frambærilegum og hæfum umsækj-
endum. Vinnustaður með hóp af ólíkum einstaklingum af báðum 
kynjum nýtir mannauð sinn vel og sá vinnustaður missir síður af 
tækifærum til að nýta kjarnafærni starfsmanna sinna.“

Sif Sigfúsdóttir, MA í mannauðsstjórnun.
Markaðurinn, 8. nóvember.

Sigrún Eva Ármannsdóttir, 
forstöðumaður fjármálalausna-
sviðs hjá HugAx hf., var 10 ára 
þegar hún fékk ABBA-plötu í 
jólagjöf frá móðurafa sínum; 
hún hélt einmitt upp á þessa 
hljómsveit Svíanna fjögurra.

„Ég var svo ánægð og hissa 
á að afi skyldi finna upp á að 
gefa mér þessa hljómplötu í 
jólagjöf,“ segir Sigrún Eva en 
hún fékk ABBA-plötur næstu jól 
á eftir. „Ég lokaði stundum og 
læsti stofunni í mörg ár á eftir 
og söng ABBA-lög.“ 

Þegar Sigrún Eva er spurð 
hvers vegna ABBA hafi heillað 
hana segir hún að tónlist hljóm-
sveitarinnar hafi staðist tímans 
tönn. „Plöturnar eru vel gerðar, 

frábær hljómur og útsetningar 
góðar. Þá eru þetta létt, góð, 
melódísk og fljótlærð lög og við 
tónlistarmenn erum alltaf að 
uppgötva eitthvað nýtt í þeim 
af því að þau eru svo vel gerð.“ 

Aðspurð um uppáhalds 
ABBA-lagið nefnir Sigrún Eva 
„The Winner takes it all“. Hún 
nefnir líka Dancing Queen og 
Waterloo en þegar Sigrún Eva 
starfaði sem söngkona á sínum 
tíma söng hún stundum þau lög 
á böllum. Hún er nú hætt að 
syngja opinberlega en syngur 
stundum ABBA-lög í bílnum á 
leiðinni heim eftir erfiðan dag 
en hún á það til að setja ABBA-
geisladiska í geislaspilarann í 
bílnum.

Eftirminnilegasta jólagjöfin:

ABBA-PLATA FRÁ AFA

Sigrún Eva Ármannsdóttir. „Ég var svo ánægð og hissa á að 
afi skyldi finna upp á að gefa mér þessa hljómplötu í jólagjöf.“

Í október síðastliðnum var 
Eygló Svala Arnarsdóttir ráðin 

vefritstjóri hjá útgáfufyrirtækinu 
Heimi. Hefur hún umsjón bæði 
með íslenskum og erlendum 
vefjum fyrirtækisins: „Ég hef fram 
til þessa aðallega verið að einbeita 
mér að Icelandreview.com. Ég 
uppfæri daglega fréttir af Íslandi 
á ensku, daglega pistla um lífið á 
Íslandi, myndir, myndbönd og 
hljóðskrár og sendi fréttabréf til 
lesenda daglega. Vefurinn er í 
stöðugri þróun, til dæmis með 
sérstakri myndasíðu, spjalli og 
máltæki dagsins, svo eitthvað sé 
nefnt. Stærsta verkefnið fram-
undan er uppfærsla þýskrar 
útgáfu Icelandreview.com. Fyrir-
hugað er að birta fyrstu grein-
arnar á þýsku eftir áramót. 
Nýlega var meðaltal heimsókna 
á viku mælt, frá miðjum sept-
ember fram í miðjan nóvember, 
og borið saman við sömu vikur í 
fyrra, og þá kom í ljós að heim-
sóknir hefðu aukist um 80%. 
Nú lesa u.þ.b. 9000 manns síð-
una hverja viku. Einnig hef ég 
yfirumsjón með vefnum What’s 
on, sem er eins konar handbók 

fyrir ferðamenn, með vefsíðum 
Heims, Tölvuheims og Frjálsrar 
verslunar.“

Eygló fæddist í Noregi, ólst 
upp á Akureyri og er móðir 
hennar norsk en faðir íslenskur: 
„Ég á tvo yngri bræður sem báðir 
búa í Reykjavík. Kærasti minn 
til margra ára, Brynjar Vatnsdal 
Pálsson, er heilbrigðisverkfræð-
ingur og er við það að hefja störf 
hjá LSH. Við útskrifuðumst bæði 
frá Menntaskólanum á Akur-
eyri sumarið 2000. Svo fór ég í 
háskólanám til Erfurt í Þýska-
landi og hann lærði í Álaborg. 
Ég útskrifaðist úr háskólanum í 
Erfurt sumarið 2004 með BA í 
samskiptafræði. Síðan lá leiðin til 
London þar sem ég lærði alþjóð-

lega fjölmiðlafræði við University 
of Westminster.“

Eygló segist alltaf hafa haft 
áhuga á hestum og fór þegar hún 
var yngri í langa reiðtúra með 
fjölskyldunni: „Því miður hef ég 
ekki haft möguleika á því að 
sinna hestamennsku síðustu árin. 
Einnig hef alltaf haft brennandi 
áhuga á því að skálda og skrifa 
og sem unglingur fékk ég þrí-
vegis verðlaun fyrir smásögurnar 
mínar í ritgerðarsamkeppni Sjálf-
stæðisflokksins. Og vegna áhuga 
míns á ritstörfum valdi ég fjöl-
miðlafræðina. Ferðalög eru mér 
hjartfólgin og má segja að það sé 
áhugamálið sem ég og kærastinn 
minn eigum sameiginlegt. Mér 
finnst gaman að kynnast nýjum 
menningarheimum og læra ný 
tungumál. Ég á orðið vini úti 
um allan heim, hef ferðast víða 
um Evrópu og búið í Austurríki, 
Þýskalandi, Danmörku og Eng-
landi. Svo hef ég farið til Kúbu, 
Kína og Indlands. 

Við Brynjar ferðuðumst til 
Indlands um jólin í fyrra til að 
vera viðstödd brúðkaup vina 
okkar. Við skoðuðum Taj Mahal, 

fórum með lest frá Dehli til 
Góa, sem tók 42 tíma, og fórum 
á fílsbak. Þetta var ótrúlega 
skemmtileg ferð og brúðkaupið 
sjálft gaf okkur einstaka innsýn 
í indverska menningu. Fátæktin 
á Indlandi kom okkur á óvart. 
Við, sem vorum „fátækir“ nem-
endur á þessum tíma, lifðum 
kóngalífi, bjuggum á glæsilegu 
hóteli, létum dekra við okkur 
með hand- og fótsnyrtingu, 
pöntuðum mat upp á hótelher-
bergi á öllum tímum sólahrings-
ins og höfðum einkabílstjóra yfir 
daginn. Allt öðru vísi líf var 
fyrir utan veggi hótelsins, þar bjó 
fólk í hreysum við vegkantinn 
og betlaði mat af vegfarendum. 
Allar goðsagnir sem við höfðum 
heyrt af Indlandi reyndust réttar. 
Í umferðinni eru engar reglur, sá 
sem er frekastur og flautar hæst 
kemst leiða sinna, nema það sé 
naut á veginum. Konurnar eru 
í litríkum klæðum, appelsínu-
gulum, gulum og skærbleikum 
sari vafningskjólum, sama af 
hvaða þjóðfélagsstigum þær eru 
eða hvort þær eru við vegavinnu 
eða á ströndinni.“

tungumál. Ég á orðið vini úti 
um allan heim, hef ferðast víða 
um Evrópu og búið í Austurríki, 
Þýskalandi, Danmörku og Eng-
landi. Svo hef ég farið til Kúbu, 
Kína og Indlands. 

Indlands um jólin í fyrra til að 
vera viðstödd brúðkaup vina 
okkar. Við skoðuðum Taj Mahal, 

Nafn: Eygló Svala Arnarsdóttir. 
Fæðingarstaður: Tönsberg, 
Noregi, 6. ágúst 1980.
Foreldrar: Kari-Mette Johansen 
og Arnar Sverrisson.
Maki: Brynjar Vatnsdal Pálsson.
Börn: Engin.
Menntun: BA í samskiptafræði 
og MA í fjölmiðlafræði.

vefstjóri Heims
EYGLÓ SVALA ARNARSDÓTTIR

Eygló Svala 
Arnarsdóttir: Ég á 
orðið vini úti um allan 
heim, hef ferðast víða 
um Evrópu og búið í 
Austurríki, Þýskalandi, 
Danmörku og Englandi.

Halldór G. Eyjólfsson er for-
stjóri Sjóklæðagerðarinnar 

og hóf hann störf  hjá fyrirtæk-
inu um miðjan júní á þessu ári. 
Sjóklæðagerðin framleiðir vörur 
undir hinu þekkta vörumerki 66 
Norður og rekur verslanir: „Þetta 
hefur verið mjög skemmtilegur 
tími, mikið í gangi hjá okkur 
og hef ég verið mest lítið inni 
á skrifstofu, aðallega verið úti 
meðal starfsmanna, sem eru 100 
á Íslandi og 200 í Lettlandi. Sjó-
klæðagerðin starfar á mjög breiðu 
sviði, ekki bara í útivistarfatnaði 
sem hlotið hefur frábærar við-
tökur síðustu árin, heldur einnig 
í vinnufatnaði. Þar erum við að 
sjálfsögðu mjög stórir í sjófatn-
aðinum en einnig í vinnugöllum, 
buxum, samfestingum og öllum 
skófatnaði, öryggisskóm sem 
og stígvélum. Fyrirtækið hefur 
þrefaldað stærð sína á þremur 
árum og var því nauðsynlegt að 
fara í sérstakar aðgerðir til þess að 
bæta þjónustuna við viðskiptavini 

okkar. Við sjáum strax árangur af 
þessari vinnu með auknum við-
skiptum en sjáum jafnframt að 
hægt er að gera enn betur.“

Halldór er kvæntur Solveigu 
H. Sigurðardóttur lyfjafræðingi 
sem starfar við klínískar rann-
sóknir og lyfjaskráningar hjá Eli 
Lilly á Íslandi: „Við eigum saman 
tvö frábær börn, Eyjólf Ásberg og 
Ásdísi Karen.

Skólaganga mín hófst í 
Ísaksskóla og á ég þaðan mjög 
góðar minningar. Þaðan fór ég í 
Æfingadeildina og síðan í Haga-
skóla sem var frábær tími, mjög 
góðir kennarar og skemmtilegir 
skólafélagar sem enn halda hóp-
inn. Síðan lá leiðin í MH þar 
sem ég fór á eðlisfræðibraut. Ég 
tók þar alla stærðfræðiáfanga sem 
í boði voru, eða eina 16, því ég 
hafði ákveðið að verða verkfræð-
ingur 6 ára gamall og hafði þegar 
spurt foreldra mína hvaða menn 
gerðu brýr og jarðgöng þegar við 
vorum á leið um Vestfirðina. Því 

næst fór ég í vélaverkfræði sem 
þá var 4 ára nám. Að því loknu 
fór ég til Danmerkur og lauk þar 
mastersprófi í rekstrarverkfræði.“

Þegar kemur að áhugamálum 
segir Halldór íþróttir vera stórt 
áhugamál hjá fjölskyldunni: 
„Ekki bara að maður sé mikill 
KR-ingur og Liverpool-aðdáandi 
heldur býr fjölskyldan að útsýni 
yfir KR-völlinn. Auk þess keppti 
ég sjálfur í fjölmörgum íþróttum 
á yngri árum, knattspyrnu, 
handbolta, körfubolta, fjálsum 
íþróttum og borðtennis svo að 
eitthvað sé nefnt, en fótboltinn 
var þó í mestu eftirlæti síðustu 
árin. Í dag stunda krakkarnir 
íþróttir, strákurinn er í fótbolta 
og körfubolta og stelpan í fót-
bolta og fimleikum.

„Sveitin“ er mikið áhugamál 
og er fjölskyldan að koma sér 
upp aðstöðu og nokkur trjárækt 
er í gangi hjá okkur. Sjálfur hef ég 
gaman af smíðum og hef  verið að 
byggja upp bæði hús og sólpalla. 

Þá hef ég mjög gaman af því að 
fá vini í mat til okkar og reyni 
að vera duglegur að bjóða fólki 
heim. Stangveiði hefur einnig 
verið í uppáhaldi en því miður 
hefur tími til að stunda hana 
verið af skornum skammti und-
anfarin ár.“ 

Halldór tók við starfi sínu 
í júní og var sumarfríið aðeins 
nokkrir dagar: „Fjölskyldan fór 
þó á Barðaströndina og hafði 
mjög gaman að skoða þann hluta 
landsins.  Þar komst ég í síðustu 
bæjarfélögin sem ég átti eftir að 
heimsækja en nú hef ég komið 
á alla staði á landinu þar sem 
eru bæir eða sveitabyggð. Einnig 
fórum við í gömlu sveitina 
mína, Mývatnssveit, um versl-
unarmannahelgina en þar var ég 
strákur í sveit í ein fimm sumur.  
Framundan er ferð sem mig hefur 
lengi dreymt um að fara með fjöl-
skylduna, en það er til Liverpool 
á leik með Liverpool á Anfield-
leikvanginum.“

Halldór G. Eyjólfsson: 
Ég hafði ákveðið að 

verða verkfræðingur 6 ára 
gamall og hafði þegar 

spurt foreldra mína hvaða 
menn gerðu brýr og jarð-

göng þegar við vorum á 
leið um Vestfirðina.

forstjóri Sjóklæðagerðarinnar hf.
HALLDÓR G. EYJÓLFSSON

Nafn: Halldór G. Eyjólfsson.
Fæðingarstaður:  Reykjavík 
27. júlí 1966.
Foreldrar: Karen 
Guðmundsdóttir og Eyjólfur 
Halldórsson (látinn).
Maki: Solveig H. 
Sigurðardóttir.
Börn: Eyjólfur Ásberg, 8 ára, 
og Ásdís Karen, 6 ára.
Menntun: Vélaverkfræðingur 
frá HÍ 1990 og masters-
próf í rekstrarverkfræði 
frá Danmarks Tekniske 
Höjskole 1992.

Hápunktur verslunar ár hvert 
er desember og Kringlan er 

vettvangur fjölmargra sem eru 
í verslunarleiðangri og mikil 
vinna framundan hjá starfs-
mönnum Kringlunnar. Birta 
Flókadóttir ber ábyrgð á mark-
aðs- og auglýsingamálum fyrir 
Kringluna: „Starf mitt felst m.a. 
í stefnumótun og áætlanagerð, 
hugmyndavinnu, verkefna- og 
viðburðastjórnun og síðast en 
ekki síst í endalausum mann-
legum samskiptum. Starfið er 
bæði krefjandi og skemmtilegt 
og á mjög vel við mig.

Þessa stundina er ég að leggja 
lokahönd á jólin í Kringlunni, 
sem er auðvitað mesta verslunar-
tímabil ársins og í mörg horn 
að líta. Undanfarið hef ég hins 
vegar verið á kafi í áætlanagerð 

fyrir næsta ár og næsta verkefni 
á dagskrá er að undirbúa útsölu-
tímabilið.“  

Eiginmaður Birtu er Atli 
Már Ingólfsson lögfræðingur, 
deildarstjóri í landbúnaðarráðu-
neytinu. Auk þess leggur hann 
stund á MBA-nám í Háskóla-
num í Reykjavík: „Við eigum 
ekki börn, en hins vegar búum 
við með þremur kröfuhörðum 
og mjálmandi ferfætlingum sem 
þjóna svipuðu hlutverki.“

Birta stundaði nám við 
Háskólann í Reykjavík og út skrif-
aðist þaðan með bland aða BSc-
gráðu í tölvunarfræði og viðskipta-
fræði: „Ég hef síðan öðlast reynsl u 
af markaðsmálum og auglýsinga-
gerð frá ýmsum hliðum, hef til 
dæmis starfað sem hugmynda- og 
textasmiður og markaðsráðgjafi á 

auglýsingastofu, grafískur hön-
nuður (í frístundum), ásamt því 
að hafa starfað við veflausnir, 
margmiðlun o.fl.“ 

Hvað varðar áhugamál þá 
segist Birta að sumu leyti hafa 
aðeins of breitt áhugasvið: „Mér 
finnst ég aldrei ná að svala áhuga 
mínum á öllum sviðum. Lík-

lega eru hönnun, ljósmyndun, 
tíska og myndlist efst á blaði. 
Einnig hef ég mikinn áhuga á 
bókum og get sjaldnast staðist 
freistingar í bókabúðum eða á 
Amazon og þess vegna er allt af 
eitthvað á leiðinni til mín í 
póstin um. Hvort ég næ að lesa 
allar bækurnar á næstunni án 
þess að minnka starfshlutfallið, 
veit ég hins vegar ekki. 

Stóra áhugamálið okkar hjóna 
er hestamennskan. Við eigum 
töluvert af hestum og hesthús 
í útjaðri Hafnarfjarðar. Þaðan 
liggja frábærar útreiðaleiðir fjarri 
mannabyggðum og er fátt ynd-
islegra en að fara ríðandi að Hval-
eyrarvatni á vorin þegar lyktin af 
nýlaufguðum trjánum liggur í 
loftinu og fuglasöngurinn er alls-
ráðandi.“ 

Amazon og þess vegna er allt af 

veit ég hins vegar ekki. 

Nafn: Birta Flókadóttir.
Fæðingarstaður: 
Reykjavík, hlaupársdagur, 
29. febrúar 1976
Foreldrar: Ásdís 
Sigurþórsdóttir og Flóki 
Kristinsson.
Maki: Atli Már Ingólfsson.
Börn: Engin. 
Menntun: B.Sc. í tölvunar-
fræði og viðskiptafræði frá 
Háskólanum í Reykjavík. 

Birta Flókadóttir: 
Stóra áhugamálið 
okkar hjóna er 
hestamennskan. Við 
eigum töluvert af 
hestum og hesthús í 
útjaðri Hafnarfjarðar.

markaðsstjóri Kringlunnar

BIRTA FLÓKADÓTTIR






